
1501 Jan. 23
1. Nachbarrecht. Baurecht.

De Ersame Radt to Lubeke hebben twisschen Magnus Bruns anclegere
an de eyne unde den vormunderen Margareten Northaves, zeligen Hans
Northhaves nagelatenen wedewen antwordesluden an de anderen ziden,
van wegen eyner muren twisschen deme erbenomeden Magnus unde
der frouwen huseren unde eynes swyebagens uppe der frouwen ziden
in der erberorden muren zinde etc., na clage, antworde, rede, wedder-
rede, insage, na besprake unde rypen rade, ock na vorhoringe eyner
schrifft vormals anno etc. 500 Lutie virginis in dat sulve bodk geschre-
ven, angande: De Ersame Radt to Lubeke hebben twisschen Magnus
Bruns etc., avermals wo vorhen vor recht affseggen laten:

Wes de gemelte frouwe over jar unde dach unde averst jar unde dach
rouwsam unde sunder weddersprake hefft beseten, dat mach se behol-
den, unde we dar aver buwendes bedarff, de mot dat buwen alse recht
is uppt syne unde nicht des anderen.

Jussu consulatus actum ut supra [Sabbato 23. Januarii].

NStB 1501 Fabiani et Sebastiani martirum.

1501 Jan. 27

2. Unbesessene Zeugen.
(aus dem Niedergericht)

De Ersame Radt to Lubeke hebben twisschen Johan Kreyer, uth dem
lande to Oldenborch gebaren, ancleger an de eyne, unde Hanse Steyn
eynem apengeter antwordes man an de anderen ziden, van wegen etliker
slachtinge unde wunden deme erbenomeden Johan van deme vorschre-
venen Hans Stein angewant, dat de obgenante Johan bewisen wolde,
eynes ordels uth deme neddersten rechte vor den ergemelten Rat geschul-
den, na clage, antworde, rede, wedderrede, insage, na besprake unde
rypen rade vor recht affseggen laten:

Dat umbeseten uppe umbeseten woll tugen mach alse recht is.
Jussu consulatus. Actum Mercurii 27. Januarii.

NStB 1501 Conversionis Pauli.



1501 Jan. 27

3. Zwangsvollstreckung eines Hauses. Eintritt des Rentners
in den Kauf.

De Ersame Radt to Lubeke hebben twisschen Lutken Schotmann, Hanse
Vicken, Hanse Bolten unde Hinricke Vorrath anclegere an de eyne, unde
Hanse Warmboken alse vormundere Jurgen Geverdes renteners des
huses ton dren schilden uppe deme Klingenberge belegen antwordesman
an de anderen ziden, van wegen twehundert und 30 marck lub. dar vor
se den egendom des gemelten huses mit allen rechte vorfolget baven
eyn jar rente durch densulfften Hans Warmbeken to entfangende vor-
kofft hadden, in welcken kop de vorschrevene Hans Warmbeke getreden
zin scholde etc., na clage, antworde, rede . . . [etc.] affseggen laten:
Konen de obgenanten ancleger alse recht is bewisen dat se den egen-
dom wo vorgerort vorkofft hebben unde Hans Warmbeke van des
renteners wegen in den kop gegan sy, wor se denne dat hus vorkofft
hebben, dat gelt mot Hans Warmbeke by der stadt bock bringen, dar
forder umme to gande alsdenne so recht is.

Jussu consulatus actum ut supra [Mercurii 27. Januarii].

NStB 1501 Conversionis Pauli.

1501 Jan. 27
4. Beweis iiber das Stadtbuch hinaus.

De Ersame Radt to Lubeke hebben twisschen den vormunderen
zeligen Hans Sampsons nagelatenen kinderen ancleger an de eyne, unde
Hermen Floten antwordesman an de anderen ziden, van wegen 20
marcken lub. unde 13 schill., de de obgenante Hermen deme vorschreven
zeligen Hanse Sampson plichtich unde schuldich was gebleven inholt
des richtebokes darsulvest gelesen, dar tegen Hermen vorschreven etlike
betalinge gedan to hebbende unde nichtmeer dan twe marck lub. dar
van plichtich to zinde zede etc., na clage antworde . . . [etc.] affseggen
laten:

Wowoll Hermen vorgerort eyn antwordesman is, yodoch kan he bewisen
alse recht is dat he baven dat gemelte bock betalinge gedan hefft, des
mach he geneten, idt gha dar forder umme alse recht is.

Jussu consulatus actum ut supra [Mercurii 27. Januarii].

NStB 1501 Conversionis Pauli.

1501 Jan. 27

5. Besate. Einzeugung. Gerichtsbuch.
(aus dem Niedergericht)

De Ersame Radt to Lubeke hebben twisschen heren Johann Smullinge
vicario in Unser Leven Frouwen kercken bynnen Lubeke ancleger an de
eyne, unde Gotken Langen antwordesman an de anderen ziden, van
wegen etliker besate durch den gemelten hern Johan gescheen unde im
neddersten rechte ingetuget, dat em de vorschreven Gotke in dat richte-
bok to schrivende nicht tostaden scholde hebben etc., eyns ordels halven
uth deme neddersten rechte vorgerort vor den gemelten Radt geschulden
na clage, antworde, rede, wedderrede . . . affseggen laten:

Na deme de gemelte Radt de sake int nedderste recht gewiset, hefft
denne de genante her Johan besate gedan unde am negesten recht-
dage darna de besate alse recht is ingetuget, so mach he sodane tuchnisse
int rechtbok schriven laten, idt gha forder dar umme alse recht is.

Jussu consulatus actum Mercurii 27. Januarii.

NStB 1501 Conversionis Pauli.

1501 Jan. 29

6. Vormiinder fiir den abwesenden Miterben. Bestellung.

De Ersame Radt to Lubeke hebben twisschen Hennecke Slachter

an de eyne unde Carsten Kock an de anderen ziden, van wegen der
nalatenen gudere durch zeligen Agaten Hulders wandages Tymmen
Hulders eelike dochter hinder gelaten na clage, antworde . . . [etc.]
affseggen laten:
Na deme gemelte Tymme noch eynen sone buten landes hefft mit der
gemelten Henneckes unde Karstens husfrouwen gelike na to ervende,
so moten se demesulfften buten landes wesende nochafftige vormundere
kesen umme zin andeill to entfangende unde to truwer hant to vor-
warende; averst wor dat entsteit, will de Radt sodane vormundere
kesen. Schreven van bevele des Rades [29. Januarii].

NStB 1501 Conversionis Pauli.



1501 Febr. 9
?. Vorkaufsrecht des Vorbesitzers.

De Ersame Radt to Lubeke hebben twisschen den vormunderen
Telseken Krosebarges wandages Lodewich Kroseberges nagelatenen
wedewen nemptliken Hermen Dartzouwen deme olderen, Joachim Hege-
meister unde Carsten Spranck ancleger an de eyne unde Hinricke
Kroseberge des vorschrevenen Lodewiges broder antwordesman an de
anderen ziden, van wegen eines huses to Travemunde belegen etc.,
na clage . . . [etc.] vor recht affseggen laten:

So de Ersame Radt vormals gedelet hebben, so delen se noch, unde
Hinrick Kroseberch mot gemelten vormunderen sodane hus alse gewont-
lick is vorlaten unde toschriven laten; wanner averst de vormundere
sodane hus willen vorkopen, so is Hinrick to sodanem kope vor sodane
gelt alse idt eynem fromden vorkofft mach werden, de negeste.

Jussu consulatus actum [9. Februarii].

NStB 1501 Appollonie virginis.

1501 Febr. 10.
8. Eigentumsstreit. Yorzug der hebbenden Were. Beweis.

De Ersame Radt to Lubeke hebben twisschen deme vulmechtigen
procurator Birgitten Wittenborges wandages Bartolomeus Wittenborges
nagelatenen wedewen ancleger an de eyne unde Hanse van Borgen
antwordesman an de anderen ziden, van wegen eynes gropen, den de
erbenomede Hans by sick hebben scholde, wandages Elzebe Wittenbor-
ges, dar to sick de genannte Birgitte de negeste getuget hefft, tobeho-
rende, den de erberorde Hans van Borgen gekofft unde betalt to heb-
bende zede etc., na clage . . . [etc.] affseggen laten:

Na deme Hans van Borgen den genanten gropen in syner handthebben-
den were hefft, unde noch vor roff, duffte edder jenige ander quade
handelinge angespraken wart, will he denne mit synem eede beholden,
dat he den gropen gekofft, gegulden unde betalt hefft, des mach he
geneten unde is neger dar by to blivende dan dorch eynen anderen
daraff to drengende.

Schreven van bevele des Rades. Actum Mercurii decima Februarii.

NStB 1501 Appollonie virginis.



1501 Mirz 13
9. Nichstzeugnis. Sippezahl. Erbrechtszuspruch.

De Ersame Radt to Lubeke hebben to erforderinge Hans Bomgar-
den eres borgers alse vormunder Anneken syner husfrouwen van wegen
der nagelatenen gudere zeligen Taleken Rengers wandages Hermen
Rengers nagelatenen wedewen na vorhoringe eyner schrifft in dit sulve
bock anno etc. 500 Oculi aldernegest vorgangen geschreven, angande:
Helmich van der Linde etc., na besprake unde ripen rade vor recht
affseggen laten:

Na deme gemelte Anneke sick na lude der erberorden schrifft to der
gemelten Taleken sibbetales halven hefft tugen laten unde de sake
baven jar unde dach gestan unde sick nu middeler tidt averst nemant
neger noch mit er gelike na getuget hefft, so is de gemelte Anneke dar
to de negeste, id gha dar umme forder alse recht is.

Jussu consulatus actum ut supra [Sabbatis 13. Martii].

NStB 1501 Gregorii pape.

1501 Mirz 13
10. Rente. Kiindigung der Hauptsumme. Tilgung im Buch.

De Ersame Radt to Lubeke hebben twisschen Mathias Moller ancleger
an de eyne unde Berndt Heynemann antwordesman an de anderen
ziden, van wegen 20 mark rente upp 400 marck lub. hovetstols, so de
gemelte Berndt deme vorschrevenen Mathias to gevende plichtich zin
scholde etc., na clage . . . [etc.] vor recht affseggen laten:

Wo woll Bernt eyn antwordesman is, jodoch kan he bewisen alse recht
is, dat he deme gemelten Mathiase vor besetenen borgeren gemelten
hovetstoll mit der rente to gevende to rechten tiden togesecht hefft, des
mach he geneten unde is nener rente mer plichtich, unde mach dat gelt
by dat bock bringen unde Mathias mot eme sodane schrifft uppe de
rente sprekende delgen laten.

Jussu consulatus actum ut supra [Sabbatis 13. Martii].

NStB 1501 Gregorii pape.



1501 Mairz 13
11. Schuldenwesen. Vorabbefriedigung wegen Kostforderung.

De vulmechtiger gemeyner schuldener den zelige Bernt Poleman in
Got vorstorven schuldich is gebleven vor deme Ersamen Rade to Lubeke
erschinende hebben tosprake gedan to Dirik Holscher etliker gudere
halven by demesulfften Diricke wesende etc., dar to Dirick antwordende
zede, he by gemelten Bernde etliker garer kost halven baven eyn jar
lopende to achter were etc., darupp de erschrevene Rat na clage, ant-
worde . . . [etc.] vor recht hebben affseggen laten:

Wo woll Dirick eyn antwordesman is, jodoch wes he mit synem eede
beholden will, dat he upp eyn jar kost by gemelten Bernde to achter sy,
des mach he geneten; umme dat ander to gande forder alse recht is.

Jussu consulatus actum ut supra [Sabbatis 13. Martii].

NStB 1501 Oculi.

1501 Mirz 19

12. Hand muB Hand wahren.
(aus Stralsund)

De Ersame Radt to Lubeke hebben twisschen deme vulmechtigen
zeligen Hanses Brusers wandages borgers tom Stralessunde nagelatenen
wedewen Gertrut geheten nemptliken Hinricke Olthoff ancleger an de
eyne, unde Hanse Haken antwordesman an de anderen ziden, van wegen
etliker summen geldes demesulfften Hanse van eynem Clawes Krone
genomet tor Wismar gedan unde der erberorden frouwen tobehorende,
eynes ordels halven van deme Ersamen Rade tome Stralessunde vor-
gerort uthgegan unde vor den gemelten Radt to Lubeke geschulden, na
clage, antworde . . . [etc.] vor recht affseggen laten:

Nademe de erbenomede Hans Hake sodane gelt van gemelten Clawese
entfangen hefft, so mot hant hant waren, id ga dar forder umme alse
recht is.

Jussu consulatus actum ut supra [Veneris 19. Martii].

NStB 1501 Oculi.



1501 Mirz 19

13. Beweisvorzug der handhebbenden Were. Schuldenwesen.

De Ersame Radt to Lubeke hebben twisschen den fulmechtigen
gemeyner schuldener den zelige Bernt Poleman schuldlich is gebleven
ancleger an de eyne unde Dirick Holschoe antwordesman an de anderen
ziden, van wegen eynes klenodes, deme erbenomeden Dirick van gemel-
ten Bernde in synem levende gedan, darupp desulffte Dirik to achter
zin scholde etc., na clage, antworde . . . [etc.] vor recht affseggen laten:
Na deme gemelte Dirick sodane klenode in syner hanthebbenden were
hefft unde noch vor duffte, roff edder jenige andere quade handelinge
angespraken wert, so is he neger dar by to blivende dan eyn ander ene
dar aff to drengende, unde mach mit synem eede sunder argelist behol-
den, wes he darupp to achter is; umme dat ander forder to gande alse
recht is.

Jussu consulatus actum ut supra [Veneris 19. Martii].

NStB 1501 Oculi.

1501 Mairz 20

14. Rentenverkauf durch Nichtberechtigte. Giiltigkeit
und Haftung.

De Ersame Radt to Lubeke hebben twisschen Hermen Colleman
ancleger an de eyne und den vormunderen dessulfften Hermens sustere
to Czarrentyn im closter bekappet nemptliken Hartman Scharpen-
berch, schenken, unde Hanse Sweder marcketffoget des erbenomeden
Rades to Lubeke antwordesluden an de anderen ziden, van wegen
veffteyn marck lub. jarliker rente, so de ersame wandages her Johan
Colman borgermeister to Lubeke eme, synem broder Hanse unde
Wobbeken syner suster in synem testamente togetekent unde gegeven
scholde hebben etc., deme erschrevenen Rade to Lubeke durch zeligen
meister Hinricke Coleman domheren unde meister Peter vicarien to
Lubeke gebroderen dessulfften Hermens vedderen inneholt erer segele
unde breve vorkofft etc., na clage, antworde, rede, wedderrede, insage,
na besprake unde ripen rade vor recht affseggen laten:

Na deme sodane rente dorch gemelte meister Hinricke unde meister
Peter alse negeste frunde des vorschrevenen Hermens deme erschrevenen
Rade vorkofft zin, will denne Hermen des nein benoget hebben, so mach
he de jennen de sick der gemelten meister Hinrickes unde meister Peters

nalatenen gudere underwunden hebben darumme anspreken unde
beschuldigen, dar denne forder umme to gande alse recht is.
Jussu consulatus actum ut supra [Sabbatis 20. Martii].

NStB 1501 Oculi.

1501 Mirz 20

15. Biirgschaft einer fiir alle.
Eintritt der Erben verstorbener Mitbiirgen.

De Ersame Radt to Lubeke hebben twisschen Hanse Milden ancleger
an de eyne unde den vormunderen zeligen Jacob Stuven nagelaten
kindere nemptliken Titken Elers unde Gert Elers antwordesluden an de
anderen ziden, van wegen etlikes lofftes so desulffte Hans Milde Jacob
Stuve unde Hermen Wise innholt eyner schrifft hir bevorn anno etc.
87 Jubilate geschreven unde darsulvest gelesen, angande: Lutke Henckel-
man etc., Hinricke Greveraden unde sinen erven gedan hebben etc.,
na clage, antworde, rede . . . [etc.] affseggen laten:

Na deme de obgenannte schrifft inneholt dat de lovers alse Hans Milde,
Jacob Stuve unde Hermen Wise mit sammender hant unde eyn vor alle
vor sick unde ere erven gelavet hebben, so moten de kindere des genan-
ten Jacob Stuven in des vaders stede treden, darumme forder to gande
alse recht is.

Jussu consulatus actum ut supra [Sabbatis 20. Martii].

NStB 1501 Oculi.

1501 Mirz 21

16. Verpflichtung der Frau ohne Vormiinder. Ungiiltigkeit.
(aus Travemiinde)

De Ersame Radt to Lubeke hebben twisschen Thomas Tymmen to
Travemunde wonende ancleger an de ene unde Wobbeken Arendes
darsulvest to Travemunde wonende wandages Arent Arendes nage-
latenen wedewen antwordesfrouwen an de anderen ziden, van wegen
etlikes gelofftes so de frouwe deme erbenomeden Thomas eynes egen-
domes halven eynes huses, demesulfften Thomas mit syner frouwen
mede gelavet etc., gedan scholde hebben, eynes ordels halven van deme

gerichte to Travemunde vorgerort uthgegan unde vor den gemelten
Radt to Lubeke geschulden na clage, antworde, rede . . . [etc.] affseggen
laten:

Na deme gemelte frouwe sunder vormundere gelavet hefft, so is idt
geloffte machtlos unde van nenen werde.

Jussu consulatus actum ut supra [Veneris (!) 21 Martii].

NStB 1501 Oculi.

1501 Mirz 21
17. Miete. Verpflichtung des Vermieters zur
NichtverduBlerung.
(aus dem Niedergericht)

De Ersame Radt to Lubeke hebben twisschen Hinrick Vossyck ancle-
ger an de eyne unde Peter Lippolt antwordesman an de anderen ziden,
van wegen eynes backhuses in der Borchstraten belegen, dat de erbeno-
mede Hinrick gedachten Peter to twen jaren vorhuret, ock etliker tosage,
de he demesulfften Peter gedan scholde hebben, dat hus vorgerort byn-
nen den twen jaren anders nemande to vorhurende noch to vorkopende
etc., eynes ordels halven uth deme neddersten rechte vor den ergemelten
Radt geschulden na clage . . . [etc.] affseggen laten:

Wowoll Peter vorgerort eyn antwordesman is, jodoch kan he bewisen alse
recht is, dat Hinrick eme sodane hus mit deme beschede, dat in den twen
jaren, dar noch men eyn vorschenen is, anders nemande to vorhurende
edder to vorkopende, vorhurt hefft, des mach he geneten, idt gha dar
forder umme alse recht is.

Jussu consulatus actum ut supra [Veneris (!) 21. Martii]

NStB 1501 Oculi.

1501 Mirz 27
18. Notwendige und ausreichende Zahl der Zeugen.

Mathias van der Weser vulmechtige procurator Tilen Korners borgers
to Rostock ancleger vor deme Ersamen Radt to Lubeke hefft tosprake
gedan to meister Peter Lazur unde Hinricke Kleynen alse vulmechtigen
Hans Veren, nu tor tidt krandkheit halven befallen, van wegen 135

marck lub., so in der vorlikinge unde eyndracht twisschen den parten
unde hovetluden vorgerort erer twistigen zake halven durch beider
parte frunde, wowoll so uterlick in der stadt bock umme sake willen
unde mit vorsate nicht uthgedrucket, besproken zin scholde, die de erbe-
nomede Hans Ver Lamberde Love scholde betalen etc., dat de erbeno-
mede Mathias betugen wolde unde hefft derwegen namkundich gemaket
unde bedachdinget syne tuge, dar he mede to tugende, ock to wynnende
unde to vorlesende gedencket, nemptliken Hanse Pawese, Hermen tor
Lo, Sander Oldendorppe, Lutke Langen unde Ertman Symonsen, vor-
hopende, wes he mit twen van densulfften umberuchteden fromen
luden tugede, dat he des geneten mochte etc., darupp de erschrevene
Radt na lengeren vorgevende, clage, antworde, rede ... [etc.] hebben
affseggen laten:

Na deme Mathias eyn ancleger is unde syne tugen dar he mede wynnen
unde vorlesen will namkundich gemaket unde bedachdinget hefft, wes
he denne mit twen umberuchteden framen luden van densulfften beno-
meden tugen, als recht is, kan tugen, des mach he geneten, id ga dar
forder umme alse recht is.

Jussu consulatus actum ut supra [Sabbatis 27. Marti].

NStB 1501 Oculi.

1501 Mirz 27
19. Brautschatz. Unbeerbte Ehe. Riickgabe der Hilfte.

De Ersame Radt to Lubeke hebben twisschen Hanse Schutten alse
vulmechtigen procurator Lutken Marquardes unde vormundere sampt
Mathias van der Weser, Leneken Masslo des erbenomeden Lutken
suster ancleger an de eyne, unde Ertman Schutten antwordesman an de
anderen ziden, van wegen der wedderkeringe des brutschattes des ge-
melten Ertmans husfrouwen in Got vorstorven, dar to sick de genante
Lutke unde Leneke de negesten getuget hebben etc., na clage . . . [etc.]
affseggen laten:

Na deme gemelte Ertman mit syner husfrouwen umbeervet is, wes denne
de vorschrevenen ancleger alse recht is konen betugen, he mit syner
husfrouwen to brutschatte entfangen edder to ervegude gekregen hefft,
dar van is he de hellfte plichtich wedderumme den negesten erven to
entrichtende, idt gha dar forder umme alse recht is.

Jussu consulatus actum ut supra [Sabbatis 27. Martii].

NStB 1501 Letare.

1501 Apr. 28

20. Scheltworte. Einhaftung ohne Erlaubnis des Gerichts. Broke.
(aus dem Niedergericht)

De Ersame Radt to Lubeke hebben twisschen Clawes Dencker ancle-
ger an de eyne unde Jost Jacobes antwordesman an de anderen ziden
van wegen etliker scheldewort deme erbenomede Clawese van deme vor-
gerorden Joste an zine ere unde gelymp gande bejegent, dat he eme to
eedes hant was leggende etc., unde ock dat desulffte Jost den vorgeschre-
venen Clawes buten orloff des rechten in de slote setten hadde laten
etc., eynes ordels halven uth deme neddersten rechte vor den ergemelten
Radt to Lubeke geschulden, na clage, . . . [etc.] affseggen laten:

Na deme de gemelte Clawes eyn ancleger is, wes he denne Joste vorge-
rort to eedes hant is leggende, dar van mot eedes hant eedes hant losen,
unde nach deme de heren richteffogede darsulvest ock jegenwardich
zinde nicht bestunden deme genanten Joste vorlofft to hebbende den
vorschrevenen Clawes in de hechte to settende unde he ene dar aver
in de slote hefft setten laten, so mach he dat sunder broke nicht gedan
hebben, idt gha dar forder umme alse recht is.

Jussu consulatus actum Mercurii 28. Aprilis.

NStB 1501 Misericordias domini.

1501 Apr. 28

21. Unzuléssigkeit der Aufrechnung von Schaden gegen
Dienstlohn.

Der Ersame Radt to Lubeke hebben twisschen Jochen Busell ancleger
an de eyne unde Outgar van Amstelredam geboren, dessulfften Johann
knecht gewesen, antwordesman an de anderen ziden, van wegen etlikes
schaden, so de vorschrevene Qutgar demesulfften Johanne in laken var-
wende gedan scholde hebben, derwegen he eme zin vordende lon scholde
vorentholden etc., na clage, antworde . . . affseggen laten:

Na deme gemelte Johann den vorschrevenen Outgar umme etliken scha-
den is beschuldigende, so mot he schaden bewisen, dar umme to gande
alse recht is, unde deme genanten Outgar zin vordende lon vornogen.
Jussu consulatus actum ut supra [Mercurii 28. Aprilis].

NStB 1501 Misericordias domini.

1501 Mai 5

22, YVorzug der Zeugen vor Eideshand.
(aus Stralsund)

De Ersame Radt to Lubeke hebben twisschen den vulmechtigeren
hern Hinrick Hoffmeisters radtmanne tom Stralessunde ancleger eyns
unde Lutken Beren antwordesmanne anders deils eynes ordels halven
van deme Ersamen Rade tom Stralessunde vor den Ersamen Radt to
Lubeke geschulden na clage . . . affseggen laten:

Na deme male de sake twyklufftich is unde he ene mit tugen unde eedes
hant angespraken hefft, so moten de tuge vorgan, idt ga dar forder
umme alse recht is.

Jussu consulatus actum quinta Maij.

NStB 1501 Jubilate.

1501 Mai 7

23. Besate. Folge der Entsetzung. Schuldzahlung.
(aus dem Niedergericht)

De Ersame Radt to Lubeke hebben twisschen heren Johan Smellinck
ancleger an de eyne unde Gotken Langen antwordesman an de anderen
ziden van wegen eyner besate, durch gemelten hern Johan uppe eyn
backhus mit synen boden in deme Tunckenhagen belegen uppe 400
marck lub. to eyner elemosynen tom Hilligengeiste behorende etc. gedan,
eynes ordels halven uth deme neddersten rechte vor den ergemelten
Radt geschulden na clage, antworde, rede . . . affseggen laten:

Na deme de genante her Johan wo vorschreven besate gedan hefft,
so mach he de besate vorderen; is denne jemant de sodane besate will
entsetten, de mot to deme vorschrevenen gelde entworden, idt ga dar
forder umme alse recht is.

Jussu consulatus actum Veneris septima Aprilis')

NStB 1501 Jubilate.

1) verschrieben fiir Mai.

1301 Mai 14
24. Beweis der Kostforderung durch Eineid.

De Ersame Radt to Lubeke hebben in zaken twisschen Gertrudt
Hans Greven nagelatenen wedewen an de eyne unde Diderick van
Brakell antwordesman an de anderen ziden van wegen etliker schult vor
ber unde gare kost, ock rede gelenet gelt na clage . .. affseggen laten:
Dat de gemelte Gertrudt mach mit erem eede eyn jar vor gare kost be-
holden, unde so se denne demesulfften Didericke etlik gelenet gelt to
eydes hant lecht, so mach eedes hant eedes hant losen, id ga dar forder
umme alse recht is.

Jussu consulatus [14. Mai].

NStB 1501 Ascensionis domini.

1501 Mai 14
25, Verfahren bei widerspruchsvollen Zuversichtsbriefen.

De Ersame Radt to Lubeke hebben in zaken twisschen den parten so
to Leneken Schonenberges nagelaten guderen de negesten erven vor-
menen to zin, na erem vorhoringe, clage . . . affseggen laten:

Nach deme de tovorsichte der parte so to Leneken Schonenberges nage-
laten guderen vormenen de negesten to zin contrarie und eyn wedder
dat ander ludende zin, so will eyn Ersam Radt der Statt Lubecke sodane
tuchnisse to vorhorende an den Ersamen Radt van Hannover vorschriven,
begerende dat antonemende¢ unde umme des Ersamen Rades willen der
sake to gude de tuchnisse vorhoren; woll sick denne twisschen hute
unde Jacobi erstkamende negest getuget hefft, dar ga idt furder umme
alse recht is; doch der tuchnisse uppe de van den Brincke unde Kathe-
rinen Hermen Sanders eeliken husfrouwen geschen unde in des Ersamen
Rades stadtbock geschreven unvorfencklick unde unvorsumet.

Jussu consulatus [14. Mai].

NStB 1501 Ascensionis domini.

1501 Juni 7
26. Rechtshiingigkeit im Niedergericht. Zustindigkeit.

De Ersame Radt to Lubeke hebben twisschen Gerde Wittenborge
alse vulmechtigen procurator Brun Hermans des olderen ancleger an de

eyne unde Hanse Warmboken alse vormunder Elsebee vam Sande syner
suster antwordesman an de anderen ziden van wegen twehundert rinsche
gulden de de vorschrevene Brun der genanten Elsebeen eeliken manne
Willme vam Sande geleent unde dar vor desulffte Elsebe deme vor-
schrevenen Brun gelavet unde gutgesecht scholde hebben etc., welcke
sake im neddersten rechte, so Hans Warmboke vorgerort sick horen leth,
hangen scholde etc., na clage; antworde . . . affseggen laten:

Wowoll Hans Warmboke eyn antwordesman is, jodoch kan he bewisen
alse recht is, dat de sake henget im neddersten rechte, so mot men se
darsulvest uthdregen, idt gha dar forder umme alse recht is.

Jussu consulatus actum ut supra [septima Maij]?).

NStB 1501 Pentecoste.

1501 Juli 3
2?. Vidimus aus dem Stadtbuch. Erteilungsanspruch.

De Ersame Radt to Lubeke hebben twisschen Gerde Cock ancleger
an de eyne unde Lutken Langen antwordesman an de anderen ziden
van wegen eynes vidimus eyner schrift uth dessen boke hir bevorn anno
etc. 500 Brictii geschreven, angande: Witlik sy dat Pelegrym Remme-
linckrode etc., deme erbenomeden Gerde to behoff synes gesellen Her-
men Bonhoff to gevende etc., na clage . . ., na flitiger vorhoringe gemel-
ter schrifft vor recht affseggen laten:

Na deme de vorgerorde schrift Gerde Cock nicht en belanget unde
Lutke, deme se tokumpt, dar jegen holdet, so kan eme de Radt sodane
vidimus dar van nicht geven.

Jussu consulatus [Sabbatis 3. Juli].

NStB 1501 Visitationis Marie.

1501 Juli 9
28. Einrede der Rechtshingigkeit am Kammergericht.

De Ersame Radt to Lubeke hebben twisschen Hermen Soest borger to
Brunswick ancleger an de eyne unde Johan Moller borger to Lubeke
antwordesman an de anderen ziden in den saken twisschen zeligen

1) verschrieben fiir: Juni.

Hermen Sostes, des vorschrevenen Hermens vaders, nagelatene wedewen
unde erer mede erven am eynen unde gemelten Johan Moller am anderen
deile vor deme Ersame Rade to Brunswick vormals gehenget, na clage,
antworde, rede . . . affseggen laten:

Wowoll Johann Moller eyn antwordesman is, jodoch kan he bewisen dat
sodane zake vor unsen allergnedigsten heren den Romischen Koninck
unde syner koninckliken Maiestat hochwerdige Camergericht sy ge-
schulden, des mach he geneten unde is vor gedachten Rade to Lubeke
dar aver nicht plichtich to antwordende.

Jussu consulatus actum ut supra [Veneris 9. Julii].

NStB 1501 Visitationis Marie.

1501 Juli 10
29, Butterhokerlehen. Umfang der Berechtigung.

Der Ersame Radt to Lubeke hebben twisschen den gemeynen botter-
hokerschen van deme sulfften Rade belent uppe deme marckede bot-
teren to zellende anclegerschen an de eyne unde Hindrike Wreden mit
eynem botterlene in der Blockes Twersstraten orde ock belent unde in
der Borchstraten zellende antwordesman an de anderen ziden na clage
..., ock na vorhoringe des erschrevenen Rades bokes, dar inne de gemelte
Hinrick vorlenth unde geschreven is, vor recht affseggen laten:

Na deme de vorschreven Hinrick vorlent is in der Blockes Dwerstraten
orde, so mach he anders nergene denn darsulvest botteren zellen.
Schreven van bevele des Rades.

Actum Sabbatis decima Julij.

NStB 1501 Visitationis Marie.

1501 Juli 10
30. Erbrecht. Unehelicher Tocher Kind und Vollschwester.

De Ersame Radt to Lubeke hebben twisschen Thomas Sassen unde
Hinricke Ravenstorppe, des vorschreven Thomas steffsons ancleger an
de eyne unde den vormunderen Elsebe Wittekoppes antwordesluden
an de anderen ziden van wegen der nagelatenen gudere zeligen Tymmen
Bekemans in God vorstorven etc. na clage . . . affseggen laten:

Is des gemelten Tymmen dochter Gertrut, des vorschrevenen Hinrickes
moder, unechte, so is Elsebe Wittekoppes vorgerort des vorschreven

Tymmen vulle suster echte unde rechte gebaren neger to synen nage-
latenen guderen dan gemelter syner dochter kindt.
Jussu consulatus [decima Julii].

NStB 1501 Kiliani martiris.

1501 Aug. 6

31. Hausverkauf mit Wohnungsvorbehalt.
Beweis der Bedingung.

Der Ersame Radt to Lubeke hebben twisschen Nolten Welant ancleger
an de eyne unde den vormunderen Gretken Rungen, Hans Rungen wan-
dages eeliken husfrouwen nemptliken Laurens Westvall unde Lutke
Went santforer to Sunte Jacobe antwordesluden an de anderen ziden
van wegen eyner fryen waninge so de vorschrevene Nolte de tydt synes
unde syner frouwen levendes in des gemelten Hans Rungen huse
demesulfften Hans Rungen durch ene vorkofft bescheden unde beholden
scholde hebben etc., dat he bewisen wolde, na clage . . . affseggen laten:
Na deme Nolte vorgerort eyn ancleger is, kan he denne bewisen alse
recht is, dat he in deme vorkope des huses eyne frye waninge mit des
renteners willen de tydt synes unde syner frouwen levendes beholden
hefft, des mach he geneten, idt gha dar forder umme alse recht is.

Jussu cons. [sexta Augusti].

NStB 1501 Ciriaci et sociorum eius.

1501 Aug. 6

32. Vergleich mit einem Gefangenen ohne Zustimmung der
Richtevogte. Ungiiltigkeit.

De Ersame Radt to Lubeke hebben twisschen Jacob Torn ancleger an
de eyne unde Clawese Dyckmans antwordesman an de anderen ziden
van wegen etlikes handels offte degedinge, dar to de genante Clawes
den vorschrevenen Jacob in de fronerye unde sloten sittende uppe der
horekammeren darsulvest gedrungen scholde hebben etc., na clage ...
affseggen laten:

Na deme gemelte Jacob eyn ancleger is, kan he denne bewisen alse recht
is, dat sodane handell offte degedinge in der fronerye unde uppe der
horkameren wo vorgerort in affwesende der heren richteffogede unde

ane eren bevele geschen is, so is de machtlos unde van nenen werde
unde mach ok ane broke nicht geschen zin.
Jussu consulatus [sexta Augusti]

NStB 1501 Ciriaci et sociorum eius.

1501 Aug. 7

33. Verfahren bei widerspruchsvollen Zuversichtsbriefen.

De Ersame Radt to Lubeke hebben twisschen den parten so to Lene-

ken Schonenberges nagelatenen guderen zeliger dechtnisse de negesten
erffnamen vormenen to wesen, nemptliken Hermen Sanders van syner
unde syner mede erven wegen, Detmer Oberch alse vulmechtigen pro-
curator der Honnichbome unde den Holtingen darsulvest jegenwardich
wesende unde dersulfften zake halven na vorhoringe eynes isliken partes
breve, schriffte unde bewise, ock na clachte, tosprake, rede, wedderrede,
insage, na besprake unde ripen rade vor recht affseggen laten:
Na deme de sake dryklufftich is unde tegen de getuchnisse Hermen
Sanders unde syner mede erven nicht geholden noch se wor mede alse
recht is geschuttet wert, delen se de Rat by macht; averst der tovorsichte
halven secht de Rat vor recht: Na deme desulfften undermalkander
contrarie unde de van Hannover de sake nicht annemen willen de tuge
alse recht is to vorhoren, ock dat ervegut hir bynnen Lubeke tor stede
is, so moten de parte in den vorschrevenen tovorsichten begrepen ere
tugen, dar mede se sodane gudere gedencken to wynnen, twisschen dit
unde sonnavende negest na Nativitatis Marie schirstkamende hir bynnen
Lubeke ock tor stede bringen umme se personlick to vorhoren, de parte
alsdenne uppe gemelten sonnavent in rechte to entscheden, beholden
offte emande dat eehafftige notsake beneme; idt gha dar forder umme
alse recht is.

Jussu consulatus actum Sabbatis septima Augusti.

NStB 1501 Ciriaci et sociorum eius.

1501 Aug. 11

34. Beweis des Pfandrechts bei handhebbender Were.
(aus dem Niedergericht)

De Ersame Radt to Lubeke hebben twisschen den vormunderen
Gretken Withons in Got vorstorven an de eyne nemptliken Hartman
Scharpenberge unde Gerde Wittenborge ancleger an de eyne, unde
Hinricke van Dingen antwordesman an de anderen ziden, van wegen

etliker gudere by deme erbenomeden Hinricke zinde unde der gedach-
ten Gretken wandages tobehorende, de Hinrick zin pant to wesende sede
etc., eyns ordels halven uth deme neddersten rechte vor den gemelten
Rat geschulden, na clage, antworde . . . affseggen laten:

Na deme gemelte Hinrick sodane gudere in syner hanthebbenden were
hefft unde noch vor duffte, roff edder andere quade handelinge ange-
sproken wert, will he denne desulfften vor syne pant beweren, so is
he neger dar by to bliven dan durch eynen anderen dar aff to drengen,
unde wes he by synem eede will beholden, dat he darup to achter is,
des mach he geneten, idt gha dar vorder umme alse recht is.

Schreven van bevele des Rades. Actum Mercurii 11. Augusti.

NStB 1501 Ypoliti martiris.
1501 Aug. 18

35. Commende. Besate. Entsetzung. Sicherung des Geldes.

De Ersame Radt to Lubeke hebben twisschen hern Johan Smellinge
prester to Unser Leven Frouwen darsulvest bynnen Lubeke an de eyne,
unde Gotken Langen an de anderen ziden, van wegen verhundert marcke
lub. to eyne commende tom Hilligengeiste ock bynnen Lubeke wesende
behorende, derhalven de erbenomede her Johan eyn backhus mit synen
boden im Tunnekenhagen belegen besatet unde mit rechte vorfolget
hefft etc. nach lengeren vorgevende beider parte, rede unde wedderrede,
na besprake unde ripen rade affseggen laten:

Na deme Gotke sodane besate entsetten unde de 400 mr. lub. entrichten
will der comenden tom besten, so mach he se by framen luden vorwissen,
so lange se mit willen der rechten patronen unde de dat belanget der
comenden to gude an gewisse ende angelecht mogen werden.

Schreven van bevele des Rades [Mercurii 18. Augusti].

NStB 1501 Assumtionis Marie.

1501 Aug. 25

36. Zahlung besateten Geldes gegen Sicherung
vor Nachmahnung.

De Ersame Radt to Lubeke hebben in zaken twisschen Gotken
Langen, Baltasar Bockholt, Herman Schriver, Gert Kremer, Hans
Trupenicht, Jachim Wildebouwen anclegeren eyns unde Hans Drogen
antwordesman andern deils van wegen etlikes geldes, so gemelte Hans
Droge vorschrevenen anclegeren van wegen zeligen Tymmen Brandes

do he noch levede schall togesecht hebben, dar denne durch Hans Smyt,
Clawes Thomasen, Hans Reymers unde Mathias van der Weser ete.
etlike inrede geschegen is, so se sick van dessulven Thymme Brandes
wegen ock to achter wesen zeden, na clage . . . affseggen laten:

Nach deme gemelte Hans Droge den vorschrevenen anclegeren Got-
ken, Baltasar, Hermen, Gert, Hans unde Jachim van wegen des vorberor-
den Tymmen by synem levende etlik gelt to geven hefft togesecht,
unde de anderen na dessulven Tymmen dode de besate darup gedan
hebben, so mach Hans Droge sodane gelt alse he ene togesecht hefft en
geven unde laten sick vorwissinge don vor namanent.

Jussu consulatus actum 25. Augusti.

NStB 1501 Assumptionis Marie.

1501 Aug. 81
37. Verfahren bei widerspruchsvollen Zuversichtsbriefen.

De Ersame Radt to Lubeke hebben twisschen den parten so to
Leneken Schonenberges nagelatenen guderen de negesten vormenen
to wesende nemptliken Detmar Oberch alse vulmechtigen procurator
der Honnichbome unde Hermen Sanders mit synen mede erven unde
den Holtingen darsulvest jegenwardich zinde, etliker tugen halven
durch gemelten Detmar vorgebracht umme de to vorhoren, dar tegen
Hermen Sanders tyt begert hefft umme synen mede erven Hildebrant
van deme Brincke dar by to kamende to vorschriven etc., nach lengeren
vorgevende, clage . . ., ock na vorhoringe eyner schrifft hir bevorn im
sulven jar Ciriaci martiris aldernegest vorschenen geschreven, angande:
De Ersame Radt to Lubeke hebben twisschen den parten so to Leneken
Schonenberges etc.!), affseggen laten: Na deme Hildebrandt van deme
Brincke, Hermen Sanders mede erve, nicht tor stede is, so mot idt mit
der tuchnisse vorschreven stan beth to mandage schirstkamende tor
vesper, dar to Hermen Sanders gemelten Hildebrant alsdenne mach vor-
baden umme personlick tor stede to kamen edder synen vulmechtigen to
schicken.

Jussu consulatus actum ut supra [Martis ultima Augusti].

NStB 1501 Egidii abbatis.

1) Vgl. oben Nr. 33.

1501 Aug. 81
38. Zeugnisunfihigkeit unbesessener Leute.

De Ersame Radt to Lubeke hebben twisschen Jurgen Munter ancle-
ger an de eyne unde Hanse Smyt uppe deme Kolmarckede wonende
antwordesman an de anderen ziden, van wegen etliker tugen, so de
erbenomede Jurgen noch lude eyner sententien hir bevorn Laurentii
alder negest vorschenen geschreven, angande: De Ersame Radt to Lu-
beke hebben twisschen Jurgen Munter etc., tegen Hanse Smyt vor-
gerort to vorende vormende unde nene besetene borgeren wesende etc.,
na clage, antworde . . . affseggen laten:

Dat umbeseten tegen beseten in desser sake nen tuge mach wesen.
Jussu consulatus actum Martis ultima Augusti.

NStB 1501 Egidii abbatis.

Das angezogene Urteil betraf folgende Sache:
1501 Aug. 11

De Ersame Radt to Lubeke hebben twisschen Jurgen Munter ancle-
ger eyns unde Hans Smede antwordesman anders deils van wegen
eyner kisten unde etliker bussen so gemelte Jurgen genanten Hans
Smede scholde gedan hebben unde desulffte Hans vor zin pant antoch,
dar jegen vilgemelte Jurgen antworde, he wolde bewisen wo recht is
dat he Hans Smyt gefraget hebbe, offte eme uppe sodane kiste unde
bussen odk wes schelde, dar he uppe antwordet hebbe: nein, men dat
se by eme besatet weren etc., na clage . . . affseggen laten:

Kan Jurgen vorschreven wo recht is betugen, dat Hans gesecht hebbe,
dat eme uppe de kisten unde bussen nichtes schelde, men dat se by
eme besatet zin, des mach he geneten, idt gha dar furder umme wo
recht is.

Jussu consulatus actum ut supra [Mercurii undecima Augusti].

NStB 1501 Laurentii.

1501 Sept. 3

39. Unanfechtbarkeit beschworenen Echtzeugnisses.
Nachtriigliches angebliches Gestdndnis (loses Sagen)
der Unrichtigkeit seitens des Zeugen.

(aus Wismar)

De Ersame Radt to Lubeke hebben twisschen Hanse Keubben van
wegen Anneken syner husfrouwen unde Geseken Szild, dersulfften
Anneken suster ancleger an de eyne unde Hinrike Stenbeke borger tor
Wismar mit synen mede erven so to zeligen Geseken Steden nagelaten
guderen de negesten vormenen to wesende an de anderen siden, van
wegen der tuchnisse in desser sake der sibbetall halven vormals der ge-
melten Anneken unde Geseken geschen unde in dit bock anno ete. 1500
Brictii lest leden geschreven, angande: Hans Glode etc., dar desulffte
Hans Glode namals gesecht scholde hebben, dat he der vorstorven
frouwen unde gedachter Anneken unde Geseken olderen nicht en kende,
sunder gebeden getuget hedde etc., eynes ordels halven van deme Er-
samen Rade tor Wismar vorgerort uthgegan unde vor den gemelten
Radt to Lubeke geschulden na clage, antworde . . . affseggen laten:

Na deme de tuchnisse vorgerort mit eeden bevestet unde tovorn vor der
losen sage alse de tuge de olderen der parte nicht gekant scholde heb-
ben geschen is, so delen se de Rat by macht, idt gha dar forder umme
alse recht is.

Jussu consulatus actum Veneris tertia Septembris.

NStB 1501 Egidii abbatis.

1501 Sept. 3

40. Auslagenersatz. Gerichtliches Gestidndnis.
Beweis der Zahlung.
(aus dem Niedergericht)

De Ersame Radt to Lubeke hebben twisschen Silvester Nyeman
borger to Dantzick ancleger an de eyne unde Hinrick Bockholt an de
anderen siden van wegen ver rinschen gulden vor gare kost unde uth-
gelechten gelde dessulfften Hinrickes wegen herkamende, de he im
neddersten gerichte betalt to hebbende scholde bekant hebben etc., eyns
ordels halven uth demesulfften gerichte vor den ergemelten Rat ge-
schulden na clage, antworde . . . affseggen laten:

Na deme Silvester eyn ancleger is, kan he denne alse recht is bewisen,
dat de erbenomede Hinrick im gerichte bekant unde gefort hefft sodane

ver rinsche gulden betalt to hebbende, so mot he betalinge bewisen,
idt gha forder umme alse recht is.
Jussu consulatus actum ut supra [Veneris tertia Septembris].

NStB 1501 Egidii abbatis.

1501 Sept. 3

41. Beschlagnahme der Brautschatziiberweisung auf der
Wechselbank. Ungiiltigkeit.

De Ersame Radt to Lubeke hebben twisschen de vormunderen Cilien
Botefurs, Hermen Botefurs wandages nagelatenen wedewen, nemptliken
Helmich van der Heide, Detleff Hoppener unde Cord Sassen, ancleger
an de eyne unde Hinricken unde Hanse Tymmerman gebrodere, de sick
to dersulfften Cilien na eren dode de negesten vormenen to wesende,
antwordesluden an de anderen ziden, van wegen etlikes geldes, nempt-
liken hundert rinsche gulden, de se Hanse van Mynden, nu tor tyt de
erbenomede Cilien tor ee hebbende, mit dersulfften Cilien in brut-
schatt uppe der wessele avergewiset hadden, dorch de gemelten Hinri-
cum unde Hanse Tymmermanne vorbaden to betalen etc., na clage . . .
affseggen laten:

Dat sodane vorboth uppe der wessele geschen is machtlos, unde de
vormundere moten genanten Hanse van Mynden sodane hundert gul-
den laten entrichten; hebben averst genante Hinricus unde Hans Tym-
merman to jemand tosprake, dar gha idt umme alse recht is.

Jussu consulatus actum ut supra [ Veneris tertia Septembris].

NStB 1501 Egidii abbatis.

1501 Sept. 9
42. Verfahren bei widerspruchsvollen Zuversichtsbriefen.

De Ersame Radt to Lubeke hebben twisschen den parthen so to
zeligen Leneken Schonenberges nagelatenen guderen de negesten erven
vormenen to wesen na dersulfften parte allenthalven clage, antworde,
rede, wedderrede, insage, na besprake unde ripen rade vor recht aff-
seggen laten:

Nach deme der Honnichbome procurator syne tuge, dar mede he to-
stellet in desser sake to wynnen unde to vorlesen, hefft bedachdinget
unde namkundig gemaket unde dar tegen Hermen Sanders unde Hilde-
brant van deme Brincke de tugeschuttinge vorwart hebben unvorsumet

unde er berat darup gebeden, so moten se seggen, wor mede se ge-
dencken unde vormenen de tuge to schutten, idt gha dar forder umme
alse recht is?).

Jussu consulatus actum 9. Septembris.

NStB 1501 Nativitatis Marie.

1501 Sept. 16
43. Rechtshiingigkeit beim Kammergericht.
Klagefreiheit beim Rat.

De Ersame Radt to Lubeke hebben twisschen Hanse Smyt uppe deme
Kolmarckede wonende anclegere an de eyne unde Jurgen Munter ant-
wordesman an de anderen ziden, van wegen viffhundert marck lub.,
so de erbenomede Jurgen genanten Hanse Smede schuldich zin scholde,
dar to Jurgen antwordede dat de sake vormiddelst eyner appellacien
in deme Camergerichte unsers aldergnedigsten heren Romischen Konin-
.ges hangen scholde etc., na clage . . . affseggen laten:

Wo woll Jurgen Munter eyn antwordesman is, jodoch kan he alse recht
is bewisen, dat de sake van der viffhundert marck wegen wo vorgerort
in unses aldergnedigsten heren Romischen Koninges Camergerichte
hange, so is he vor deme Ersamen Rade to Lubeke Hanse Smede dar
to to antworden nicht plichtich.

Jussu consulatus [Jovis 16. Septembris].

NStB 1501 Exaltationis crucis.

1501 Okt. 11

44. Testamentarische Brautschatzriickgabe. Unverkiirzbarkeit.
Anrechnung von Verfiigungen der Witwe auf testamentarische

Gaben.

De Ersame Radt to Lubeke hebben twisschen den vulmechtigen
procuratoren der negesten erven to zeligen Beaten Bekemans, wandages
Tymmen Bekemans husfrouwen, nagelatenen guderen, nemptliken
Bartolt Ribolt, Tylken Plencken unde Tilken Lubben ancleger an de
eyne unde den negesten erven des vorschrevenen Tymmen an de
anderen ziden, van wegen twehundert marck lub. der genanten Beaten
brutschattes unde der giffte so desulffte Tymme er dar aver im testa-
mente to getekent unde gegeven hefft, dar tegen gemelte antwordes-
lude seden, dat gemelte Beate na eres vorschreven mannes dode etlike

1) Ein Endurteil in dieser Sache ist nicht ergangen; sie wurde am 13. 9. 1501
durch Vergleich beendet.

jar in deme sameden gude geseten unde er frunde daruth eyen parth
beraden hedde, vorhapende dat in erem brutschatte under der giffte
des testamentes korten scholde etc., na clage, antworde, rede . . . aff-
seggen laten:

Na deme genante Tymme in syneme testamente twehundert marck lub.
gedachter syner husfrouwen vor brutschat hefft weddergegeven, so
moten de eren erven volgen unbekummert, averst umme de anderen
giffte er im testamente togetekent forder to gande alse recht is.

Jussu consulatus actum Lune 11. Octobris.

NStB 1501 Dyonisii et sociorum.

1501 Okt. 11

45. Erbteilung ohne anerkannte Zuversichtsbriefe auf Grund
Vergleichs. Sicherheitsleistung.

De Ersame Rath to Lubeck hebben twisschen Hermen Sanders borger
darsulvest unde den vulmechtigen procuratoren Hanses unde Hilde-
brandes van deme Brincke, beschedentliken Hinricke Segebaden unde
Ertman Symonsen alse den negesten inneholt eyner schrifft hir bevorn
im sulven jare Nativitatis Marie, angande: Schelinge unde twedracht
etc., to zeligen Leneken Schonenberges nagelatenen guderen anclegere
an de eyne unde den vormunderen dersulfften Leneken nemptliken
Jost Karlebach, meister Johan Schadewick unde Clawes Lynstede ant-
wordesluden an de anderen ziden van wegen der vorschrevenen gudere
unde der borgetucht so de erbenomeden vormundere vor namanent to
hebbende begerden etc., na clage . . . affseggen laten:

Na deme de sake in fruntschop gedegedinget unde de tovorsichte der-
halven gebracht nicht by werde erkant zin, we denne ervegut boren
will, de mot dar vor alse wontlick is vor namanent vorwissinge don.
Jussu consulatus, Actum ut supra [Lune 11. Octobris].

NStB 1501 Dyonisii et sociorum.

1501 Okt. 20

46. Hauskauf. Bedeutung der Befahrung und Anzahlung.
Weinkaufsleute.

De Ersame Rath to Lubeck hebben twisschen Amelinck Riken an-
clegere an de eyne unde Hinrick Czulstorppe antwordesmanne an de
anderen ziden van wegen eynes huses, so de erbenomede Amelinck

gedachtem Hinrick affgekofft unde befaren unde ock etlike betalinge
darupp gedan scholde hebben, baven der Alffstraten by der Northave-
schen huse belegen etc., na clage . . . affseggen laten:

Na deme Amelunck eyn ancleger is, kan he denne alse recht is mit den
wynkopes luden bewisen, dat he sodane erberorde hus richtlick gekofft
unde befaren unde darup etlike betalinge gedan hefft, so mot de kop
stede unde vast bliven, idt gha dar forder umme alse recht is.

Jussu consulatus actum ut supra [Mercurii 20. Octobris].

NStB 1501 Undecim milium virginum.

1501 Nov. 6
47. Ehefrau als Klédgerin. Sicherstellung vor Nachmahnung.

De Ersame Rath to Lubeck hebben twisschen Katerinen Eggemans
Otten Eggemans eeliken husfrouwen anclegerschen an de eyne unde
Amde van Dyem antwordesman an de anderen ziden van wegen etli-
kes geldes, so de erbenomede Amt alse vormunder dersulfften fruwen
by sick hefft er tobehorende etc., na clage . . . affseggen laten:

Na deme gemelte Katerinen man Otte Eggeman noch im levende unde
mit er umbeervet is, will se denne van Arnde sodane gelt entfangen, so
mot se eme vorwissinge don vor namanent, idt gha dar furder umme
alse recht is.

Jussu consulatus actum ut supra [Sabbatis 8. Novembris].

NStB 1501 Omnium Sanctorum.

1501 Nov. 10

48. Vorentscheidung der Ratsdelegierten iiber Besate.
Verbindlichkeit.

De Ersame Rath to Lubeck hebben twisschen Hanse Ribelinge bor-
gere to Hamborch anclegere an de eyne unde Werner Buxtehuden ant-
wordesmanne an de anderen ziden van wegen etliker gudere durch
zeligen Beaten Bekemans in Got vorstorven nagelaten by genanten
Wermer alse vormunder wesende, unde etliker schulde so Lutke
Ribelinck der genanten Beaten halffbroder deme vorschrevenen Hanse
plichtich zin scholde, de de erbenomede Hans Ribelinck, wo durch de
ersamen heren Johann Kinckell unde hern Bernt Bomhouwer van deme
erschrevenen Rade dar to sunderlinges gefuget bespraken, uppe eyn

25



recht besetten schulde, des de erbenomeden heren bestunden etc., na
clage... affseggen laten:

Na dem de heren vorgerort des tostan mit beider parte willen bespraken
to zinde, dat Hans Ribelinck uppe de gudere by Wemer synde uppe
eyn recht besate don scholde, so mot idt dar by bliven, idt gha dar forder
umme alse recht is.

Jussu consulatus. Actum ut supra [Mercurii decima Novembris].

NStB 1501 Omnium Sanctorum.

1501 Nov. 20

49. Hausverpfiandung. Schuldnerentweichen. Rangfolge
zwischen Rentnern u. Pfandgliubiger.

De Ersame Rath to Lubeck hebben twisschen Hanse Vos borgere to
Anclem anclegere an de eyne unde Gotken Langen antwordesman an
de anderen ziden van wegen hundert marck lub., dar Hermen Zeiger
vormals ock borger to Lubeke Peter Sacke, wandages dessulfften Hans
Vosses husfrouwen so he zede tor ee hebbende, den egendom synes
huses in der Visschergroven belegen vorpandet unde den de erbenomede
Gotke alse rentener namals vorfolget scholde hebben etc., na clage ...
affseggen laten:

Na deme Hans Vof3 eyn ancleger is, kan he denne also recht is bewisen,
dat eme sodane egendom des huses vor des vorschrevenen Hermen
Zeigers wikinge vor richt unde Rade vorpandet is, denne dat huf3 vor-
middelst deme rentener vorfolget unde de egendom better alse eyn jar
rente unde hovetstoll, so mach he sick dar negest na deme rentener
anholden unde syn gelt dar inne soken, idt gha dar forder umme alse
recht is.

Jussu consulatus actum [Sabbatis 20. Novembris].

NStB 1501 Elisabeth vidue.

1501 Nov. 21
50. Nachbarrecht.

De Ersame Rath to Lubeck hebben twisschen den gemeynen want-
snyderen hir bynnen Lubeke wonende ancleger an de eyne unde Hanse
van der Widen antwordesman an de anderen siden van wegen eynes
unwontliken unde unschickliken erckeners an dessulfften Hans van der
Widen huBe in den Engen Kramboden belegen kortelix gebuwet deme

26



wanthuse, na inbringende der ersamen heren Bartolt Kerckringes unde
hern Hermen Meygers radtmanne van deme Ersamen Rade dar to
sunderlinx gefuget, to nadele unde vorfange wesende etc., na clage ...
affseggen laten:

Na deme de heren inbringen, dat de vorschreven erckener deme want-
hufBle to na gebuwet is, so mot Hans van der Widen den wedderumme
affbreken unde upt olde wo he vormals gewest is maken laten.

Jussu consulatus actum ut supra [Veneris 21. Novembris].

NStB 1501 Katherine virginis.

1501 Dez. 1

51. Vererbung des Brautschatzes. Erbschichtung.
(aus Rostock)

De Ersame Rath to Lubeck hebben twisschen Garlige Turkouwen
borger to Rostock ancleger an de eyne unde hern Hinrick Bolten radt-
manne darsulvest antwordesman an de anderen ziden van wegen der
erffschichtinge so gemelte her Hinrick syner dochter kinde Anneken,
des vorschreven Garliges dochter, van syner husfrouwen wegen in Got
vorstorven to donde plichtich syn scholde etc., eynes ordels halven van
deme Ersamen Rade to Rostock uthgegan unde vor den gemelten Radt
to Lubeke geschulden, na clage . . . affseggen laten:

Na deme her Hinrick vorgerort mit der vorschreven syner husfrouwen
umbeervet, is denne des gemelten Garliges dochter Anneke dar to de
negeste, so mot he er van sodanen guderen alse he mit gedachter hus-
frouwen in Got vorstorven to brutschatte entfangen hefft, erffschichtinge
don; hefft aver Gerlich des nen benogent, so mach he one derhalven
mit eyner vullenkomen clage alse mit tuge edder eedes hant anspreken,
idt gha dar forder umme alse recht is.

Jussu consulum. Actum [Mercurii prima Decembris].

NStB 1501 Katherine virginis.

1501 Dez. 2
52. Hausverkauf ohne Zustimmung des Rentners. Ungiiltigkeit.

De Ersame Rath to Lubeck hebben twisschen Hinrick Berndes an-
cleger an de eyne unde Cort Lutke Johan antwordesman an de anderen
ziden von wegen eynes huses so gemelte Cort deme genanten Hinricke
ane des renteneres willen vorkofft hadde in der Molenstraten belegen
etc., na clage . . . affseggen laten:

Na dem Cordt deme vorschrevenen Hinricke dat hul} ane synes rente-
ners willen vorkofft hefft, so is de kop machtlos, idt gha dar forder
umme alse recht is.

Jussu consulatus actum ut supra [Jovis secunda Decembris].

NStB 1501 Andree apostoli.

1501 Dez. 8

53. Verfiigung des nicht im Stadtbuch eingetragenen
Grundeigentiimers.
(aus Stralsund)

De Ersame Rath to Lubeck hebben twisschen Clawes Smyterlouw
borger tom Stralessunde ancleger an de eyne unde Sabell Tuttelvisch
alse vulmechtigen procurator Telschen zeligen hern Gotken van Hid-
dingen do he levede ratmans tom Sunde nagelaten wedewen unde
Hinrick van dem Mere ock borger tome Sunde antwordesluden an de
anderen ziden: van wegen etliker liggender grunde unde stande erve
so Johan Pepersack borger darsulvest tom Sunde des erbenomeden
Claweses husfrouwen Geseken steffvader gemelter Telschen unde Hin-
rick van dem Mere na lude etliker vorsegelder breve darsulvest gelesen
vorpandet unde vorkofft scholde hebben van synen steffkindern so
de ancleger zede ungescheden nach zeligen Bartram van Lubeke synen
vorfaren der genanten synen steffkinder vader in der stadt boke tom
Sunde noch togeschreven etc., eynes ordels halven vam Ersamen Rade
tom Sunde uthgegan unde vor gemelten Rat to Lubeke geschulden,
na clage . . . affseggen laten:

Wo woll Sabell unde Hinrick van deme Mere antwordeslude zin, jodoch
konnen se alse recht is bewisen dat sodane gudere dar van in den ob-
genanten breven berort des vorschrevenen Johan Pepersackes egen syn
gewesen, alse dat se eme, do de kop unde vorpandinge schache, egent-
liken tobehorden, so ist sodane kop unde vorpandinge mechtich.

Jussu consulatus actum [Veneris tertia Decembris].

NStB 1501 Andree apostoli.
1501 Dez. 11
54. Schampfierung. Vorwurf falscher Zeugenaussage. Broke.

De Ersame Rath to Lubeck hebben twisschen Ertman Symonsen an-
cleger an de eyne unde Hans Smyt uppe deme Kollmarckede wonende
antwordesman an de anderen siden van wegen etliker schamfferinge,

so de erbenomede Hans Smyt gedachtem Ertmanne eyner tuchnisse
halven dar van na lude eyner schrifft hir bevorn im 98. jar Judica ge-
schreven angande: Johan van Raymunde etc., berort darsulvest gelesen,
gedan hefft, also dat de erbenomede Ertman valschliken getuget scholde
hebben etc., na clage ... insage, besprake, ock na vorhoringe gemelter
schrifft unde eynem ripem rade vor recht affseggen laten:

Na deme Ertman nu lude gemelter schrifft averbodich ist gewesen
synen eedt unde recht to donde unde Hans Smyt eme den eedt vorlaten
unde togeven hefft, so mach he eme sodane schampferinge dar baven
geschen sunder broke nicht gedan hebben.

Jussu consulatus actum ut supra [Sabbatis 11. Decembris].

NStB 1501 Conceptionis Marie.

1502 Jan. 12

55. Rechtskraft ungescholtener Urteile. Folgepflicht.
(aus Rostock)

De Ersame Rath to Lubeck hebben eyns ordels halven vam Ersamen
Rade to Rostock uthgegan twisschen den vormunderen zeligen Jachim
Bukes wandages borgers darsulvest to Rostock nagelatenen sone Got-
schalck genomet alse hern Hinricke Blomenouwen radtmanne to Ro-
stock vorgerort ancleger an de eyne unde Tilen Korner ock borger to
Rostock, dessulven zeligen Jachim Bukes nagelaten wedewen nu tor tyt
tor ee hebbende, antwordesman an de anderen ziden' van wegen der
gebrukinge etliker landt gudere durch gedachten zeligen Jachim nage-
laten unde dar van genanten Gotzschalk nene erffschichtinge geschen
is, der sick Tile vorschreven baven ergedachten Rades to Rostock delinge
vormals affgesecht, dat he sick dersulfften vor der tyt he mit gemelten
Gotschalcke synem steffsone gescheden were nicht undermaten scholde
to gebrukende, van demesulfften Tilen angenamet ungeschulden under-
wunden hefft, wo woll namals durch gedachten Radt to Rostock ock
affgesecht mit deme anhange, dat sick Tile der gudere nicht en begeve
to gebrukende, beth he mit deme vorschrevenen Gotschalcke gescheden
were, wolden se demesulfften Gotschalcke so vele lubesch recht is vor-
gunnen, dat welche lestmals affgesecht durch genanten Tilen vor den
erschrevenen Radt to Lubeke geschulden etc., na clage ... insage, na
besprake unde ripem rade, ock na vorhoringe eyner sententien am 13
den dage des mantes Januarii anno 500 primo lest leden in dit bock
geschreven angande: De Ersame Rath to Lubeck hebben twisschen den
vormunderen zeligen Jachim Bukes etc., vor recht affseggen laten:

Na deme de Radt to Rostocke vormals vor recht gedelet hebben, dat
sick Tile sodaner gudere scholde entholden to underwinden so lange

he van gemelten synem steffsone were gescheden, unde Tile dat nicht
gewart hefft to rechten tiden to schelden, so mot idt dar by bliven unde
he mach sick der gudere nicht bekummeren, so lange he van gedachtem
synem steffsone der erffschichtinge halven sy gescheden, idt gha dar
forder umme alse recht is.

Jussu consulatus actum [Mercurii 12. Octobris].

NStB 1502 Circumcisionis domini.

1502 Jan. 29

56. Grunderwerb zur treuen Hand. Bestrittene Treuhand.
Rechtsstellung des Treuhinders.

De Ersame Rath to Lubeck hebben twisschen den vormunderen
zeligen Hans Pawes nagelaten wedewen alse hern Everde van Rentelen
radtmanne, meister Peter Lazur, Hinrick Rungen unde Jurgen Louwen
borgeren darsulvest to Lubeke ancleger an de eyne unde Laurenz Wil-
lemsen antwordesman an den anderen ziden van wegen eynes huses mit
siner tobehoringe uppe sunte Johannis straten orde tegen der apteken
aver darsulvest to Lubeke belegen, de melsack genomet, dat de erbeno-
meden vormundere zeden zeligen Hanse Pawes vorgerort mit synem
egenen gelde durch genanten Laurens Wilmsen alse synen getruwen
frundt gekofft unde betalt to hebbende unde alse demesulfften Laurens
to truver hant in der Stadt bock und uppe guden geloven toschriven
laten hedde laten etc., des eme doch Laurens vorgerort nicht en bestunt,
seggende dat hus vor sick sulvest van Hans Pawese unde den anderen
testamentarien zeligen Bartolomewes Gothart inneholt der Stadt Lubeke
rentebock darsulvest gelesen gekofft unde betalt to hebbende, des eme
ock Hans Pawes namals vor deme erschrevenen Rade scholde gestan
unde bekant hebben etc., vorhapende dar mit rechte by to blivende
etc., na clage ... affseggen laten: Na deme Laurens Willemsen sodane
vorgerorde hus mit syner tobehoringe im oversten boke ungedelget steit
togeschreven, so is he des mechtich; averst umme de truwe hant unde
betalinge des huses so de vormunder anthen durch zeligen Hanse Pawese
geschen to wesen, dar ga idt umme alse recht is.

Jussu consulatus. Actum ut supra [Sabbatis 29. Januarii].

NStB 1502 Policarpi episcopi.

1502 Febr. 21
57. Fensterrecht. Ersitzung nach Jahr und Tag.

Hans Sucaff hefft tosprake gedan to Wilhelm Clever vor deme Ersa-
men Rade to Lubeck van wegen etliker vinster, so gemelte Wilhelm
unwontliken schall in synes haves spiker gemaket laten hebben, dar jegen
he antworde, dat he sodane vinster baven dre jar rouwesam beseten
hadde etc., darupp de erschrevene Rat na clage . . . affseggen laten:

Kan Wilhelm wo recht is bewisen, dat he sodane vinster aver jar unde
dach rouwsam beseten hefft, is he nicht plichtich dar to jemande to ant-
worden.

Jussu consulatus actum ut supra [Lune 21. Februarii].

NStB 1502 Invocavit.
1502 Febr. 21
58. Gerichtsstand der belegenen Sache.

Lutke Winkell hefft vor deme Ersamen Rade to Lubeck Hermen
Dartzouwen unde Kersten Eggerdes umme 32 marck angespraken,
darjegen de vorschrevenen Hermen unde Carsten hebben eyne schrifft,
in dit bock anno 98 Dionisii geschreven angande: Lutke Winkell vor
deme Ersamen Rade etc., lesen laten, darup de erschrevene Radt na
clage. .. affseggen laten:

Dat alse de Rat vormals gedelt hefft, so delen se noch, dat nach dem
male idt liggende grunde unde stande erve zin in dissem rechte nicht
belegen unde noch nicht vorlaten, so moten de erbenomeden parte dat
soken unde fordern vor der herschup in dem rechte dar inne idt is
belegen.

Jussu consulatus actum ut supra [Lune 21. Februarii].

1502 Invocavit.
1502 Mirz 2

59. Geduld. Giiltigkeit im liibischen Recht.
(aus dem Niedergericht)

De Ersame Rath to Lubeck hebben twisschen Hinrick Engelbrecht
uth deme lande to Pommeren gebaren ancleger an de eyne unde
Ludeleff Beringes antwordesman an de anderen ziden van wegen eyner
gedult, so gemelten Ludeleffs vorsprake im neddersten rechte, dar mede
he gedachten Engelbrecht in der hechte deste lenger so desulffte Engel-

brecht zede holden mochte, genamen hedde etc., eynes ordels halven
uth demesulfften rechte vor den gemelten Radt to Lubeke geschulden,
na clage . . . affseggen laten:

Dat de ergenante Ludeleff offte syn vorsprake im lubischen rechte
der gedult mach gebruken, averst tom negesten rechtdage mot he genan-
ten Engelbrecht mit eyner vullenkamen clage beschuldigen unde
darumme gha idt alse recht is.

Jussu consulatus. Actum ut supra [Mercurii secunda Martii].

NStB 1502 Oculi.

1502 Mirz 2
60. Geldanweisung. Inhaberpapier. Einredefreiheit.
Biirgschaft.
(aus Rostock)

De Ersame Rath to Lubedk hebben twisschen Hinricke Gosken tor
Wismar to hus behorende ancleger an de eyne unde Hanse Schulten
borger darsulvest to Lubeke alse vulmechtigen procurator Hinrick
Arndes, Clawes Kladouwen, Laurens Koker, Hermen Hildebrandes
unde Jachim Alwart klotsemakeren unde borgeren to Rostock antwordes-
lude an de anderen ziden van wegen 23 rinsche gulden avergewisedes
geldes, so genannte klotsemaker zeligen Hinrick Peters wandages vor
korck, inholt eyner czerteren darsulvest gelesen unde durch Hinrick
Gosken vorgerort vorgebracht: plichtich zin gebleven des erbenomeden
Hinrick Gosken vader zeligen hern Johann Goscken wandages radtmanne
tor Wismar inneholt eynes breves vam Ersamen Rade darsulvest uth-
gegan unde ock gelesen avergewiset, de de ergenante vulmechtiger
secht syne hovetlude eynen anderen wech alrede betalt unde vornoget
to hebben etc., eynes ordels halven vam Ersamen Rade to Rostock uth-
gegan unde vor gemelten Radt to Lubeke geschulden, na clage . . . ripem
rade, ock na vorhoringe gemeltes czerteren unde breves vor recht aff-
seggen laten:

Na deme gemelte breff mitbringet, dat de vorgerorden 23 rinsche gulden
avergewiset gelt is unde de czerter inneholt, dat men deme jennen de
de czerter bringet sodane gelt geven schall, so moten de klotsemaker des
vorgeschreven heren Johan Goscken erven dat sulffte entrichten unde
de erven zin dar vor nicht plichtich borgen to stellen; hebben averst de
klotsenmakers to jemandes tosprake wedderumme, dar gha idt umme
alse recht is.

Jussu consulatus. Actum ut supra [Mercurii secunda Martii].

NStB 1502 Oculi.

1502 Mirz 38

61. Bedrohung und Messerziehen. Beweis durch Eideshand.
Ausbiirgschaft.
(aus dem Niedergericht)

De Ersame Rath to Lubeck hebben twisschen Ludeleff Berninges
ancleger an de eyne unde Hinricke Engelbrecht antwordesman an de
anderen ziden van wegen etliker bedrauwinge, so gemelte Hinrick
gedachtem Ludeleff an syn lyff gedan scholde hebben, dat he eme
wolde aver tugen, unde ock eynes mest toges aver genanten Ludeleff
geschen, dat he eme to eedes hand was leggende etc. eynes ordels halven
uth deme neddersten rechte vor gemelten Rat to Lubeke geschulden,
na clage . . . affseggen laten:

Na deme Ludeleff eyn ancleger is, wes he denne alse recht is kan bewi-
sen, des mach he geneten, wes he ock synem wedderparte to eedes hant
is leggende, dar van mot eedes hant eedes hant losen; unde kan denne
gemelte Hinrick borgen stellen dat he sick an rechte will genogen laten
unde Ludeleff vor eme synes lyves umbefaret blive, so mach he borgen
geneten, idt gha darumme forder alse recht is.

Jussu consulatus actum ut supra [Jovis tertia Martii].

NStB 1502 Oculi.

1502 Mirz 7
62. Klage nach toter Hand.

De Ersame Rath to Lubeck hebben twisschen Vicken van Hervorde
deme jungeren borger to Rostock ancleger an de eyne unde Hanse
Tempelmanne borger to Lubeke vorgerort antwordesman an de anderen
ziden van wegen etlikes gelofftes, so eme genante Hans Tempelman
vor eynen Hans Helmbrecht genomet in Got vorstorven, deme de vor-
schrevene Vidke borgede, gedan scholde hebben, des eme Hans Tempel-
man vorgerort also bestunt, unde ock van wegen 23 marck myn 4 schill.
lub. so genante Hans Helmbrecht eme schuldich scholde zin gebleven,
des eme doch Hans Tempelman vorgerort nicht en bekande, vorhapende
dat na doder hant alse recht is nabringen scholde etc., na clage . . . aff-
seggen laten:

Na deme Hans Tempelman genanten Vicken der schult nicht tosteit
unde Hans Helmbrecht vorgerort in Got is vorstorven, so mot Vicke

vorgerort sodane schult na doder hant alse recht is bewisen, idt gha dar
forder umme alse recht is.
Jussu consulatus actum [Lune 7. Maij].

NStB 1502 Oculi.

1502 Mirz 9
63. Zuschrift eines Hauses auf den schon verstorbenen Kiufer.

De Ersame Rath to Lubeck hebben to erforderinge zeligen Hinrick
Schadelandes nagelatenen erven van wegen eynes huses in der lutken
Groper groven belegen, so gemelte Hinrick van zeligen Hinricke Blick-
wedell wandages gekofft scholde hebben, dat se bewisen wolden, wo
woll demesulfften Hinricke Schadelande nicht togeschreven etc., na
lengern vorgevende, besprake unde ripem rade affseggen laten:

Konnen gemelte erven alse recht is bewisen dat genante Hinrick Schade-
lant vam vorschreven Hinrick Blickwedell sodane hus gekofft unde betalt
hefft, wo woll eme vorsumet totoschrivende, unde vor namaninge des-
halven to beschende vorwissinge don, so mach men eme noch sodane
hus toschriven, beholden deme rentener syne rente.

Jussu consulatus. Actum [Mercurii 9. Martii].

NStB 1502 Letare.

1502 Mirz 13
64. Braun und Blau. UnerlidBlichkeit der BuBe nach
Eidesleistungen.
(aus dem Niedergericht.)

De Ersame Rath to Lubeck hebben twisschen Hinrick Stuven eyns
unde Mathias Busch van syner unde syner husfrouwen Metken wegen,
etliker brun und blaw halven so vorschreven Mathias mit syner frouwen
an genanten Hinricke gevracht scholden hebben, anders deils, eynes
ordels halven uth dem neddersten rechte vor den Ersamen Rath to
Lubeck geschulden, na clage . . . affseggen laten:

Nach deme bant unde bant gegan is unde de sake so depe int recht
gekamen, dat dar eede aver her 'gan zin, so mot Mathias Hinricke de
brun unde blaw wo recht is affwedden.

Jussu consulatus. Actum ut supra [13. Martii].

NStB 1502 Judica.

1502 Mirz 22

65. Anmaflung der Vormundschaft. Broke. Herausgabe
der Bereicherung.

Curt Senkestake unde Laurens Westvall vormundere Anneken zeligen
Mathias Smedes nagelaten wedewen hebben vor dem Ersamen Rade
tho Lubeck tosprake gedan to Peter Becker :unde Hinrick Botfelt, de
sick vor vormundere gemelter Anneken sunder vorloff des Ersamen
Rades scholen upgeworpen unde dat gut, so der sulven durch den dot
eres vaders angestorven, vorkofft hebben unde derhalven van enen
rekenschup begert, darupp de vorscrevene Ersame Rat na clage ...
affseggen laten:

Hebben de genanten Peter unde Hinrick sick vor vormundere sunder des
Ersamen Rades vorloff upgeworpen, dat mogen se sunder broke nicht
gedan hebben unde moten van den guderen rekenschup don.

Jussu consulatus. Actum [22. Martij].

NStB 1502 Palmarum.

1502 Mirz 22

66. Besate, Auslosungsversprechen. Sicherheitsleistung.

De Ersame Rath to Lubeck hebben twisschen Hermen Lamberdes,
Clawes Dencker, Clawes Renefeldt unde Brun Hoveman anclegeren
eyns unde Hans Drogen antwordesman an de anderen ziden van wegen
etlikes geldes, so gemelte Hans van wegen Tymme Brandes in Norwegen
vorstorven by syneme levende vorschreven Hermen, Clawes, Clawes
unde Brun schall togesecht hebben unde dar na by eme besatet wesen:
na clage .. ., ripem rade, ock na vorhoringe eyner schrifft anno etc. 500
primo Egidii in dit bock geschreven, angande: De Ersame Rath to
Lubeck hebben in zaken twisschen Gotken Langen etc., vor recht aff-
seggen laten:

Dat so de Radt vormals gedelet hefft, so delen se noch; nach deme Hans
Droge hefft sodane gelt vor de besate uthgesecht, so mot he dat betalen
unde laten sick vorwissinge don vor namaninge.

Jussu consulatus. Actum [22. Martii.]

NStB 1502 Palmarum.

5

1502 April 11

67. Gericht auf dem Koberge. Riickforderung unzulissig
verwendeten Brautschatzgeldes.
(aus dem Koberggericht)

De Ersame Rath to Lubeck hebben eyns ordels halven uth dem rechte
uppe deme Koberge hir bynnen Lubeke vor gemelten Ersamen Rat
geschulden twisschen Anneken zeligen Barteldes Stakeleides nagelaten
wedewen eyns unde Peter Stakeleit unde syner moder anders deils van
wegen eynes huses so desulffte Bartolt van genanten synen broder Peter
scholde gekofft unde up den kop 20 marck van gemelter Anneken brut-
schatte al3e se zeden gegeven hebbe, na clage . . . affsegen laten:

Nach deme Anneke vorberort eyn anclegersche is, kan se denne bewisen
wo recht is, dat sodane 20 marck eres brutschattes uppe den kop des huses
gegeven, so mach se sodane twintich marck to erer unde eres kindes
behoff dar wedder uthmanen, idt gha dar forder umme wo recht is.

Jussu consulatus. Actum ut supra [11. Aprilis].

NStB 1502 Misericordia domini.

1502 April 18

68. Eherecht. Pflicht des Mannes zur Aufnahme der Frau
im Haus.
(aus Mo6lIn)

De Ersame Rath to Lubeck hebben twisschen Katerinen eyns unde
Hinrick van Bingen erem eeliken manne anders deils eynes ordels halven
van deme Ersamen Rade to Molne vor gemelten Ersamen Rat to Lubeke
geschulden na clage . . . affseggen laten:

Dat so de gemelte Rat to Mollen gedelet hefft, so delen se ok: nach deme
gemelte Hinrick bekannt hefft vor dem Rade to Mollen, dat he vorschre-
vene Katherinen vor syne fromen frouwen holt, so schall he se wedder
to sick in syn hus nemen unde sick geborlick mit er holden.

Jussu consulatus. Actum [13. Aprilis].

NStB 1502 Misericordia domini.

1502 April 18/19

69- Kauf. Mingel der Ware. Ubereinstimmung der Zeugen.
A

De Ersame Rath to Lubeck hebben twisschen Hinrick Hiltermanne
ancleger an de eyne unde Hinrick Moller eynen varwer antwordesman an
de anderen ziden van wegen vefftehalve schippunt mase, so de erbeno-
mede Hinrick Moller genanten Hinricke vorkofft unde nicht van werden
syn scholde etc., na clage . . . affseggen laten:

Dat de erbenomede Hinrick genanten Hinrick mit eyner vullenkamen
clage alse mit tuge edder eedes hant mot anspreken.
Jussu consulatus. Actum [Lune 18. Aprilis].

B

Hinrick Hilterman ancleger vor deme Ersamen Rade to Lubeke er-
schinende hefft tegen Hinrick Moller synen wedderpart togestelt syne
anclage to tugen unde derhalven syne tuge namkundich gemaket nempt-
liken Lutken Horneborch, Hinrick Buckholt unde Hermen Krukemeyger,
de denne in erer tuchnisse twedrachtich weren etc., darupp de erschre-
vene Radt na clage . . . affseggen hebben laten:

Nach deme genante Hinrick Hilterman mit tugen tostelt syne zake to
tugen, so moten de tugen alse recht is eindrachtigen tugen, idt gha dar
forder umme alse recht is.

Jussu consulatus. Actum [Martis 19. Aprilis].

NStB 1502 Misericordia domini.

1502 April 21
70. Biirgschaft fiir fremde Rechnung. Haftung des Biirgen.

Thonies Grube borger to Osenbrugge hefft vor deme Ersamen Rade
to Lubeck tosprake gedan to Hans Harlage van wegen eynes perdes,
so desulve Thonies eynem knechte bynnen Vérde vor Osenbrugge vor-
kofft scholde hebben, darup he noch sof8 gulden to achter were, vor
weldker vorschreven Hans eme gelavet to hebben bestunt, jedoch dar by
seggende, dat sodane pert were durch Hinrick Sovenekens eeliker frouwen
knecht tor dersulven frouwen behoff gekofft unde dat he also umme
eren willen gelavet hadde, darup na clage, antworde, reden, wedder-
reden, insage, na besprake unde ripem rade de vorschrevene Radt to
Lubeke vor recht hebben affseggen laten:

Na deme Hans Harlage des lofftes bestunde, so moste he betalen, idt
ginge dar forder umme wo recht is.
Jussu consulatus. Actum ut supra [21. Aprilis].

NStB 1502 Jubilate.

1502 April 22

71. Beweis nach toter Hand.
(aus Rostock)

De Ersame Rath to Lubeck hebben twisschen deme Erhafftigen heren
Engelbrecht Katzouwen prester to Rostock to hus behorende unde synen
broderen ancleger an de eyne unde den vormunderen zeligen Hans
Katzouwen wandages ock des vorschrevenen heren Engelbrechtes bro-
ders nagelaten wedewen unde kinder antwordesluden an de anderen
ziden van wegen drehundert marck sundesch: so genante zelige Hans
ene eynes huses halven to Rostock belegen plichtich unde schuldich
scholde zin gebleven, eynes ordels halven vam Ersamen Rade to Rostock
vorgerort uthgegan unde vor gemelten Rat to Lubeke geschulden na
clage. .. affseggen laten:

Na deme gemelte her Engelbrecht mit synen broderen ancleger sindt,
willen se denne gemeltes er wedderpart umme schulde na doder hant
beschuldigen, so moten se er schult alse lubisch recht is, dat gedachte er
zelige broder Hans Katzouw sodane gelt noch plichtich unde schuldich
is, nabringen, idt gha dar forder umme alse recht is.

Jussu consulatus. Actum ut supra [Veneris 22. Aprilis].

NStB 1502 Jubilate.

1502 Mai 11

72. Gewerberecht. Nachbarrecht.

De Ersame Rath to Lubedk hebben twisschen Hans Vrillen, Hans
Veltberch, Hans Wulff unde Gretken van Stockern anclegeren eyns
unde Clawes Thomasen antwordesman anders deils van wegen eynes
huses van genanten Clawes eynen bodeker vorhuret, des de vorschreven
Hans Vrille unde anderen, nach deme dar vormals nen bodeker inne
gewonet hadde, nen benoch hadden, na clage . . . affseggen laten:
Nachdeme in deme huse nen bodeker gewanet hefft, so mach dar nen
wonen sunder der nabur willen.

Jussu consulatus. Actum ut supra [Veneris 11. Maij].

NStB 1502 Ascensionis domini.

1502 Mai 30

73. Worthalter. Vorsprake. Degedingesmann.

De Ersame Rath to Lubeck hebben twisschen Laurens Willemsen
ancleger an de eyne unde den vormunderen zeligen Hans Paweses
nagelaten wedewen nemptliken hern Everde van Rentelen radtmanne,
Jurgen Louwe, Clawes StruB, meister Peter Lazur unde Hinrick Rungen
borgeren darsulvest to Lubeke antwordesluden an de anderen ziden na
vorgevende, so gemelte Laurens begerte eme eynen man to vorgunnen
zin wort tegen gemelte vormundere to holden etc., unde dersulfften
vormundere antworde, rede, wedderrede, insage, na besprake unde
ripem rade affseggen laten:

Wo woll Laurens vorgerort sin wort sulvest in egener personen woll
holden konde, so wolde eme doch de Radt eynen man gunnen, wo to
Lubeke wontlick, de darsulvest to Lubeke borger were unde nen vor-
sprake offte degedingesman.

Jussu consulatus actum Lune 30. Maij. Praesentibus magistris Hartwico
Brekewolt et Johanne Roden testibus.

NStB 1502 Corporis Christi.

1502 Juni 22
?4. Kauf. Gewilhr fiir Eigenschaften und Herkunft.

De Ersame Rath to Lubeck hebben twisschen Gert Smede ancleger
an de eyne unde Gerde Burmeister antwordesman an de anderen ziden
na clage ... insage, ock na vorhoringe eyner schrifft hart bevorn ock
Viti martiris in dit bock geschreven, angande: Hans Tempenicht etc.,
na besprake und ripem rade vor recht affseggen laten:

Nach deme Gert Burmeister inholt der Stadt bock Gert Smyt sodane vor-
koffte gut vor lifflandesch bolleet unde warck vorkofft hefft, so mot
he eme dat so waren.

Jussu consulatus. Actum 22. Junij.

NStB 1502 Viti martiris.

1502 Juni 4

75. Amtsheliebung. Genehmigung durch den Rat. Giiltigkeit.

De Ersame Rath to Lubeck hebben twisschen Alberde Stubbenkampe
eynen knakenhouwer knecht ancleger an de eyne unde den olderluden
unde gantzen ampte der knakenhouwer darsulvest to Lubeke antwor-

desluden an de anderen ziden van wegen eyner dath, so genante Albert
im vorschreven ampte bynnen Lubeke in krenkinge etliker junckfrou-
wen mit dessulfften Alberdes heren offte meister im sulfften ampte
denende began scholde hebben, unde eynes gesettes offte belevinge
des vorschreven amptes: Welcker knecht also eyne frouwen offte junck-
frouwen im sulven ampte denende edder dar in behorende in untuch-
ten krenkede, dat de dessulfften amptes nicht werdich zin scholde, vam
erbenomeden ampte also eindrachtigen angenamet, wo wol durch den
erschreven Rat, so genante Albert zecht, nicht belevet etc., na clage . ..
affseggen laten:

Nademe sodane gesette offte belevinge vam vorschreven ampte eyn-
drachtigen angenamet, ock redelick unde erlick is, so leth de Rat dat to.
Jussu consulatus. Actum Sabbato [quarta Junii].

NStB 1502 Bonifatii episcopi.
1502 Juni 4

76. Gerichtskosten und Auslagen beim Rat und Kammergericht.

De Ersame Rath to Lubeck hebben twisschen Johann van Raymunde
ancleger an de eyne unde Hans Smytt uppe deme Kolmarckede wonende
antwordesman an de anderen ziden van wegen der expens offte un-
kosten in der twistigen zake twisschen ene malkander vor deme er-
schrevenen Rade des flasses halven geschen unde luth eynes openen
executoriall breves van unsem allergnedigsten heren Romischen koninge
unde syner gnaden Hochwerdige Camergerichte tegen genanten Hanse
Smyt in saken der appellation vormals darsulvest geschulden uthgegan
unde vor demesulfften Rade gelesen reservert, de welche de erbenomede
Johan van Raymunde van genanten Hans Smede to fordernde unde to
hebbende vormende etc., nach beider parte lengeren vorgevende, clage,
antworde, rede, wedderrede, insage, nach besprake unde ripem rade,
ock nach vorhoringe gemelter executoriall breve vor rechte affseggen
laten:

Nademe sodane expense offte uncosten der vorigen instantien na inne-
holde gemelter executoriall breve van unsem aldergnedigsten hern
Romischen koninge unde syner konincklike maiestat Camergerichte wo
vorgerort, zin reservert unde de parte in der hovetsake offte principali
nicht syn vorscheden, so moten sodane expense stan unvorfordert beth
tom ende der sake, idt gha dar denne forder umme alse recht is.

Jussu consulatus. Actum Sabbato quarta Junii. Praesentibus magistris
Hartwico Brekevolt et Johanne Roden testibus.

NStB 1502 Bonifatii episcopi.

1502 Juni 16
77. Biirgschaft. Riickgriff des Biirgen.

Hans Harlage vor deme Ersamen Rade to Lubeck hefft to Hinrick
Sovenekens eeliken frouwen dar beide jegenwardich van wegen eynes
perdes so der sulven Soveneckenschen knecht to Verden vor Osenbrugge
to erer behoff gekofft scholde hebben unde Hans Harlage vor 6 gulden
deme vorkoper to borge betalt, vormenende, nach deme he sodane 6
gulden betalen hedde moten, se scholde eme dar to antworden, der-
sulven to eedes hant leggende, offte se dat pert nicht entfangen unde
gebruket, ock offte se eme in bywesende dessulven knechtes nicht ge-
secht hadde, he konde se nicht manen, er he schaden leden hadde; darup
na clage . . . und ripem rade de vorschreven Rat vor recht hebben aff-
seggen laten:

Nach deme Hans der frouwen sodane twe stucke to eedes hant lecht,
so mot eedes hant eedes hant losen.
Jussu consulatus. Actum ut supra [16. Junij].

NStB 1502 Viti martiris.

1503 Juli 14

78. Tropfenfall. Eigentum des einen, Unterhaltungspflicht
beider Nachbarn.

De Ersame Rath to Lubeck hebben twisschen Hinrick Denen an de
eyne unde Albert Vogeler den wedde knecht, des vorscreven Hinrikes
naber, antwerdesman an de anderen siden van wegen eyner ronnen
twisschen orer beider huse liggende, dar in eyn islik van ene aver syne
druppen offte of3vall van den daken hefft vallende, de de erbenomede,
Albert vormeende deme genanten Hinricke nicht vorplichtet to sinde
to helpen in wesende to holdende, angeseen dat se nicht uppe deme
synen, dan uppe des gemelten Hinrikes muren gelopen weren etc., na
clage, antworde, rede wedderrede, insage, ock na besichtinge dersulff-
ten dorch itliker heren des Rades unde der olderlude van den tymmer-
luden vam erscreven Rade dar by sunderlinx gefuget gescheen, der-
geliken na besprake unde ripem rade vor recht affseggen laten:

Na deme gemelter parthye druppenvall to beiden siden vallet yn de
ronnen, so moten se de to likem dele holden, id sy denne dat genante

Albert als recht is kone bewisen, dat he dar aff gefryet sy, des mach he
geneten.

Jussu consulatus. Actum ut supra [Veneris 14. Juli].

NStB 1503 Margarete virginis.

1502 Juli 16

79. Seerecht. Rechtshéngigkeit. Beweis.

De Ersame Rath to Lubeck hebben twisschen Bernt Popeken an-
cleger eyns unde den redern zeligen schipper Gert Auendorpes ant-
wordesluden anders dels van wegen eynes schepes so deme sulven
Bernt van gemeltes Gert Auendorpes schepe vor Revall achter deme
Bolwerke drifftich geworden scholde in de grunt vorschadelet zin, na
clage ... affseggen laten:

Wowoll de reders vorgemelt antwordeslude zin, jodoch konnen se be-
wisen, dat de sake vor deme Ersamen Rade to Revell angehaven unde
betenget is unde noch im gerichte hanget, so mot se dar uthgedragen
werden unde gha dar forder umme wo recht is.

Jussu consulatus. Actum Sabbato 16. Julij.

NStB 1502 apostolorum.

1502 Juli 20

80. Berufung auf das Gerichtsbuch. Auszug.
(aus Wismar)

De Ersame Rath to Lubeck hebben twisschen Clawes Voth ancleger
eyns unde heren Nicolaus Roggensack radtman tor Wismar antwordes-
man anders deils van wegen eynes geschulden ordels van deme Ersamen
Rade darsulvest uthgegan unde vor gemelten Rat to Lubeke geschul-
den na clage . . . affseggen laten:

Nach deme her Nicolaus sick uppe dat richtebock beropet, so mot he
under des Ersamen Rades tor Wismar secrete daruth nochafftigen schin
bringen, unde gha dar forder umme wo recht is.

Jussu consulatus. Actum Mercurij 20. Julij.

NStB 1502 Divisionis apostolorum.

1502 Juli 20

81. Testament. Uberantwortung. Giiltigkeit.
(aus Rostock)

Der Ersame Rath to Lubeck hebben eynes ordels halven vam Ersamen
Rade to Rostock uthgegan unde vor den gemelten Radt to Lubeke ge-
schulden twisschen hern Hinricke Kroger ancleger an de eynen unde Hin-
ricke Blomenouw beide radtmanne darsulvest to Rostock antwordesman
an de anderen ziden van wegen Marquart Krogers zeligen wandages
borgers to Rostock testamentes, so genante her Hinrick Kroger vormende
unduchtich to zin, na clage . . . affseggen laten:

Is sodane testamente, wo lubisch recht is, avergeantwordet, so delet dat
de Rat by macht.
Jussu consulatus. [Mercurii vicesima Julii].

NStB 1502 Magdalene.

1502 August 5.

82. Spruch iiber die Grenzen der stidtischen und auswiértigen
Fischereigerechtsame und die dabei zu benutzenden Netze
und Geriite.

Witlick sy, alse denne vele gebreke etlike tidt her zin gewesen
twisschen den Olderluden unde gantzen Ampte der vischer hir bynnen
Lubeke an de eyne unde den visscheren to Sluckup, tor Herenwyck unde
anderen ummelanges wonende an de anderen ziden, orsake dat de
sulfften van Sludwup unde andere mit unwontliken garnen, kamen unde
anderer retzschup alto enge gebredet unde cleyner dan de forme der-
halven gemaket unde by deme wedde zinde vorder van der zewert in
de Traven: dan an den Stolper Ort visschen unde also de Traven vor-
wosten ete., dat derhalven de Ersame Rat desser Stadt Lubeke am jare
unde dage neddenbeschreven in beider parte jegenwardicheit nach
flitiger besichtinge gemelter garne genanten visschern van Sluckup unde
andern derwegen genamen unde vorgebracht, ock der forme offte mate
van masschen by den wedde zinde, na vorhoringe beider parte clage,
antworde, rede, wedderrede, insage, na besprake unde ripem rade uppe
des erschreven Rades behach hir namals na gelegenheit to voranderen
affseggen hebben laten:

Dat de erbenomeden visscher van Sluckup unde ander buten Lubeke
wonende hir namals mit so cleynen garnen nicht forder uth der zee in
de Traven, dan an den Stolper Ort visschen scholen, by pene dat water
tom ersten to vorboren unde eynen forder to straffen, dat eyn ander dar

an schole gedencken; averst mit garnen van masschen wo gemelte forme
offte mate by deme wedde zinde unde nicht cleyner, mogen se visschen
uth der zee beth uppe de vehr by dersulven pene; welchet alle de er-
schreven Rat vor sick unde ere nakomelinge hebben beholden na gele-
genheit to voranderen, alse des van noden.

Jussu consulatus. Actum [Veneris quinta Augusti].

NStB 1502 Oswaldi regis.

1502 Aug. 5.

83. Lex contractus. Beweis mit angesessenen Biirgern
gegen Auswiirtige.
(aus dem Niedergericht)

Der Ersame Rath to Lubeck hebben twisschen Hermen Mundt borger
darsulvest ancleger an de eyne unde des Juwell to Horsensen in Denne-
marken to hus behorende antwordesman an de anderen ziden van wegen
64 marck lub., so genante antwordesman deme vorschreven Hermen
plichtich zin scholde, darupp he etlike gudere hir bynnen Lubeke besatet
unde doch sodane gelt tor genoge uppe Thomas Heisen geseen scholden
hebben inneholt eynes breves darsulvest gelesen etc., eynes ordels halven
uth deme neddersten rechte vor den erschrevenen Radt geschulden, na
clage . .. affseggen laten:

Na deme de contract unde handell hir in der Stadt Lubeke geschen
unde Hermen Munt eyn beseten borger is, will denne de antwordesman
tugen, dat de ancleger sodane gelt tor genoge upp eynen anderen geseen
hefft, so mot he eme dat mit beseten borgeren alse recht ist avertugen.
Jussu consulatus. Actum ut supra { Veneris quinta Augusti].

NStB 1502 Assumptionis Marie.

1502 August 6
84. Reederei. Auseinandersetzung.

De Ersame Rath to Lubeck hebben twisschen Magnus Jonsen ancleger
an de eyne unde Ostert Budde to den Elbagen to hus behorende ant-
wordesman an de anderen ziden van wegen eynes schepes ene beiden
tobehorende, derwegen genante Magnus vam vorschreven Ostert ge-
scheden wolde wesen etc., na clage . . . affseggen laten:

Wo woll Ostert Budde eyn antwordesman is, jodoch kan he bewisen,
so he vormende, alse recht is, dat idt vorschreven schip gesat is to kesen
unde to nemen, so mot idt dar by bliven.

Jussu consulatus. Actum ut supra [Sabbato 6. Augusti].

NStB 1502 Sixti pape.

1502 August 12

85. Brautschatz. Freiung. Ausgesetztes Geld und treue Hand.

De Ersame Rat to Lubeck hebben twisschen Marcus Peyne ancleger
an de eyne unde den vormunderen Katerinen zeligen Hans Peynen
nagelaten wedewen, des vorschreven Marcus steffmoder, antwordes-
luden an de anderen ziden van wegen dersulfften Katerinen brutschat-
tes, den se inholt eyner schrifft hir bevorn Divisionis apostolorum lest
geleden geschreven, angande: Katerinen zeligen Hans Peyne etc., dar-
sulvest gelesen, upp hundert unde 74 marck lub. hefft besworen unde
wor allen geschulden, ock etlikem uthgesechten gelde, so genanten
Marcus alse he zede von vorschreven synen vader uthgesecht unde um-
betalt, unde eyner kiste mit etliken gude by demesulfften synem vader
to truwer handt gesaht, Werneken Peynen des vorschreven Marcus
broder behorende to fryende vormende etc., na clage ... affseggen
laten:

Na deme genante Katerine eren brutschat hefft beedet unde umbeervet
is, so mach se densulfften uth des vorschreven eres zeligen mannes nage-
laten guderen fryen, deme uthgesechten gelde unde truwer hant, wat
men des alse recht is kan bewisen, unvorfencklich.

Jussu consulatus. Actum ut supra [Veneris 12. Augusti].

NStB 1502 Sixti pape.

1502 Aug. 20
86. Gewerbelehen. Abgrenzung. Scheltung des Spruchs der
Wetteherren.
(aus der Wette)

De olderlude des Remensleger Amptes hir bynnen Lubeke vor deme
Ersamen Rade darsulvest hebben tosprake gedan to Peter Benedictus,
vam erschreven Rade remen uppe de russchen wise to maken inneholt
eyner schrifft in dessem boke Anno viffhundert Egidii abbatis geschre-
ven, angande: Peter Benedictus etc., vorlenth, dat he dessulfften forder
dan syn len tosecht gebruken scholde etc., derwegen se denne an beiden
deilen by de ersamen her Bartolt Kerckrinck unde hern Hermen Meyger
Radtmanne unde nu tor tydt weddeheren desser Stadt Lubeke gewiset,
de se dar aver na geholdem fruntliken handele, ock beider parte clage,
antworde, rede, wedderrede in rechte hebben gescheden in naberorder
wise: Na deme Peter Benedictus vam erschreven Rade inholt der Stadt
boke is vorlent remen uppe de russchen wise to maken unde derwegen
etlike tom teken unde nawisinge by dat wedde gelecht, so mach he

anders nene maken, dan desulfften by deme wedde liggende uthwisen,
jodoch so de olderlude eme im fruntliken handele togelaten etlike kinder
remen to maken in gestalt so dersulfften ock welcke by dat wedde
gelecht, gelevet eme denne, so mach he desulfften ock maken unde
suntz eres amptes nicht forder gebruken; dat welche de vorschrevene
Peter vor den erschreven Radt to Lubeke hefft geschulden, de denne nach
vorhoringe gemelter schrifft, ock beider parte clage, antworde, rede,
wedderrede, insage, na besprake unde ripem rade hebben affseggen
laten:

Dat idt alse de weddeheren affgesecht hebben, dar mot idt by bliven.
Jussu consulatus. Actum [Sabbato vicesima Augusti].

NStB 1502 Assumptionis Marie.

1502 Aug. 26

87. Lex loci. Schuldverschreibung. Giiltigkeit nach Ortsrecht.
(aus dem Niedergericht)

De Ersame Rath to Lubeck hebben twisschen Johan van Brugge vul-
mechtigen procurator Johans Vingnals Copmans der Stadt Barchemouw
unde Jacopes Ferrer Copmans van Valens to Antwerpen wonende an-
clegere an de eyne unde Hanse Stollen Copgesellen antwordesman an
de anderen ziden van wegen etliker summen van gelde, so genante Hans
Stolle den vorschrevenen Copluden na lude syner hantschrifft offte
obligatien mit syner egenen hant unde gewontliken Signete so dat schon
geschreven unde undertekent darsulvest gelesen schuldich is gebleven,
mit gemelter Coplude Rekensboken inholt etliker breve unde instrumente
darsulvest ock gelesen concorderende etc., eynes ordels halven uth deme
neddersten rechte vor den ergemelten Rat to Lubeke geschulden, na
clage ... unde ripem rade, ock na vorhoringe gemelter hantschrifft,
breve unde Instrumente vor recht affseggen laten:

Na deme de Ersame Rat to Antwerpen, dar de contract van den schul-
den geschen is, sodane Instrumente offte bewyB by werden erkennen
unde darsulvest wontlick is sodane schyn offte bewy8 to geven, so mot
Hans Stolle na lude syner hantschrifft offte obligatien betalinge don
edder dar tegen alse recht is.

Jussu consulatus. Actum [Veneris 26. Augusti].

NStB 1502 Bartolomei apostoli.

1502 Aug. 27
88. Erbrecht. Halbbruders Kinder und Mutterschwestertochter.

De Ersame Rath to Lubeck hebben twisschen hern Nicolaus Konen
Vicario to Nygentreptow vulmechtigen procurator Gertrudt nagelaten
wedewen Hans Blomenhagens borgerschen to Treptow vorgerort unde
Margareten nagelaten wedewen Hans Scherers im dorpe Gummetouw
darsulvest by Treptouw belegen wonende ancleger an de eyne unde
Marten Gerdom borgers darsulvest to Lubeke antwordesman an de
anderen ziden van wegen der nagelaten gudere zeligen Soffeken, des
vorschrevenen Martens dar se levede husfrouwen in Got vorstorven etc.,
na clage ..., ripem rade, ock na vorhoringe beider parte bewises unde
toversichtes mit der sibbetall van beiden siden vorgebracht vor recht aff-
seggen laten:

Dat na lubischen rechte halffbroder kinder sindt neger erve gut to boren
dan moder suster dochter.
Schreven van bovele des Rades. Actum ut supra [27. Augusti].

NStB 1502 Bartolomei apostoli.

1502 Aug. 381

89. Schuldenwesen und Klage nach toter Hand. Haftung der
Glaubiger.

Der Ersame Rath to Lubeck hebben twisschen den gemeynen schul-
deneren, eren borgeren, den zeligen Bernt Poleman schuldich is geble-
ven, in dessulven Berndes rekensboke bestemmet, an de eyne unde Hin-
rike Sovenekens, ock borger to Lubeke, an de anderen ziden, van wegen
etlikes gudes durch genanten Bernde nagelaten unde to gelde gemaket,
na beider parte vorgevende, antworde, reden, wedderreden, insage,
unde ripem rade affseggen laten:

Dat de erbenomeden schuldener, in des vorberorden Berndes boke be-
stemmet, sodane gudere offte gelt dar van gekamen, na deme jar unde
dach na synen dode is vorschenen, under sick na partale mogen delen;
averst kan noch jemant dar aver syne schulde na doder hant alse recht
is bewisen, dar to moten se antworden, idt gha dar umme forder alse
recht is.

Jussu consulatus. Actum [Mercurii ultima Augusti].

NStB 1502 Bartolomei apostoli.

1503 Sept. 2.
90. Nachbarrecht. Brennofen.

De Ersame Rath to Lubeck hebben twisschen den negesten nabern
Hans Riken in der Marlesgroven wonende anclegeren an de eynen unde
demesulven Hanse Riken antwordesman an de anderen ziden van wegen
eynes ovenes, den de genante Hans im vorscreven sinem huse unwontlick
unde tovoren nicht gewesen scholde gemaket hebben laten umme ka-
chelen unde andere astrack dar inne to bernen etc., na clage . . . affseg-
gen laten:

Na deme tovoren dar nen oven gewest, ok nicht wontlick is, so moth he
den oven wedder nedderbreken.
Jussu consulatus. Actum ut supra [secunda Septembris].

NStB 1508 Decollationis Johannis baptiste.

1502 Sept. 10

91. Verweisung an den Stapel. Ungebiihrliches Verhalten
im Gericht.

De Ersame Rath to Lubeck hebben twisschen dem vorsichtigen mei-
ster Godert Houwsten Licentiaten im geistliken rechte alse vulmechtigen
procurator ancleger an de eyne unde Johann LambersBen antwordesman
an de anderen ziden van wegen etliker tuchnisse, so de erbenomede
meister Godert tegen obgenanten Johann LamberBen eynes kopes halven
van saffran to forende vormende etc., nach besprake unde vorhoringe
beider parte clage unde antworde to fruntlichem handel by de Richte-
fagede gewiset, unde dar neffens affseggen laten:

Dar se sick vor ene nicht konnen vorliken, dat se alsdenne scholen gan
vor den Stapel, unde alse sick denne Johann Lambersen im gerichte
umborlick hedde mit seggende, dat he dat sunder broke nicht mochte
gedan hebben.

Jussu consulatus. Actum ut supra [Sabbato 10. Septembris].

NStB 1502 Egidii abbatis.
1502 Sept. 17
92, Erbrecht der Ehefrau und Tochter.

De Ersame Rath to Lubeck hebben twisschen Jurgen Louwen ancle-
ger eyns unde heren Everde van Rentelen radtmanne darsulvest ant-

wordesman anders deils, van wegen zeligen Hans Paweses nagelaten
liggenden grunden unde standen erven, welcker gemelte Jurgen begerde
Elseben, dessulven Hanses nagelaten frouwen allene totoschriven etc.,
dar tegen vorschreven her Ewert eyne schrifft lesen leth in dit sulve
bock in dessem jare Panthaleonis geschreven, angande: Hinrick Kovoth
unde Hermen Stalbroder etc., vorhapende, nach deme syne frouwe
Annecke mit gemelter Elseben erer moder to genanten eres vaders
guderen de negeste tuget were, men scholde se em beide toschriven etc.,
naclage . . . affseggen laten:

Na deme zelige Hans Pawes neen testament gemaket hefft, unde syn
nagelatene frouwe mit erer beider dochter Anneken to densulven nage-
laten guderen de negeste getuget zin, so mot men desulven gudere ene
samptliken vorstorven toschriven, unde ga dar forder umme wo recht is.
Jussu consulatus. Actum ut supra [Sabbato 17. Septembris].

NStB 1502 Lamberti episcopi.

1502 Okt. 23.
93. Bruch der Besate. Broke, Vollkommene Klage.

De Ersame Rath to Lubeck hebben twisschen Hermen Munt ancleger
eyns unde Johan van Niderheym antwordesman anders deils van wegen
eyner besate, so gemelte Hermen uppe eyn schip mit kalcke gedan,
daruth genante Johan in voracht der besate scholde wes vorkofft hebben
unde sodanes sunder broke nicht gedan; dar entjegen Johan zede, wo
eme van nener besate bewust, vorhapende also sunder broke to bliven,
eynes ordels halven uth dem neddersten rechte vor den erschreven Rat
geschulden, na clage . . . affseggen laten:

Nach deme Hermen Munt vorment sodane schip besatet to hebben unde
Johan de besate vor witliket, des Johan eme doch nicht so besteit, so mot
he ene derhalven mit eyner vullenkommenen clage, tuge offte eedes
hant, tospreken, dar forder darumme to gande wo recht is.

Jussu consulatus. Actum [23. Octobris].

NStB 1502 Crispini et Crispiniani martirum,

1502 Dez. 2
94. Beweis nach toter Hand. Stadtbuch und Rechenbuch.

(aus Wismar)

De Ersame Rath to Lubeck hebben in saken eynes geschulden ordels
van der Wismar vor se geschulden twisschen Hinrick Becker ancleger

eyns unde Jurgen Holsten alse erven zeligen Clawes Becker tor Parnouw
vorstorven antwordesman anders deils etliker schulde halven so desulve
Clawes Becker gemelten Hinricke na vormoge des Ersamen Rades tor
Wismer unde dessulven Claweses rekenschup boken, ock der breve
twisschen en beiden ergangen, schall schuldich zin gebleven; dar en-
tegen desulve Jurgen antworde, wes he van schulden na doder hant
manen wolde, dat scholde he mit stadtboken edder levendiger hant na-
bringen etc., na clage . . . affsegen laten:

Wes Hinrick mit der stadt boke edder des vorstorven mannes rekens-
boke mit syner egen hant geschreven van schulden kan nabrengen, des
mach he geneten.

Jussu consulatus. Actum [secunda Decembris].

NStB 1502 Katherine virginis.
1502 Dez. 9
95. Verkauf besateter Giiter. Machtlosigkeit.

De Ersame Rath to Lubeck hebben twisschen Dirick van Leiden ankle-
ger eyns unde Jurgen Hakenberch antwordesman anders dels van wegen
eynes schepes mit') gemelten Jurgen itzundes hir besatet unde nichtes-
demyn durch densulven vorschreven Dirik vorkofft etc., na clage . .. aff-
seggen laten:

Na deme sodane schipper hir bynnen Lubeke besatet unde under der
besate vorkofft, so is de kop machtlos.
Jussu consulatus. Actum [nona Decembris].

NStB 1502 Katherine virginis.

1502

96. Haverei. Verteilung der Bergungskosten.
(aus Reval)

Ersamen hernn. Dath geschuldene ordell von iw twuschenn Johann
Schomaker eins und die vrachtherrm unnd vulmechtigenn des gemeynenn
koepmans medth iw thor stede unnd Sunderliges der iennigenn Bo gueth
unnd ware up Hans vonn Eykenn Schepe gehat hebben, anders deils,
affgespraken, hebben wy enthfangenn Alsus ludende: Na deme de Schip-
per nicht alleine sodaen Sulver Joachim Schomaker thokamende thober-
ginge Schepes unnd gudes besunder ock andere koepmans guder alse
heringk unnd lakene angetastet hebbe, Szo moeth dath Sulver gelick

1) Soll heiBlen ,,van“?

ander gueth die unkost helpenn mede dregenn, unnd gelden unnd des
scholenn die vrachthernn Joachim bethalinge doen nha anthale vom
Sulver alse denn andernn gescheen is, denn erhe gudere angetastet
wordenn — Welckere iuwe ordell wy corroborerth unnd bestedigeth.
Datum Lubeck Anno ete. xvcij.

Bur(germeistere) unnd Radth(manne) der Stadth Lub(eck).

Cod. ord. Rev. Nr. 59.

1502

97. Rechtsanfrage auflerhalb des Prozesses. Verweigerung
der Auskunft.
(aus Reval)

Ersamen hernn, Iuwe schriffte vonn wegen der therunge, kost, unnd
geltspildunge, dorch denn Ersamen her Hinrich Widemanne im rieke
Swedenn umme Hans vonn Eyken Schip sampt deme gude dar sulvest
dorch Jwante Niclef3 boBateth, tho vriende, gescheen, Vor hapende, Na
deme sodaene besendunge meth willen des koepmans unnd tho des
koepmans beste gescheen, die koepmann schole die kostunge helpenn
dregenn unnd unthrichtenn, dar sick denne die koepmann kegenn setten
schall, sodans vonn unnfB thohorende, hebben wy enthfangenn unnd
woll vornhamenn — Dar up vogenn wy J. W. thowetende: Na deme die
Bake vonn denn partenn ordels wiese ahnn unnf3 nicht geschuldenn edder
gelan(geht), vele weiniger erher klage unndth andthwordth enthbyn-
nenn, So steith unnB up die sake tho judicerende nicht ahnn; Mochten
wy denn partenn in frundtlieker compositionn sunst willfarenn, doenn
wy gerne.

Datum Lub(eck) Anno etc. xve und ij.
Senatus Lub(icensis)

Cod. ord. Rev. Nr. 61.

15083 Jan. 21
98. Gewerbeabgrenzung. Unvordenkliche Verjihrung.

Der Ersame Rath to Lubeck hebben twisschen den ampten der apen-
geter eyns unde den remenslegern anders deils van wegen allerleye
luchten, so gemelte apengeters alleine vorhopeden to scholen maken
inneholt erer rullen unde nicht de remenslegers; dar entegen desulven
sick tuge berepen umme wartomaken, dat se van yo her uth unde baven
30,40 unde lenger jare sulcke luchten gemaket, vorhapende, wes se des

bewisen konden, des scholden se geneten etc., na clage, antworde, reden,
wedderreden, insage, na besprake unde ripem rade, ock na vorhoringe
gedachter rullen, vor recht affseggen laten:

Na deme de remenslegere sick tuge beropen dat se baven vefftich jar
unde lenger sulcke luchten gemaket unde sodanes ock jegen der apen-
geter rulle nicht en is, wes se denne tugen konnen, des mogen se geneten.
Jussu consulatus. Actum [21. Januarii]?).

NStB 1503 Anthonii confessoris.

1503 Jan. 21
99, Biirger als Klidger. Keine Klageverbiirgung.

Karsten Entzeler hefft vor deme Ersamen Rade to Lubeck tosprake
gedan to den Olderluden der schroder darumme, dat se ene in des gant-
zen amptes vorbadinge uth egen vormemende vorby gegan, ock syne
knechte umme mit eme nicht to arbeiden scholden angeholden hebben;
dar entegen de Olderlude vorgeven, dat se na gelegenheit emme nenes
antwordes plichtich weren, er he ene de clacht vorborget; darupp de
erschrevene Radt na beider parte widerer clage ... affseggen laten:
Na deme Karsten eyn ancleger unde borger is, ock der sake umme rech-
tes to horen by deme Ersamen Rade vorbleven, so were eme borgen to
stellen nicht van noden.

Jussu consulatus. Actum ut supra. [21. Januarii].

NStB 1503 Anthonii confessoris.

1503 Febr. 4
100. Gewerbeabgrenzung. Unvordenkliche Verjdhrung.

De remensleger hir bynnen Lubeke vor deme Ersamen Rade darsul-
vest in jegenwardicheit der apengetere ock hir bynnen Lubeke eres wed-
derpartes erschinende unde genoch donde eyner sententien durch ge-
melten Radt twisschen ene unde gemelten erem wedderparte am 21.
dage Januarii lestleden affgesecht, angande: De Ersame Rath to Lubeck
hebben twisschen den ampten etc.?), hebben ere tuge nemptliken Hanse
Radeleves, Helmich Schap, Clawes Wessel unde Jacob Huls tosampt
etliken anderen vorgebracht, de denne gesecht hebben, dat ene vor-
dencke aver 30 unde 40 jaren her vorschenen ock lenger, dat de remen-

1) Vgl. Nr. 100.
1) Vgl. Nr. 98.

slegere der luchtemaker ampt mede hebben gebruket etc., darupp de
erschrevene Radt nach lengeren vorgevende beider parte, clage ...
affseggen hebben laten:

Na deme de tuge seggen ere witlicheit, dat de remensleger van so velen
jaren des luchtemaker amptes mede gebruket hebben' unde darto aver-
bodich zin ere recht to donde, dat van deme wedderparte is vorlaten,
so mogen se dessulfften beneffen gemelten apengeteren vortan gebruken,
jodoch beholden deme Rade dat namals, so idt ene na gelegenheit nutte
beduchte, na nottrofft to voranderen.

Jussu consulatus. Actum [Sabbato quarta Februarii].

NStB 1508 Conversionis Pauli.

1503 Febr. 8
101. Anzweiflung der Vormiinder. Zuwahl weiterer Vormiinder.

De Ersame Rath to Lubeck hebben twisschen den vormunderen Han-
seken Osenbruggen, nagelaten kindes zeligen Hinrick Osenbrugge,
eyns unde Hans Becker, des erbenomeden kindes moder nu tor tydt tor
ee hebbende, antwordesman anders deils van wegen moderliker erff-
schichtinge, so deme genanten kinde nicht geschen were, dar tegen de
erbenomede Hans Becker in jegenwardicheit syner erbenomeden frouwen
antworde unde zede, he den erberorden vormunderen sodaner vormun-
derschup van syner frouwen wegen nicht bestunde noch dar to nochaff-
tich erkande etc., na beider parte lengeren vorgevende, ock clage ...
affseggen laten:

Dat de erbenomeden vormundere scholen vormundere bliven; will averst
de ergenante frouwe dar eynen edder twe to vormunderen to kesen,
mach se don, unde mot forder deme erbenomeden erem kinde erffschich-
tinge don.

Jussu consulatus. Actum [Mercurii 8. Februarii].

NStB 15083 Purificationis Marie.

1503 Febr. 15
102. Kauf. Beweis. Gottespfennig.

De Ersame Rath to Lubeck hebben twisschen Joachim Tagken ancleger
an de eyne unde Simon Ort antwordesman an de anderen ziden van
wegen etliker last heringes, so gemelte Joachim dem vorschreven Symon
vorkofft unde den godes penninck darupp entfangen scholde hebben,
dat he bewisen wolde etc., dar tegen gemelte Symon zede, dat se der-

halven der tydt nicht eyns weren geworden to betalen, vorhapende de
kop darumme van nenen werde zin scholde etc., na lengern vorgevende,
clage. .. afseggen laten:

Na deme Jachim eyn ancleger is, wes he denne alse recht is kan bewisen,
des mach he geneten, idt gha dar forder umme alse recht is.

Jussu consulatus. Actum ut supra [Mercurii 15. Februarii].

NStB 15083 Valentini martiris.

1503 Mirz 8.

103, Stekerechttag. Stundung mit Willen beider Parteien.
(aus Rostock)

De Ersame Rath to Lubeck hebben twisschen den vulmechtigen pro-
curator Tilen Korners borgers to Rostock ancleger an de eyne unde
meister Peter Lazur vulmechtigen hern Eler Langen radtmans darsul-
vest antwordesman an de anderen ziden van wegen eyner vellicheit, dar
in gemelte her Eler, so he to dessem jegenwardigen uthgestickeden
rechtdage nicht erschenen edder synen vulmechtigen geschicket hedde,
eynes ordels vam Ersamen Rade to Rostock vormals uthgegan to rechte
gefallen zin scholde etc., dartegen gemelte mester Peter zede, dat ene
sodane uthgestickede rechtdach vam erschreven Rade to Rostock beth
tor wedderkumpst Henninck Brockmans, borgers darsulvest to Rostock,
deme sodane sake neffen gemelten hern Elere mede tokumpt, itzundes
nicht tor stede wesende, were gestundet, vorhapende darumme nicht
vellich zin scholde etc., na clage . . . affseggen laten:

Wo woll meister Peter eyn antwordesman is, jodoch kan he offte zin
hovetman alse recht is bewisen, dat sodane stekerechtdach beth to Brock-
mans heymkumpst durch den Ersamen Radt to Rostock mit beider parte
willen sy vorlenget, des mach he geneten, idt gha dar forder umme alse
recht is.

Jussu consulatus. Actum ut supra [Mercurii 8. Martii].

NStB 1503 Invocavit.

1508 Mirz 9
104. Irrtiimlicher Verkauf fremden Gutes. Hafttung. Riickgriff.

De Ersame Rath to Lubeck hebben twisschen Alberde Reymers an-
cleger an de eyne unde Clawes Ronnefelt antwordesman an de anderen
ziden van wegen eyner tunnen herringes, so deme sulfften Alberde vor-
kamen unde manck des genanten Clawes herinck gekamen unde vorkofft

zin scholde, dar tegen gemelte Clawes zede, dat sodane herinck ane
syn wetent manck den synen gekamen unde alzo durch den Stekenitze-
farer, de sodane guder gefort hadde, vorkofft were, vorhapende dar nicht
scholde plichtich zin to antwordende etc., na clage . . . affseggen laten:
Na deme Clawes tosteit, dat sodane herinck manck den synen gekamen
is, so mot he dar to antworden; hefft he aver to jemande wedderclage,
dar gha idt umme alse recht is.

Jussu consulatus. Actum [Jovis nona Martii].

NStB 1503 Invocavit.
1508 Mirz 10

105. Erbrecht der Mutter und der Halbgeschwister.
(aus Anklam)

De Ersame Rath to Lubeck hebben in saken twisschen Clawes Budden
borger to Ancklam van syner unde Anneken, Henninck Stormes borgers
darsulvest eeliken husfrouwen, syner suster- wegen ancleger an de eyne
unde der nagelaten wedewen zeligen Wichmans Budden wandages ock
borgers to Ancklem antwordesfrouwen an de anderen ziden, van we-
gen der nagelaten gudere zeligen Hans Budden darsulvest in Ancklem
ock in Got vorstorven, der vorgerorden Wichmans Budden nagelaten
wedewen echte unde rechte naturlike sone unde der gemelten Claweses
unde Anneken halffbroder gewesen, dar to eyn islick vorberorder parte
de negeste erffname vormende to wesen, eyns ordels halven vam Er-
samen Rade to Ancklem vorgerort uthgegan unde vor gemelten Radt
to Lubeke geschulden, na clage . . . unde ripem rade, ock na vor-
horinge gemelter van Ancklem ordelbreves darsulvest gelesen vor recht
affseggen laten:

Dat de moder im levende zinde is neger erve uptoborende dan halff-
brodere unde halffsustere.
Jussu consulatus. Actum [Veneris 10. Martii].

NStB 1508 Invocavit.

1503 Mirz 11

106. Treue Hand. Zuriickbehaltungsrecht des Treuhénders.
Auflassung.

De Ersame Rath to Lubeck hebben twisschen hern Peter Duncker
eyns unde Gert Lamberdes antwordeBman an de anderen ziden, van
wegen eynes huses in der lutken Borchstrate belegen, so gemelten Gerde
to truwer hant van gemelten heren Peter belovet scholde wesen umme
sick dat to mogen toschriven laten, des denne desulve Gerdt bestundt,

jodoch seggende, dat he 20 gulden uppe den egendom, so he heren
Peter gelenet, to achter were unde deshalven nicht plichtich vor sulcker
20 gulden entrichtinge dat hus, deme idt vorkofft, to vorlaten, na
widerem beider vorgerorden parthe vorgevende, clage ... affseggen
laten:

Na deme Gert bestunde, dat em dat hus to truwer handt belovet were,
so moste he, deme dat hus vorkofft, vorlaten; hadde he denne to heren
Peter eyne wedderclage, dar scholde idt umme gan alse recht is.

Jussu consulatus. Actum ut supra [Sabbato 11. Martii].

NStB 1503 Valentini martiris.

1503 Mirz 21

107. Fahrlissige Totung durch Arznei. Apotheker. Reinigungseid
und Gutachten der Doktoren und Apothekerherren.
(aus dem Niedergericht.)

De Ersame Rath to Lubeck hebben twisschen Symon Stollen ancleger
eyns unde meister Gabriell anders teils, de denne van zeligen Gretken
synes vorstorven broders nagelaten wedewen etlick gelt, umme er eynen
slapdranck to maken, dar van se des morgens dot gefunden were,
scholde genamen hebben unde up syne clacht derhalven jegen em an-
gestalt unde vorborget mit ordell unde rechte in de hechte gekamen etc.,
dar entegen gemelte meister Gabriel hefft antworden laten, wo de
frouwe sy by dren jaren kranck gewesen, der he etlike artzedye uth der
apoteken gefordert gegeven hebbe, dar van se nicht, dann uth older
kranckheit gestorven, vorhapende, na deme he der frouwen artzedye,
der he bestan wil, gegeven hefft unde eyn unberuchtet man zy, he moge
mit synem rechte bestan unde sy neger mit synem eede syne ere to be-
holden dan jemant mit eynen losen zeggende ene dar aff to bringende
etc., eynes ordels halven uth deme neddersten rechte vor den ergemel-
ten Radt geschulden, na widerem beider parte vorgevende, clage . . .
affseggen laten:

Dat men gemelten meister Gabriell schall uppe de apoteken kamen
laten unde durch de heren Doctoren in jegenwardicheit der apoteker
heren vorhoren, umme dat furder umme to gan wo recht is.

Jussu consulatus. Actum [Mercurii 21. Martii].

NStB 1503 Reminiscere.

1503 Mirz 22

108. Testament. Errichtung. Giiltigkeit. Einbringen in den Rat.
(aus Rostock)

De Ersame Rath to Lubeck hebben eyns ordels halven vam Ersamen
Rade to Rostock vor se geschulden twisschen heren Hinrick Kroger an-
cleger an de eyne unde heren Hinrick Blomenouwen beide radtmannen
to Rostock antwordeBman anders deils van wegen des testamentes
zeligen Marquart Krogers, so durch gemelten hern Hinrick Blomen-
ouwen unde Albert Broker genanten heren Hinrick Kroger an etliken
erveguderen to vorfanghe scholde gemaket wesen unde dat deme sul-
vigen Marquarde von allen artikelen im sulven testamente begrepen
nicht bewust gewesen, dat he den beiden to eedes handt gelecht unde
lede noch jegenwardigen etc., dar entegen gemelte her Hinrick Blo-
menauw eyne schrifft in dit bock anno 1500 secundo Magdalene ge-
schreven, angande: De Ersame Radt to Lubeke etc., hefft lesen unde
to endes an seggen laten, wo sulck testamente sy uth bevele des Ersamen
Rades to Rostock van twen radesheren van zeligen Marquarde alse van
eynen synnigen unde vornufftigen manne entfangen unde in den Radt
gekamen, dat he bewisen wolde; ock desulvigen radesheren scholden
apenbar bekant unde togestan hebben, vorhapende, des Ersamen Ra-
des delinge scholde vor sick gan etc., na beider parte widerem vor-
gevende- clage . . . affseggen laten:

Dat alse de Radt vormals gedelt hefft, so delen se noch; kan her Hinrick
Blomenouw bewisen alse recht is, dat sulck testamente, wo lubisch recht,
in den Radt gekamen, so is idt by macht, unde gha dar furder umme wo
recht is.

Jussu consulatus. Actum [22. Martii].

NStB 1503 Reminiscere.

1503 Mirz 22

109. Vorspraken. Vertretung einer auswirtigen Rechtszugsache
durch einen fremden Vorspraken.

De Ersame Rath to Lubeck hebben twisschen den vorspraken des
neddersten rechtes darsulvest eyns unde Reymer Krossen ock eynen
vorspraken van der Wismar sick undernemende eyn ordell vam Ersa-
men Rade tom Sunde vor gemelten Radt to Lubeke geschulden to spre-
ken, des eme de lubesschen vorspraken nicht annemen wolden, seggende
nicht recht offte wontlick, ock ene vorfencklick to wesen dat eyn fromet

vorsprake eyn ordel], des he nicht, dan eyn ander geschulden, spreken
scholde, na clage . . . affseggen laten:

Dat gemelte Reymer de ordell der he nicht gespraken hefft, unde zin
geschulden, nicht spreken mach.

Jussu consulatus. Actum ut supra [Mercurii 22. Martii].

NStB 1503 Oculi.

1503 April 5
110. Gegenbeweis bei vollkommener Klage.

De Ersame Rath to Lubeck hebben twisschen Hanse Wulff ancleger
an de eyne unde Borchart Klot antwordesman an de anderen ziden, van
wegen etlikes lofftes so gemelte Borchart unde Hans Grashoff eme van
brudschatte gedan scholden hebben, dat he vormende to bewisen etc.,
na clage . . . ripem rade, ock na vorhoringe twyer schriffte, dar van de
eyne van gemeltes Hans Wulffes wegen Letare alder negest vorschenen,
unde de andere van des vorschreven Borchardes unde Hans Grashoves
wegen, Invocavit ock negest vorschenen geschreven, beide angande: De
Ersame Radt to Lubeke hebben twisschen Hanse Wulffe etc., vor recht
affseggen laten:

Wo woll Hanse Wulffe alse ancleger togedelet is, Borcharde mit eyner
vullenkamen clage antospreken, jodoch kan Borchart alse recht is be-
wisen, dat Hans Wulff ene unde den vorschreven Hans Grashoff na der
tosage unde loffte, so se eme gedan scholen hebben, vorlaten hebbe, des
mach he geneten, idt gha dar forder umme alse recht is.

Jussu consulatus. Actum ut supra [Mercurii quinta Aprilis].

NStB 1508 Judica.

1503 April 5
111. Haftung der beerbten Witwe.

De Ersame Rath to Lubeck hebben twisschen den vormunderen Ger-
ken Jegers nagelaten dochter Anneken geheten, nemptliken Gert
Meybom unde Hanse Groten eynen ruBferwer ancleger an de eyne
unde Windelen zeligen Hans Martens nagelaten wedewen mit eren
vormunderen alse Bernde Czelleken unde Ertman Tzulen antwordes-
luden an de anderen ziden, van wegen 60 marck lub., so gemelte Hans
Martens unde Windele genanten kinde schuldich zin scholden, des se
sulvest tostunt unde bekande etc., na clage . . . affseggen laten:

Na deme gemelte Windele der schult halven tosteit unde mit gemelten
erem huswerde beervet is, so mot se dar to antworden.
Jussu consulatus. Actum ut supra [Mercurii quinta Aprilis].

NStB 1508 Judica.

1508 Mai 6

112. Verweisung auf den ordentlichen Rechtszug nach Vorurteil.
(aus Stralsund)

De Ersame Rath to Lubeck hebben twisschen Clawes Michaels vul-
mechtiger Hans Kensinges eyns unde Valentin Korten substituerden
vulmechtigeren van Hans Rouwen na vormoge eyner schrifft in dessem
sulven jare Letare Jheruzalem in dit bock geschreven, angande: Hans
Rouwer etc., van wegen eynes testamentes, so durch zeligen Telseken
Lubben scholde gemaket wesen, unde schulden ordels wise von den
Erzamen Radt tom Sunde uth deme neddersten rechte darsulvest ge-
kamen, dar denne de vorschrevene Erzame Radt nene delinge up gedan,
dan sulke sake vor den Ersamen Radt to Lubeke gewiset, anders deils,
na beider parte widerm vorgevende, clage . . . affseggen laten:

Dat wenner sodane zake schulden ordelswise herkamet, so wart de Radt
dar gerne umme spreken.
Jussu consulatus. Actum [Veneris sexta Maii].

NStB 1503 Palmarum.

1503 Mai 12

113. Brautschatzfreiung. Wiedereinbringen in die Were.
Ausgesetztes Geld und treue Hand.

De Ersame Rath to Lubeck hebben twisschen Marcus Peynen an-
cleger an de eyne unde den vormunderen Katerynen, seligen Hans
Peynen nagelaten wedewen, des vorschreven Marcus stefmoder, antwor-
desluden an de anderen Biden, van wegen etlikes uthgesechten geldes,
so genanten Marcus mit synen anderen susteren unde broderen in Got
vorstorven alse he seder vam vorscreven synem seligen vadere uth-
gesecht unde umbetalt, unde eyner kiste de mit itlikem gude by den-
sulften synen vader to truwer hant gesat syn scholde zeligen Werne-
ken Peynen, des vorscreven Marcus brodere, tobehorende, dar tegen
unde vor allen anderen schulden de vorscrevene frouwe eren brutschatt
vormals beswam unde in dit bock im vorgangen jare Divisionis aposto-
lorum gescreven angande: Katherine seligen Hans Peynen etc., tho

friende vormende, derwegen 8e de gudere des vorscreven Hans Peynen
up eyne andere were gebracht scholde hebben etc., na clage . . . aff-
seggen laten:

Dat de erbenomede Katerine sodane gudere by orem ede alle wedde-
rumme yn de were bringen mot, dar Be syn uthgekomen; deme so be-
scheen, mach se oren brutschat uth des vorscreven ores seligen mannes
nagelaten gudenen alse recht is fryen; umme dat uthgesechte gelt unde
truwe hant vorder to gande alse recht is.

Screven van bovele des Rades. Actum [Veneris 12. Maij].

NStB 1508 Philippi et Jacobi.

1508 Mai 12

114. Hausverkauf. Verfiigungsrecht der Vormiinder.
Beispruchsrecht der Groltmutter.

De Ersame Rath to Lubeck hebben twisschen Hinrick Buschman an-
clegere an de eyne und den vormunderen seligen Hans Stubbens nagela-
ten kindere nomptliken Hans Koldys, Titken Groten, Clawes Bergh-
hanen unde Juregen Bozayth antwordesluden an de anderen Biden, van
wegen des vorscreven seligen Hans Stubben hus by der Traven mangk
den budeleren by Hans Krickhons huse belegen, dat de erbenomeden
vormundere genanten Hinrike recht unde redelick vorkoft scholden
hebben, des se bestunden, wowoll nu tor tidt vormiddelst der grote-
moder gemelter kindere alse Dortye Bozayttes dar iegen gespraken
unde doch vormals mede belevet etc., na clage . . . affseggen laten:
Nademe de vormundere des kopes so tostan' syn se denne vormundere
to den kinderen, Bo mot de kop stede unde vast blyven, id ga dar furder
umme alse recht is.

Screven jussu consulatus. Actum [Veneris 12. Maii] anno ut supra.
NStB 1503 Philippi et Jacobi.

1508 Mai 12
115. Hauskauf. Befahrung des Hauses. Verbindlichkeit.

De Ersame Rath to Lubeck hebben twisschen Joste Roleves, Herbort
Bolten unde Pawell Wilken anclegere an de eyne unde Hans Peters ant-
wordesman an de anderen siden, van wegen eynes huses in der
Fleschouwerstraten by Lutken Homeborges huse belegen, dat de erbe-
nomeden anclegere genanten Hanse Peters vorkofft unde desulve Hans
bevaren scholde hebben, des he one bestunt etc., na clage . . . affseggen
laten:

Na deme gemelte Hans Peters tosteit dat vorscrevene hus gekofft unde
bevaren to hebben, so mot he den kop holden, id ga dar furder umme
alse recht is.

Screven van bovele des Rades. Actum ut supra [Veneris 12. Maii].

NStB 1508 Cantate.

1503 Mai 19

116. Brautschatz bei unbeerbter Ehe. Freiung. Rangfolge.

De Ersame Rath to Lubeck hebben twisschen den schuldeneren den
selige Dirick Krusman in Got vorstorven schuldich is gebleven ancleger
an de eyne unde den vormunderen Metken, des vorscreven Dirick
Krusmans nagelaten wedewen, alse Hanse Reppen, Hans Facken unde
Pawel Stop antwerdesluden an de anderen Biden, van wegen dessulven
zeligen Dirickes nagelaten guderen unde der frouwen brutschatte, den
se darynne, so se unbeervet is, to fryende vormende etc., na clage . . .
affseggen laten:

Na deme gemelte frouwe umbeervet iss so mach se oren brutschatt
frien vor allen schulden, id ga dar vorder umme alse recht is.
Screven van bovele des Rades. Actum [Veneris 19. Maij].

NStB 1508 Cantate.

1503 Mai 20

117. PapagoyenschieBen. Verpfindung fremder Sachen. Biirgen
als Kldger. Handhebbende Were. Besitzvorzug.

De Ersame Rath to Lubeck hebben twisschen Hans Moller in den flesk-
houwer staven, Clawes Kapellen im Marlesgroven staven unde Harden-
berch im Brunstaven bathstovere ancleger an de eyne unde Anneken
Martens, anders batstovers geheten andtwordesfrouwen an de anderen
Biden, van wegen eyns sulvernen papagoyen deme gemenen ampte der
batstovere hyrbynnen Lubeke bohorende unde vormiddelst Lutken
Brunf3 unlangens bynnen Hamborch gestorven im vorgangen jare af-
geschoten unde gemelter Anneken eyn panth scholde gesath, wowoll he
darvor gemelten ampte vorscrevene anclegere to borgen gestalt hadde
etc., na clage . . . affseggen laten:

Na deme gemelte Anneke den papegoyen in orer handhebbenden
were hefft unde noch vor duffte, roff edder ander quade handelinge
wert angesproken, so is se neger dar by to bliven dan eyn ander se dar
aff to drengen.

Screven van bevele des Rades. Actum ut supra [Sabbato 20. Maii].

NStB 1503 Vocem jocunditatis.

1503 Mai 20

118. Besitzeinweisung laut koniglichem Mandat.
Kammergericht.

De Ersame Rath to Lubeck hebben twisschen Laurens Willemsen
anclegere an de eyne unde den vormunderen seligen Hans Pawesens
nagelaten wedewen, alse hern Everde van Rentelen, Clawes Strus,
mester Peter Lazur, Hinrick Runge unde Jurgen Louwen borgeren dar-
sulvest to Lubeke antwordesluden an de anderen Biden in saken eyns
huses de melsack genomet up sunte Johanstraten orde hir bynnen
Lubeke gelegen, umme dar inne eyne sententien vormals 29. dage des
- mantes Januarii im negestvorschenen jare affgesecht, angande: De Er-
same Radt to Lubeke hebben twischen den vormunderen zeligen Hans
Paweses nagelaten wedewen etc., unde under anderem innehebbende:
Na deme Laurens sodane hus mit syner tobehoringe im oversten boke
ungedelget steit togescreven, dat he des mechtig sy etc., na lude eyns
penall mandath breves unsers aldergnedigsten hern Romesschen Konin-
ges van dato to Regensborch am 24. dage des mantes Aprilis lestleden
darsulvest vormiddelst gemelten Laurens vorgebracht unde gelesen mit
geborliker execution unde vullstreckinge to vullenforen etc., wo woll
dar iegen vormiddelst den iegenparth als gedachte vormundere eyn
appellation an dat Chamergericht des vorscreven unses aldergnedigsten
hern Romeschen Koninges ingelecht, na vorhoringe gemelter senten-
tien, obgedachtes mandates unde etliker compulsoriall breve, dergeliken
beider parte clage, antworde, rede, wedderrede, insage, vorgevende
unde begerte, ok na besprake unde ripem rade affseggen laten:

Dat de erscrevene Radt alse de gehorsam na lude unde vornoghe
gemeltes mandath breves wisen den vorscrevenen Laurens in de be-
sittinge des vorscrevenen huses, darinne ok de truwe handt unde appel-
lation an geborliken enden vorder to gande alse recht is.

Screven van bevele des Rades. Actum [Sabbato 20. Maij].

NStB 1508 Vocem jocunditatis.

1503 Mai 18

119. Schuldklage. Verweisung des Gldaubigers an sein Pfandrecht.

De Ersame Rath to Lubeck hebben twisschen den vormunderen An-
neken zeligen Bernd Bartrams nagelaten dochter anclegere an de eyne

unde Hanse Symonsen de seligen Hinrick Knustes in Got vorstorven
husfrouwen tor ee heft anders dels van wegen vefftich marck lub., so
genante Hinrick der vorscreven Anneken inholt eyner schrifft hir bevorn
anno etc. 99 lestleden Corpus Christi gescreven, anghande: Hinrick
Knust ete. sdldich is, dar vor he or sine redesten gudere na vormoge
gemelter scryfft hefft vorpandet etc., na clage . . . affseggen laten:

Na deme gemelter Anneken vor sodane gelt de gudere na inholde vor-
gerorder schrifft syn vorpandet, so moth Be offt ore vormundere sik dar
an holden de to vorfolgen so recht is.

Jussu consulatus. Actum ut supra. [Jovis 18. Maij.]

NStB 1503 Exaudi.

1508 Mai 27
120. Erbrecht der Mutter und des Vaterbruders.

De Ersame Rath to Lubeck hebben twisschen den vormunderen Kar-
styne Wilkens an de eynen unde den negesten erven zeligen Peters van
der Heyde in Got vorstorven unde ock den testamentarien dessulven
Peters nomptliken Mathies unde Hermen Velt ahn de anderen siden,
van wegen vefftich mark lub., so gemelte selige Peter synem naturliken
kinde Anneken' der vorscrevenen Carstinen dochter in synem testa-
mente togetekent unde gegeven hefft etc., na clage . . . affseggen laten:
Dat de moder echte unde rechte geboren is neger erve to boren dan
vader broder.

Jussu consulatus. Actum [Sabbato 27. Maii].

NStB 1503 Ascensionis domini.

1503 Juni 20

121. Haftung. Bevollmichtigte des Gemeinen Kaufmanns.
Schiffbruch. Bergung. Handeln zum Besten des Kaufmanns.

De Ersame Rath to Lubeck hebben twisschen Lambert Kumpalle an-
cleger an de eyne unde Hermen van Stade, Gherd Brunyngk, antwordes-
luden an de anderen siden, van wegen itliker gudere, so gemelte Lam-
bert in seligen Hans Franckes schepe anno 97 lestleden stormes unde
unwederhalven gebleven gehat unde de gemelten Hermen unde Ghert
alse vulmechtigere gemeynen copmans to Colberge dar sodane gudere
eyn parth gestrandet unde gebarget entfangen unde vortan geschepet
scholden hebben, namals an Dennemarkessiden genamen, des de erbe-
nomede Lambert van gemelten synen wedderparten vormende, nach

deme he darsulvest to Colberge syn gudt van ene gefordert unde doch
nicht entfangen hadde, betalinge to hebben etc., na clage . . . affseg-
gen laten:

Na deme de vorscrevene Hermen unde Ghert van ghemeynen cop-
manne syn gemechtiget umme sodane gudere to borgen unde to be-
fryen, wes se denne so entfangen unde vort gheschepet hebben, deme
copmanne tom besten, ys vorder unrath van anhalinge bygekomen, dar
to syn se nicht plichtich to antwerden, unde mot sodan gudt tosamende
blyven beth to ende der sake, so darvan vormals is gehandelt.

Jussu consulatus. Actum ut supra [Martis 20. Junii].

NStB 1503 Corporis Christi.

1503 Juli 14

122. Kauf auf Kondition. Wette. Gottespfennig. Sicherheits-
leistung. Eintritt der Bedingung.
(aus dem Niedergericht)

De Ersame Rath to Lubeck hebben twisschen mester Godert How-
steyn vulmechtigen procurator Arndes van Emerick ancleger an de
eyne unde Johan LamberBen antwordesman an de anderen Biden, van
wegen hundert unde eyn punt saffran: so gemelter Johan deme vor-
schrevenen Arnde na vormoge eyner scriifft hir bevorn im negest vor-
schenen jare Dionisii gescreven, angande: Mester Gerbrandus Steen-
wych etc., na deme sodane slot unde stadt in der sulven scrifft berort
vor der tidt darinne ock angetagen nicht gewunnen worden, to betalende
schuldich syn scholde etc., seggende, dat he demesulven Johanne vor-
moge gemelter scriifft vorwissinge hedde geboden alse he eynsodans
gedachte to bewisen etc., darto gemelter Johan seggen leth, dat eme
sodane vorwissinge nicht tor stunt, ok to rechter tidt so sick geborde,
dan na vorlope itliker dage so de gemelte Arndt buten gewesen, unde
irfarenheit umme dat vorscreven sloth unde stadt tovorn gedan hedde,
geboden were etc., eyns ordels halven uth deme neddersten rechte vor
den ergemelten Rad to Lubeke geschulden, na clage . . . affseggen
laten:

Na deme mester Godert eyn ancleger is, hefft denne syn hovetman offt
emant anderst sinerwegen des vullemacht hebbende gemelten Johann
to rechten tiden vorwissinge gedan edder dat he als recht is kone be-
wisen vorwissinge geboden, des mach he geneten, id ga dar furder
umme alse recht is.

Jussu consulatus. Actum ut supra [Veneris 14. Julii].

NStB 1503 Margarete virginis.

Der angezogene Eintrag betraf folgenden Vertrag zwischen Johann
Lambersen und Arnd van Emmerich:

Meister Gerbrandus Stenwyck unde Bernt van Benthem vor deme
Ersamen Rade to Lubeke irschinende hebben mit eren uthgestreckeden
armen unde upgerichteden liffliken vingeren rechter staveder eede to
Gode unde den hilligen zwerende, dat se noch durch gunst offte gave,
dan allene umme der rechten warheit willen tugen wolden, certificert
unde tuget: Dat in dessem jare am avende Visitationis Marie hir byn-
nen Lubeke in Andreas van Benthem huse Johan Lamberf3en hebbe
eyn punt saffrans Arnt van Emerkens vor 20 rinsche gulden vorkofft by
sulcker conditien: weret de her hertoge van Gelleren Huessen, slot unde
stat uppe den vorschreven dach alse avent Visitationis Marie edder vor
der tidt gewunnen hadde, so scholde Arent vorschreven Johan Lamber-
sen vor sulck eyn punt saffrans 20 rinsche gulden geven; wo aver nicht,
so scholde he densulven saffran ummesustz hebben; unde dar na tor
sulven tyt deme sulven Arende up desulvigen conditie noch twe sacke
saffrans Berneket genant, der eyn islik twischen sostich unde seventich
punt edder tom mynsten beide baven hundert punt holden schole to
Antwerpen stande vor 400 gulden vorkoft; weret dat de vorschreven
her hertoge de vorgemelten stadt unde sloth uppe dessen vorgenanten
dach offte tovorn gewunnen hadde, so scholde desulve Arent Johan
Lambersen vor sodane vorberorde twe sacke saffrans 400 gulden
geven; wo aver uppe den dach edder tovoren dat vorschreven slot mit
der stadt nicht gewunnen weren, scholde he den saffran vorgeves heb-
ben; des scholde Arent Johanne vor sodane 400 unde 20 gulden vor-
wissinge don, unde darup hadde Johan eynen godespenninck alse eynen
sof3ling entfangen unde den vort umme Godes willen gegeven; des an-
deren dages hadde Arent to Johann Lamberflen gesecht: Johan, wy
hadden gestern kopenschup, wo will gy idt dar mede holden? Wyll
gy my twe punt saffrans geven, ick will juw quidt schelden. Darup
hadde Johann gesecht: Scholde ick juw twe punt saffrans geven, ick
neme nicht van juw hundert gulden unde scheldede juw quidt. Ick will
den kop geholden hebben unde juw nicht vorlaten, dan my holden an
juwe liff unde gut! Darup Arnt antwordet hadde: So will ick my wed-
derumme holden an juwe liff unde gudt unde den dingen recht don
Alles sunder behelp unde geferde.

Jussu consulatus. Actum ut supra [11. Septembris].

NStB 1502 Dyonisii et sociorum eius.

1503 Juli 14

123. Inhaberschuldverschreibung. Wegnahme durch den
Schuldner. Haftung. Broke.
(aus dem Niedergericht)

De Ersame Rath to Lubeck hebben twisschen Laurens Westfall alse
vulmechtigen procurator so he sede Bernde Pals to Munster to hus be-
horende ancleger an de eyne unde Gerde Burmester copgesellen dar-
sulvest iegenwordich synde antwordesman an de anderen Biden, van
wegen soBundetwintich rinsche -gulden, so gemelte Berndt vame vor-
screven Gerde itliker bussen halven vormiddelst densulven Gert van
Johan Harborch to Munster wonende gekofft inholt siner hantschrifft
darupp gemaket unde inhebbende deme hebber dersulfften sodane gelt
to betalen etc., to hebbende vormende, welcher hantscrift genante
Gherd deme vorscreven Bernde so he eme de in gudem geloven getoget
umme de to beseen mit vorsate genamen, dar mede wech gegan unde
also vorentholden scholde hebben etc., eyns ordels halven uth deme
neddersten gerichte vor den erschrevenen Radt to Lubeke geschulden,
na clage . . . affseggen laten:

Na deme Ghert vorscreven tosteit sodane hantscrifft genantem Bernde
vorentholden to hebben, so moth he dersulven eme offte synem vul-
mechtigen wedderumme verantworden unde mach sodane vorenthol-
dinge wedder des genanten Berndes willen sunder broke nicht gedan
hebben, id ga dar furder umme alse recht is.
Jussu consulatus. Actum [Veneris 14. Julii].

NStB 1503 Margarete virginis.

1503 Juli 19

124. Vollmiichtiger kann nicht Degedingesmann sein.
(aus Stralsund)

De Ersame Rath to Lubeck hebben twisschen Hinrike Morman als
fulmechtiger procurator der testamentarien seligen Telschen wandages
seligen Ghert Lubben dochter nagelaten testamente als der ersamen
heren Albrecht Swarten radtmans unde Carsten Fresen borgers tom
Stralessunde, ok der vormundere dersulven Telschen do se levede,
nomptliken Hinrik Mertzemans unde Lutken Beren ok borger tom
Sunde, dergeliken der provisoren unde vorstender sunte Nicolai kerken
darsulvest tom Szunde als der ersamen heren Hinrick Schutinges bor-
germesters, hern Cord Rugeman, hern Marten Vust und hern Johan
Trittelvitz radmanne tom Szunde vorgerort inholt eyns machtbreves

darsulvest gelesen, ancleger an de eyne und Hanse Krusingh ok borger
tom Sunde als vormunder Gherdes, Barbaren unde Magdalenen, des
genanten Ghert Lubben unmundigen nagelaten kinderen, der vorscre-
ven seligen Telschen halfbrodere unde halfsustere, van siner unde siner
anderen mede vormundere wegen der (der) macht he sick to hebbende
sede, anders dels, van wegen der vorscreven seligen Telschen nagelaten
testamente, dat de upgenante Hinrik Morman vor deme Ersamen Rade
to Lubeke als eyn vulmechtiger und eyn degedingesman to vordegedin-
gen vormende, eyns ordels halven vam Ersamen Rade tom Stralessunde
vorgerort und an den gemelten Rat to Lubeke geschulden, na clage . . .
affseggen laten:

Nadem Hinrik Morman vorgerort na lude des gemelten machtbreves der
sake eyn fulmechtiger ys, so mach he desulven als ein degedingesman
nicht vordedingen, id ga dar vorder umme alse recht is.

Jussu consulatus. Actum [Mercurii 19. Julii].

NStB 15083 Alexii confessoris.

1508 Juli 19

125, Zustdandigkeit fiir die Zeugenvernehmung.
Niedergericht und Rat.
(aus dem Niedergericht)

De Ersame Rath to Lubeck hebben twisschen Mathies van der Weser
vulmechtigen procurator Hinrik Gruben ancleger an de eyne unde
Hanse Mulich borger darsulvest to Lubeke antwordesman an de ande-
ren siden, van wegen ener tuchnisse, so gemelte ancleger vormals tegen
synen antwordesman im neddersten rechte, eme, so he sede, vam er-
schreven Rade togedelet, itlikes hoppen halven dem genanten ancleger
tobehorende unde vormiddelst Hanse Mulich vorgerort yn syneme aff-
wesende vorfolget, dem he doch nichtes plichtich to sinde vormende,
anstellede und vorhopede to donde etc., eyns ordels halven uth deme
neddersten rechte vor den ergemelten Rad geschulden, na clage . . .
affseggen laten:

Na deme gedachtem anclegere de tuge vormals im neddersten rechte
to foren togedelt syn, so mot men de tuge darsulvest horen, id ga dar
furder umme als recht is.

Jussu consulatus. Actum ut supra [Mercurii 19. Julii].

NStB 1508 Alexii confessoris.

1503 Juli 28

126. Strafpfaindung wegen Ungehorsam. Wedderstalt. Broke.
(aus Travemiinde)

De Ersame Rath to Lubeck hebben twisschen Detleff Swarten, voget

to Travemunde, ancleger an de eyne unde Clawes Frundt, ock to Trave-
munde wonende, antwerdesman an de anderen syden van wegen itlikes
unhorsams so he deme vogede unde gemeynen borgeren darsulvest in
deme graven neffen synen naberen to arbeiden unde in van sick leve-
ringe eynes pandes vor gemelten unhorsam wedderstall gedan hadde
etc., eyns ordels halven vam gerichte darsulvest to Travemunde vor
gemelten Radt geschulden, na clage . . . affseggen laten:
Na deme gemelte Clawes vor den unhorsam vorgescreven eyn panth
van sick to geven deme rechte wedderstall gedan hefft, dat mach he
sunder broke nicht gedan hebben, id ga dar furder umme alse recht is.
Jussu consulatus. Actum ut supra [28. Julii].

NStB 1508 Jacobi apostoli.

1503 August 4

127. Brautschatzfreiung bei unbeerbter Ehe. Verpflichtungen
der Ehefrau.
(aus dem Niedergericht)

De Ersame Rath to Lubeck hebben twisschen Hermen Slepkowen
und Drewes Langen ancleger an de eynen unde Gesken Hans Bedkers
wandages schobandes by sunte Yllien nagelaten wedewen antwordes-
frouwen an de anderen siden van wegen itlikes geldes so gemelte an-
clegere by gedachtem wandages Hans Becker itlikes ber halven to achter
syn scholden und van genanter Gesken to hebbende vormenden etc.,
dar tegen gemelte Gheske, na deme se umbeervet, oren brutschat to
fryende vorhopede etc., eyns ordels halven uth deme neddersten rechte
vor gemelten Rad to Lubeke geschulden, na clage . . . affseggen laten:
Na deme de vorscrevene Geske myt gemeltem Hanse Becker orem
manne umbeervet is, so mach se oren brutschath fryen; aver hefft se
den anclegeren myt orem manne wes togesecht, dar ga id umme alse
recht is.

Jussu consulatus. Actum Veneris [quarta Augusti].

NStB 1503 Inventionis Stephani.

1503 Aug. 4
128, Gesellschaft. Haftung der Gesellschaft bei voller Masschup.

De Ersame Rath to Lubeck hebben twisschen Ertman Symonsen als
vulmechtigen procurator der negesten erven seligen Gherwyn Borne-
mans ancleger an de eyne unde Hanse Rock an de anderen syden, van
wegen etlikes nastanden geldes, so eme van Everde Buer borger
to Revele, des vorscrevenen Hanses, so se seden, vullen masscupp,
nastendich syn scholde, vormenende dat van demesulven Hanse betalt
to hebben etc., darto he antworde vorhopende, na deme se ene belange-
den umme schulde van Everde herkamende unde he by Everde ok to
achter were, dat se ok van syner wegen wedderumme to betalen scholden
plichtich syn etc., na clage . . . affseggen laten:

Na deme Ertman eyn ancleger ys, so mot Hans Rock van eme scheden;
hefft he aver enige wedderclage, dar umme ga id als recht is.
Screven van bevele des Rades. Actum ut supra [quarta Augusti].

NStB 1503 Inventionis Stephani.

1503 Aug. 4

129, Besate. Einweldigung. Fristen. Rangfolge.
Abreden der Gldubiger.
(aus dem Niedergericht)

De Ersame Rath to Lubeck hebben twisschen Hanse Schulten vor sick
unde alse vulmechtige procurator Hinrick Nuremberges, Baden Twedor-
pes unde Jochym Grammendorpes ancleger an de eyne und mester Peter
LaBur alse werckmestere sunte Jacobes kerken hir bynnen Lubeke ant-
wordesman an de anderen siden van wegen eyner geweldinge, so by
gemelten parthen in etlike rente alse Geske Vosses in Bertelt Princk-
gruppes huse by der Wakenytze twisschen der clockgeter unde hunde-
straten bolegen iarlix hefft, jodoch vormiddelst de anclegere langenst
vor mester Peter unde bynnen rechter tidt na dersulven Gesken wikinge
besatet, gescheen, wowoll to samende uppe vorworde gemelten mester
Peters (so de ancleger sede) dat id orem rechte unvorfencklich syn
scholde ingeweldiget etc., eyns ordels halven uth deme neddersten
rechte vor gemelten Rad geschulden, na clage . . . affseggen laten:
Is de besate van beiden parten to rechten tiden na der wikinge der vor-
screven Gesken gescheen, so syn se to der ynweldinge gelike na; averst

umme de tosage so mester Peter syneme wedderparte gedan schal heb-
ben, dat syn besate und inweldinge one in orem rechte unvorfencklick
syn scholde, dar ga id umme alse recht is.

Jussu consulatus. Actum ut supra [quarta Augusti].

NStB 1508 Inventionis Stephani.

1503 Aug. 5
130. Geloffte. Verpflichtende Wirkung der Teilzahlung.

De Ersame Rath to Lubeck hebben twisschen den testamentarien seli-
gen Titken van Stendels nagelaten testamente als Marten Ferst unde
Hans Klinckroden anclegeren an de eynen unde mester Steffen Arndes
richtescrivere antwordesman an de anderen syden, von wegen eynes
lofftes itliker rente unde hovetstols to entrichten etc., darup de erscre-
vene Radt ermals ame 29. dage Julii lestleden ore delinge gedan hebben,
angande: De Ersame Rath to Lubeck hebben twisschen den testamen-
tarien zeligen Titken van Stendelen etc., weldkers lofftes de erbenomede
mester Steffen tostunt, seggende dar alrede itlike botalinge up gedan to
hebben etc., na clage . . . affseggen laten:

Na deme mester Steffen des lofftes tosteyt unde darupp secht alrede
botalinge gedan to hebbende, so moth he vortan botalinge don, id ga
dar furder umme alse recht is.

Screven van bevele des Rades. Actum Sabbato [quinta Julii')].

NStB 1508 Inventionis Steffani.

1508 Aug. 11
131. Degedingesleute als Zeugen in derselben Sache.

De Ersame Rath to Lubeck hebben twisschen Clawes Piper ancleger
an de eyne unde Hanse Herbolde eynem bekenslegere antwordesman an
de anderen syden van wegen hundert 45 marck unde 7 schill. lubesch,
so gemelte Hans Herbold deme vorscreven Clawese borckendes geldes
plichtich syn scholde, dat denne de erbenomede Clawes myt tugen vor-
mende natobringende, so de erscrevene Radt hir bevorn gedelet hefft
unde in ditsulve bock in dessem jare Alexii confessoris gescreven, an-
gande: De Ersame Rath to Lubeck hebben twisschen Clawes Piper etc.,
dar tegen de erbenomede Hans Herbolt leth seggen, sodane tuge, so
de ergenante Clawes vorbrachte, alse Hinrick Steynbrinck, Hans Smyt,
Mauritius Smyt unde Clawes Grude weren degedingeslude gewesen,

1) muB heiflen: Augusti.

vorhapende desulven nene tuge der sake wesen scholden etc., na beider
parte vorgevende, clage . . . affseggen laten:

Wowoll de tugen mede in der degedinge gewest syn, willen se denne
noch durch gunst edder gave dan umme rechtes rechten willen tugen,
dat de dinge to eynem vullenkamen ende gerekent zin, so mogen se
tuge tor sake wesen.

Jussu consulatus. Actum Veneris [11. Augusti].

NStB 1503 Laurentii.

1503 Aug. 16

132. Kauf. Sachmiingel. Beweis mit Weinkaufsleuten oder
angesessenen Biirgern.

De Ersame Rath to Lubeck hebben twisschen Bernd Ecksen ancleger

an de eyne unde Ghert Burmester antwordesman an de anderen siden
van wegen ver vate vlasses, de de genante Gerd demesulven Bernde
scholde vorkofft hebben unde nicht so gud als eme de genante Gerd to-
gesecht hadde gewesen, welk de genante Bernd mit den winkopesluden
dar over gewesen edder myt besetenen borgeren nabringen wolde etc.,
na clage . . . affseggen laten:
Na deme Gherd Burmester deme genanten Bernde den kop bosteit,
wes denne Bernd mit den gemelten winkopesluden edder beseten borge-
ren tugen kan, des mach he geneten, id ga dar furder umme alse recht is.
Jussu consulatus. Actum [Mercurii 16. Augusti].

NStB 1503 Laurentii martiris.

1503 Aug. 18
133, Beisorger. Vollmacht zur Klage um Erbgut.

De Ersame Rath to Lubeck hebben twisschen Lutken Boren alse vul-
mechtigen procurator der vormundere offte bisorgere Anneken, Her-
men Gramborges, borgers tom Stralessunde, eliken husfrowen an de eyne
unde Urban Ronnegamen vulmechtigen procurator so he vormende der
nagelaten kindere seligen Bartrams van der Molen an de anderen siden
van wegen der vulmacht deme vorscreven Lutken gegeven unde vam
Ersamen Rade tom Stralessunde uthgegan darsulvest vor deme erscreven
Rade to Lubeke gelesen, de de genante Urban vormende nicht nochaff-
tich to sinde in saken, so etlik ervegudt belangende etc., na clage . .. aff-
seggen laten:

Nach deme de frouwe bisorger hefft gekaren unde se mechtigh gemaket,
so is de macht gut genoch; averst de ander macht van Urbans wegen is
nicht gut genoch, sunder mach eyne andere halen.

Jussu consulatus. Actum [Veneris 18. Augusti].

NStB 1508 Laurentii martiris.

1503 Aug. 18
134. VollstreckungsmaBnahmen (Antasten) ohne Erlaubnis des
Gerichts. Broke.
(aus dem Niedergericht.)

De Ersame Rath to Lubeck hebben tusschen Detleff Papen ancleger
an de eyne unde Clawes Peters unde Hans Schap antwordesman an de
anderen siden, van wegen itlikes ervegudes, dat de erbenomeden
Clawes unde Hans ane orloff des rechten scholden angetastet hebben,
eynes ordels halven uth dem neddersten rechte vor dessen erscreven
Radt to Lubeke geschulden etc., na clage . . . affseggen laten:

Hebben se de gudere angetastet sunder orloff des rechten, dat mogen se
sunder broke nicht gedan hebben, unde moten de gudere noch laten
boscriven, id ga dar denne umme alse recht is.

Jussu consulatus. Actum Veneris [18. Augusti].

NStB 1503 Assumptionis Marie.
1508 Sept. 4

135. Klage um Kost. Beweisvorzug fiir ein Jahr.
Haftung des Erbschaftbesitzers.

De Ersame Rath to Lubeck hebben twisschen Johan van Munster
ancleger an de eyne unde Gerde Benolken antwordesman an de anderen
siden, van wegen anderthalf jar kost so selige her Berndt Bennolken,
des vorscreven Gerdes do he levede broder eme plichtich scholde syn
gebleven, welker nagelaten gudere de gemelte Gert sick scholde hebben
underwunden etc., na clage . . . affseggen laten:

Hefft sik gemelte Gert syns seligen broders nagelatener gudere under-
wunden, so moth he gedachtem Johan van Munster to synen schulden
antwerden; wes denne desulve Johan myt sinem ede up en jar kost, dat
he by gemelten hern Bernde to achter sy, wil beholden, dat moth eme
Gerdt geven; umme dat nastande mach he ene alse andere schulde
belangen unde ga dar umme alse recht is.

Jussu consulatus. Actum Lune [quarta Septembris].

NStB 1503 Egidii abbatis.

1503 Sept. 6

136. Kauf nach Probe. ProbemiiBligkeit der Ware. Beweis.
Machtlosigkeit des Kaufs.

De Ersame Rath to Lubeck hebben twisschen Bernd Exell ancleger
an de eyne unde Ghert Burmester antwordesman an de anderen siden
van wegen itlikes flasses lettouwesscher knoken to Hamborch stande, so
de erbenomede Ghert genantem Bernde vorkofft unde darupp eyne
probe offte to gegeven scholde hebben, dat denne dersulven probe offte
deme toge nicht gelick syn scholde etc., na clage . .. ripem rade, ok vor-
horinge eyner schrifft hir bevorn am sonnavende negestvorgangen in dit
bock gescreven, angande: Bernd Exel etc. affseggen laten:

Na deme sodane flass to Hamborch is, dat denne de erberorde parte to
beiden siden dar hen reisen umme dat sulve to beseende, kan denne
Bernd so he en ancleger is bewisen, dat id dem toge offte proben, so he
darup entfangen hefft, to geringe sy, des mach he geneten, unde de kop
is van neyner werde.

Jussu consulatus. Actum ut supra [Mercurii 6. Septembris].

NStB 1508 Egidii abbatis.

1503 Sept. 19

132. Verschaffung besateter Giiter in eine andere Were.
Broke. Riickschaffung.

De Ersame Rath to Lubeck hebben twisschen mester Godert Howsteyn
licenciaten im geistliken rechte ancleger an de eyne unde Johan Lamber-
8en antwordesman an de anderen siden van wegen hundert unde eyn
punt saffran, derhalven de erbenomede mester Godert mit eme inholt
itliker scriffte hir bevoren in dit bock gescreven im rechte hanget unvor-
scheden, welken saffran de erbenomede mester Godert myt ener kiste
unde anderen guderen deme erbenomeden Johan tobehorende by hern
Hinrike Warmboken myt rechte bosatet und doch de erbenomede Johan
uth der bosate sunder vorloff des rechten yn eyn andere were gebracht
scholde hebben, vorhopende, dat desulve Johan dat sunder broke nicht
scholde gedan hebben unde noch plichtich syn sodane vorgerorde hundert
unde eyn punth saffran wedderumme in de were to bringen, dartegen
Johan sede, dat he twe secke saffran von 64 punden in de were gelaten
hedde, vorhopende dar mede to entstande etc., na clage ... affseggen
laten:

Nademe Johan tosteit den saffran myt der kiste unde anderen guderen
myt rechte bosatet to wesen unde densulven darbaven sunder vorloff

des rechten in eyne andere were gebracht hefft, so mach he dat sunder
broke nicht gedan hebben, unde moeth nach sodanen hundert unde eyn
pundt saffrans dar mit he mit gemeltem mester Goderde im rechte hen-
get unvorscheden, wedderumme in de were bringen, dar uth he ene hefft
genamen, idt gha dar vorder umme alse recht is.

Jussu consulatus. Actum Martis [19. Septembris].

NStB 1508 Mauritii et sociorum eius.

1503 Sept. 26
138. ProzeBbiirgenstellung. Angesessene Biirger.

De Ersame Rath to Lubeck hebben twisschen Mathies van der Weser
alse vulmechtigen procurator Hinrick Gruben ancleger an de eyne unde
Hans Mulich antwerdesman an de anderen siden in saken desulven Hans
unde Hinrick itlikes hoppen halven belangende, dar gemelte Mathies
overbodich syn recht to vorborgen vame vorscreven Hanse Mulich borgen
wedderumme to hebbende bogerde syns rechten by gemelten Rade to
bliven etc., dar tegen Hans Mulich to antwerdende vormende, nach deme
he des Ersamen Rades gehorsame borger unde to Lubeke boseten were,
he deme Rade in allen rechte horen wolde, dat he dar boven borgen to
stellen nicht scholde plichtich syn etc., na clage . . . affseggen laten:

Na deme Hans Mulich eyn boseten borger is unde deme Ersamen Rade
rechtes horen wil, so dorff he darbaven neyne borgen stellen.
Jussu consulatus. Actum ut supra [Martis 26. Septembris].

NStB 1503 Mauritii.

1503 Okt. 7

139, Besate nach geistlichem Recht. Unwirksamkeit gegen
Biirger.

De Ersame Rath to Lubeck hebben twisschen Johan Lambersen an-
cleger an de eyne unde Steffen Arndes richteschriver an de anderen siden,
van wegen eyner kiste unde etlikes saffrans, so in des erbenomeden
mester Steffens huse stan scholde deme erbenomeden Johanne tobeho-
rende, dat welke de erbenomede mester Steffen Johan vorgescreven nicht
volgen wolde laten, seggende, dat it by eme myt geistlikem rechte by
pene bosatet were etc., na clage . . affseggen laten:

Na deme de erbenomede Johan en wertlick man is unde de besate syner
gudere myt lubesschem rechte nicht gescheen is, so moth mester Steffen
eme syne gudere volgen laten umbehindert.

Jussu consulatus. Actum [Sabbato 7. Octobris].

NStB 1508 Francisci confessoris.

1508 Okt. 13

140. Werkvertrag. Miindliche Abdnderung des schriftlichen
Kontrakts. Biirgenstellung.

De Ersame Rath to Lubeck hebben twisschen Johan ton Uthslage an-
cleger an de eyne unde mester Steffen Armndes antwordesman an de
anderen syden van wegen eynes contractes under ene malkander gemaket
inholt ener ozerteren darsulvest vormiddelst gemelten ancleger vorge-
bracht gelesen unde dorch mester Steffen bostan uppe sostich pergament
myssal romesch, so desulve mester Steffen eme unde synen gesellen
Werner van deme Wolde to makende unde vor Martini lestleden vor
sodan gelt in der erscreven szerteren bestemmet to leverende angenamet
hadde, bedrepende, dorch vorsumenisse doch betherto vortogen, derhal-
ven se sick der tid baven de vorscrevene czerteren vormiddelst mede-
beweringe itliker personen des Rades vame erscreven Rade darto gefuget
upt nyge beth Nicolai schirstkomende hedden vorliket, dar denne de
erbenomede mester Steffen gedachten Johan ton Uthslage nicht Bo
gewyl3 helt des nastanden geldes halven, sick ummetrent twehundert
unde achtentich marck lub. belopende, eme datsulffte up Michaelis na
overleveringe der boke negestkomende to betalen, dat he myt synem
ede averbodich was to beholden etc., na clage . . . affseggen laten:
Nademe de erbenomeden parte sick malkander der czerteren bestan unde
der tid der overleveringe der boke upt nyge beth to Nicolai avereyns ge-
komen syn, so mot mester Steffen gemelten ancleger unde synen gesel-
len uppe de vorscrevene tidt sodane bokere averantwerden; aver wil
mester Steffen syn recht dar to don, dat he jegenwardich den ancleger
nicht so gewyB holde alse tor tidt des contractes dat nastande gelt uppe
den Michaelis na der entfanginge der boke to betalen, so mot he eme
borgen stellen unde datsulve vorwissen, id ga dar vurder umme alse
recht is.

Jussu consulatus. Actum ut supra [13. Octobris].

NStB 1503 Dionisii.

1503 Okt. 14

141. Verklarung eines Schiffszusammenstofies. Zeugenverhor
in Abwesenheit der Gegenpartei. Ungiiltigkeit der Zeugnisse.

Bernd Papke ancleger vor deme Ersamen Rade to Lubeck irschinende
hefft tosprake gedan to den redern seligen Ghert Ovendorpes schepes
in dusser hir negestberorden scriifft bestemmet wo ore schip so desulve
Ghert by synem levende plach to vorende, eme ummetrent achte yam
vorleden syn schip vor Revele achter deme bolwerke yn de grundt ge-
dreven, vordrucket unde vorschoret scholde hebben, vorhopende, na
deme Be ore schip gereddet unde namals tor Beewart wedderumme uth-
geredt unde de fracht dar aff kamende gebort hedden, dat e eme syn
schip to betalen scholden plichtich syn etc., dar tegen gemelte redere
seden, dat Ovendorp eme den schaden nicht gedan hedde, dan were van
unwedders unde wyndes wegen bygekamen, darto denne de erbenomede
Ovendorp alrede vor gemelten Bernde yn der haven liggende densulven
Bernt in deme ankomenden storme scholde ghewarnet hebben syn schip
van deme synen to leggen unde sick sulvest vor schaden to bewaren, dat
in dit bock gescreven, angande: De redere seligen Ghert Ovendorpes etc.
darsulvest gelesen, tho bewisende vormenden unde doch de erbenomede
Berndt nicht geachtet hedde etc., vorhopende dat e darumme gemelten
Bernde uppe sine clage to antworden nicht plichtich syn scholden etc.,
uppe welcke scrifft de erbenomede Bernd sede, dat eme to der tidt, so
de tuchnisse inholt dersulven geforet is, syn recht van den heren borge-
mesteren wor gestundet in der sake nichtes to donde, unde na deme se
ruggelinges unde yn synem affwesende gescheen wore, vorhapende, dat
se darumme nicht scholde van werden syn etc., dat welke de erscreven
parte allenthalven scholden deme erscrevenen Rade toirkennen, jodoch
offt sodane tuchnisse by macht gedelt worde, hebben sick beholden de
erberorden antwerdeslude hir namals upt nyge dorch levendige lude
edder ock segele unde breve tuchnisse to donde unvorsumet etc., darup
denne de erbenomede Radt vor recht hebben affseggen laten:

Na deme Bernde Papken vorscreven syn recht gestundet unde der Stadt
bock nicht medebringet, dat he to der vorgerorden tuchnisse dar sulvest
inne gescreven gehesschet is umme de tugen to seen unde horen sweren
etc., wowoll denne desulve wechferdich gewesen, so is doch sodane tuch-
nisse, in synem affwesende gescheen, nicht van werden; aver so sick de
wedderpart vorwart hefft upt nyge tuchnisse dorch levendige lude alse
recht is to foren edder ock derhalven brefflike kunthscup vorthobringen,
des mogen se geneten unde ga dar furder umme alse recht is.

Jussu consulatus. Actum ut supra Sabbato 14. Octobris.

NStB 1508 Dionisii.

1503 Okt. 17
142. Beweis iiber See und Sand. Jahr und Tag.

De Ersame Rath to Lubeck hebben twisschen den rederen seligen
Ghert Ovendorpes schepes an de eyne unde Berndt Papken an de ande-
ren Biden van wegen der tuchnisse, bewyf3 unde kuntzcup dar aff yn
eyner sententien am sonnavende negest vorschenen affgesecht unde in
dit bock gescreven, angande: Bernd Papke ancleger vor deme Ersamen
Rade to Lubeck etc., vortobringen, de welcke der erbenomeden redere
vormenden, in deme f3e desulven aver se unde sant to voren bedarfften,
bynnen jare unde dage to mogen vorbringen, dar tegen gemelte Bernde
Papke antworde vorhopende, dat na deme de redere alrede jar unde
dach gehat hedden in der sake tugen to voren unde dat sulve vorschenen
were, dat Be dar baven neyn jar unde dach mihr hebben dan tugebor-
stich wesen scholden etc., na lengeren vorgevende beider parthe, clage
... affseggen laten:

Na deme den rederen in der hovetsake der Be upt nyge mit deme vor-
screven Bernde syn vorbleven unde dar inne jar unde dach dorch gemel-
ten Bernde angetagen nicht gelopen hefft bewyf3 unde kuntzscup toge-
delet ist to gebruken unde sick beclagen datsulve aver Bee unde sant to
moten voren, so mogen Be dar to gebruken jar unde dach, id ga dar fur-
der umme alse recht is.

Jussu consulatus. Actum [Martis 17. Octobris].

NStB 1508 Galli confessoris.

1503 Okt. 18

143. Verweigerung der Miindigsprechung wegen geistiger
Gebrechen.

De Ersame Rath to Lubeck hebben twisschen Mauritius Hemelman
ancleger an de eyne unde synen vormunderen nomptliken Marten Verst,
Hans Eppinge unde Borghart Travensteden antwordeslude an de ande-
ren siden van wegen dessulven Mauritius guderen in eyner scriifft hir
bevoren anno 99 lestleden Exaltationis sancte crucis gescreven, angande:
Schelinge unde twedracht is gewesen twisschen Mauritius Hemmelmans
etc. bestemmet, de de upgenante Mauritius van den vorscrevenen vor-
munderen to hebbende unde derhalven mundich to werden vormende
etc., dar tegen genante vormundere dessulven Mauritius gebreck, alse
dat he syner synne unde vornunfft so mechtich nicht were so he woll be-
darff hedde, entdeckeden und dat se dar neffen to itlikem gelde in der-
sulven scriiffte berort seligen Jurgen Hemmelmans kindere, dar e ock

vormunderen to weren, belangende insage hedden, jodoch stellende dat
deme erscrevenen Rade to irkennende etc., na clage . .. affseggen laten:
Na deme gemelte vormundere su3 lange des vorscrevenen Mauritius
beste geweten hebben, Bo se noch vortan don willen, so mogen Be na
gelegenheit dessulfften Mauritius als it mit eme gewant is dar vortan
by bliven unde sick na der upgenanten scriifft richten.

Jussu consulatus. Actum ut supra [18. Octobris].

NStB 1503 Galli confessoris.

1503 Okt. 21

144. Gerichisstand der belegenen Sache bei liegenden Griinden
und stehenden Erben.

De Ersame Rath to Lubeck hebben twisschen Anneken seligen Gher-
ken Drewes nagelaten wedewen anclegerschen an de eyne unde Peter
Vo8 tor Nygenstad im lande to Mekelenborch belegen wonende antwor-
desman an de anderen siden, van wegen itlikes ackers unde husinge
darsulvest so se seden tor Nigenstadt belegen, dar doch de erbenomede
Peter der vorscreven Anneken uppe ore clage nichtes bestant etc., na
beider parte vorgevende, clage . . . affseggen laten:

Na deme de erbenomede Anneke den vorscreven Peter umme liggende
grunde unde stande erve tor Nygenstadt vorgerort belegen boschuldet
unde he ock nichtes tosteit, so moten se reysen to beyden Biden, dar so-
dane gudere syn gelegen, umme darsulvest wes recht is tovorfolgen.
Jussu consulatus. Actum Sabbato [21. Octobris].

NStB 1508 Luce evangeliste.

1503 Okt. 25
145. Erbrecht. Halbbruders Kinder und Mutters Vollschwester
Kinder.
(aus Burg)

De Ersame Rath to Lubeck hebben in saken de erven unde nagelaten
gudere seligen Dorthyen, Hanses van dem Brinke tor Borch uppe Veme-
ren wonende, do se levede, eliken husfrouwen belangende, eyns ordels
halven vam Ersamen Rade darsulvest tor Borch uthgegan unde vor ge-
melten Radt to Lubeke geschulden, na clage . . . affseggen laten:

Dat halffbroder kindere sint na lubeschem rechte neger erve uptoboren
dan moder vullesuster kindere.

Jussu consulatus. Actum [Mercurii 25 Octobris].

NStB 1508 Luce evangeliste.

1503 Okt. 21
146. Vorbehalt zweiten und dritten Beweises.

De Ersame Rath to Lubeck hebben in saken der erven Bo to seligen
Tilen Tilinges wandages borgers darsulvest to Lubeke unde siner hus-
frouwen beide in Got vorstorven nagelaten guderen de negesten vor-
menen to wesen unde dersulven gudere halven itliker tovorsichte van
deme Ersamen Rade to Oldendorp under Schouwenborch belegen uth-
gegan unde vormiddelst Brun Hoveman deme jungeren alse vulmech-
tigen der erven unde Hanse Wedekindes anderst Tilinge genomet alse
vulmechtigen des anderen parthes vorgebracht, ok itliker tugen halven,
so vormiddelst Detleve Meyger ok borger to Lubeke van siner egene
wegen alse to den guderen des vorscreven seligen Tilen Tilinges ok ge-
rechtiget gefort etc., na beider parte clage . . . affseggen laten:

Na demme sick de parthe allenthalven vorgerort beholden orer breve,
bewyB unde tugen halven, offt de nicht nogafftich irkant worden, der
anderen unde drudden unvorsumet, so mogen Be dersulven alse recht is
beth to deme drudden gebruken, beholden doch eynem ideren vorscre-
ven sine schuttinge der tugen unde jegenrede uppe des anderen bewyf3
alse recht is.

Jussu consulatus. Actum ut supra [26. Octobris].

NStB 15083 Crispini et Crispiniani martirum.

1508 Nov. 3

147. Enthaftung aus dem Gefangnis. Biirgen. Elendeneid.
(aus dem Niedergericht.)

De Ersame Rath to Lubeck hebben twisschen Ertman Szulen ancleger
an de eyne unde Barbaren Holsten, in den sloten sittende, wowoll nue
tor tidt vor deme erscrevenen Rade jegenwordich antwerdesfruwe an de
anderen siden, van wegen itliker butewendiger moye unde gerichtes
forderinge, dar mede de erbenomede Barbara genanten Ertman baven or
angehaven recht vor deme ergemelten Rade to Lubeke belangede, worum-
me de ergenante Ertman vormende dat se schuldich syn scholde borgen
to setten edder solange sitten to bliven beth se sick im lubeschen rechte
lete genogen etc., darto gemelte Barbaran leth antworden, dat Be so
arm unde elende, dat se gedachtem orem wedderparte neyne borgen
setten konde, wolde sick doch am lubeschen rechte laten benogen unde or
recht anderst nergen soken edder vordern laten, vorhopende dar mede
den sloten to entgande etc., eynsordels halven uth dem neddersten rechte
vor gemelten Radt geschulden, na clage . . . affseggen laten:

Wil de erbenomede Barbara dat myt orem rechte beholden, dat se
so arm unde so elende sy, dat se genantem Ertmanne neyne borgen set-
ten kan, unde dar neffen, dat se sick am lubesschen rechte wille laten
genogen, unde sodane butenwendige gerichtes forderinge afstellen, des
mach se geneten unde dar mede sick derhalven der sloten entfryen, id
ga dar furder umme als recht is.

Jussu consulatus. Actum Veneris [tertia Novembris].

NStB 1503 Omnium Sanctorum.

1503 Nov. 3

148. Vorwissinge. Kauf (Wette). Vollmacht.
(aus dem Niedergericht)

De Ersame Rath to Lubeck hebben twisschen mester Godert Houw-
steyn vulmechtigen procurator Arndes van Emerick ancleger an de eyne
unde Johan LamberBen antwerdesman an de anderen siden van wegen
eynes kopes van saffran, dar van in eyner scriifft hir bevoren anno 502
Dionisii in dit bock gescreven angande: Mester Gherbrandus Steenwich
etc.), berort, derhalven de erbenomede mester Godert vormende eyner
sententien twisschen eme unde gemeltem sinem wedderparte am 14.
dage Julii lestleden affgesecht unde in dit bock ok gescreven, angande:
De Ersame Rath to Lubeck hebben twisschen mester Godert Howsteyn
etc.!), unde darsulvest beide gelesen genoch to donde, und dat he eme
alse eyn vulmechtiger des vorscreven Arndes sodanen vorberorden
saffran to rechten tiden to vorwissen gebaden hedde, to bewisen etc.,
welkes eme doch de erbenomede Johan so nicht en bestunt etc., eyns
ordels halven uth deme neddersten rechten vor gemelten Rad to Lu-
beke geschulden, na clage . . . affseggen laten:

Na dem mester Godert eyn ancleger is, kan he denne alse recht is be-
wisen, dat he van synem hovetmanne genochsam sy gemechtiget sodane
vorwissinge, dar van in der vorgenanten sententien berort, deme vor-
screven Johan synem wedderparte to donde, und dat he de to rechten
tiden wo sik gebort gedan edder gebaden hebbe, des mach he geneten,
id ga dar furder umme alse recht is.

Jussu consulatus. Actum Veneris [tertia Novembris].

NStB 1503 Omnium Sanctorum.

1) Vgl. Nr. 122.

1503 Nov. 15

149. Grundstiicksverkauf. Freiheit liibischer Grundstiicke von
auswiirtigen Lasten.

De Ersame Rath to Lubeck hebben twisschen mester Peter LaBlur
unde Clawes Tomasen alse testamentarien seligen Hans Veren ancleger
an de eyne unde Hanse Koldys antwerdesman an de anderen siden,
van wegen hundert rinsche gulden dar vor gemelte testamentarien ge-
nantem Hanse Koldys eyn gudt buten deme Molendor vor der Wa-
kenysse gelegen, de Horst genomet, vorkofft hebben, welkes kopes de
erbenomede Hans Koldys tostunt, jodoch seggende, dat se dat eme
boven de gerechticheit, de eyn Ersamer Radt vorscreven dar jarlikes
ynne hefft, quijd unde frye vorkofft hebben, des se doch eme also nicht
konden weren, dan van dem heren van Sassen jarlix umme syne gnaden
twe marck lub. unde eyn rockhon baven vorgedachte plicht und rech-
ticheit des Rades to gevende gefordert unde angelanget worde, vor-
hopende, dat he de botalinge dar umme nicht scholde schuldich syn to
donde, beth se eme der fryeheit wo se eme vorkofft hadden geworden
etc., na clage. . . affseggen laten:

Dat de Ersame Rad to Lubeke nemande eniger herlicheid in dem vor-
screvenen gude bosteit, unde nadem Koldys des kopes is bokennich,
so moth he botalinge don.

Jussu consulatus. Actum ut supra [15. Novembris].

NStB 1508 Brictii episcopi.

1503 Nov. 17

150. Beweis der ehaften Not. Verwillkiirte AusschluBfrist.
Séumnis.

(aus Wismar)

De Ersame Rath to Lubeck hebben twisschen Clawes Voth borger tor
Wismar ancleger an de eyne unde deme ersamen heren Nicolaus Rog-
gensack radtman darsulvest tor Wismar entwerdesman an de anderen
siden in saken der nagelaten gudere seligen Hinrikes unde Jochim
Reyneken beide in Got vorstorven, derhalven eyne sententie hirbevorn
im negest vorschenen jare am 17. dage des mantes Augusti afgesecht
unde in dit bok gescreven unde gelesen, angande: De Ersame Rath to
Lubecdk hebben twisschen Clawes Voth etc., darinne sick de erbenomede
her Nicolaus inholt des Ersamen Rades tor Wismar vorgerort ordell-
breff, darsulvest ok gelesen, hefft vorwillekort bynnen 14 dagen syne

ehafftige notsake, eme in der vorgerorden sententien togedelet unde
beholden, als recht is to bewisen, unde doch derwegen vam erscreve-
nen Rade tor Wismar, so he de vorwillkorde tidt hefft vorsumet, synes
rechten nedderfellich gedelet is, wowoll des negesten rechtdages dar na
im gerichte irschenen umme, dar he van synem wedderparte derhalven
angelanget, syne eafftige notsake vortobringen etc., eyns ordels halven
vam erbenomeden Rade tor Wismar uthgegan unde vor gemelten Rad
to Lubeke geschulden, na clage . . . ripem rade, ok na vorhoringe ge-
melter sententien unde ordelbreves vor recht affseggen laten:

Na deme de gemelte her Nicolaus sick verwillekort hefft inholt der Stadt
Wismar breves unde neddersten bokes syne eafftige notsake eme wo
vorgerort in der upgenanten sententien beholden unde togedelet bynnen
14 dagen als recht is to bewisen unde derhalven sumich geworden syne
tugen offte bowy3 bynnen upgenanter tidt vortobringen, so is he fellich,
id ga dar furder umme alse recht is.

Jussu consulatus. Actum ut supra [17. Novembris].

NStB 1508 Brictii confessoris.

1503 Dez. 1

151. Bruch des Friedegebots. Geleit. Verlust des Geleits.
(aus Rostock)

De Ersame Rath to Lubeck hebben twisschen Corde van der Hoye
unde Corde Korner alse vulmechtigen procuratores Tilen Korners bor-
gers to Rostock ancleger an de eyne und dem ersamen hern Hinrike
Blomenouwe, radtman, Eler Langen unde Hans Besen, ok borgeren to
Rostock, alse vulmechtigen procuratoren Boryes Muller und Gosschalk
Buck, steffkindere des vorscreven Tilen, antwordesluden an de anderen
Biden, van wegen itliker slachtinge twisschen den erbenomeden Tilen,
Boryes unde Gosschalk baven des Ersamen Rades to Rostock geboth,
dat eyn van one vorscreven by synem hogesten frede holden unde sick
an rechte genogen laten scholde, began, derwegen se allenthalven na
vorlope der vare dage de gemelte Boryes unde Gosschalk geleidet wed-
derumme to Rostock to rechte gekomen, dar denne de erbenomede Rad
to Rostock or sententie unde rechtsproke gedan hebben, dat de erberorde
Boryes und Gosschalk schuldich syn scholden, dar se vorscrevener sake
halven to rechte gan willen, sunder geleide vortokomen etc., eyns ordels
halven vam erscrevenen Rade to Rostock utgegan unde vor gemelten
Radt to Lubeke geschulden, na clage . . . affseggen laten:

Na deme so de anclegere seggen, den erbenomeden Boryes unde Gos-
schalk vam erscrevenen Rade to Rostock by orem hogesten geboden is

neffen Tilen orem wedderparte frede to holden, und se darna myt eme
tor slachtinge gekomen syn, willen se denne derhalven to rechte gan, so
moten se, wo ok dorch den ergemelten Rad to Rostock gedelet, ungeveli-
get unde ungeleidet vorkommen, id ga dar furder umme als recht is.
Jussu consulatus. Actum Veneris [prima Decembris].

NStB 1508 Katherine virginis.

1508 Dez. 1

152. Umfang der Prozefvollmacht.
(aus dem Niedergericht)

De Ersame Rath to Lubeck hebben twisschen mester Godert How-
steyn als vulmechtigen procuratoren Arndes van Emerick ancleger an de
eyne unde Johan Lambersen antwordesman an de anderen siden, van
wegen eyns kopes itlikes saffrans, dar van in eyner scriifft hirbevoren
im negestvorschenen jare Dionisii int dit bock gescreven angande:
Mester Gharbrandus Steenwich etc.') berort, derhalven de erberorde
mester Godert eyner sententien in dit bock am dorden dage Novembris
lestleden ok gescreven angande: De Ersame Rath to Lubeck hebben
twisschen mester Godert Howsteyn etc.?), vormeynde genoch to donde
unde vort dem vorlate unde aveschede na iungest vor dem erscreven
Rade genomen mit dem richtboke darsulvest sampt den vorangeteken-
den scriifften gelesen to bewisen van deme erbenomeden synem hovet-
manne nochsam gemechtiget to synde deme vorscreven synem wedder-
parte sodane vorwissinge, dar van in upgenanten scriifften berort, to
donde mit deme anhange, offt de fullemacht im richteboke gescreven
nicht nogafftich irkant werde, dat he desulven noch mit ener anderen
vulmacht, eme vor notarien unde tugen, so he sede, gegeven, wolde
vorbeteren etc., eyns ordels halven uth deme neddersten rechte vor
gemelten Rad to Lubeke geschulden, na clage . . . ripem rade, ock na
vorhoringe gemelter scriiffte sampt noch twier anderen sententien
twisschen erberorden parten vormals ok afgesecht unde in dit bok, de
erste ame 14. Julii®) unde de andere ame 20. dage Octobris alles lest-
leden gescreven vor recht affseggen laten:

Na deme beide erberorde parthe als mester Godert und Johan Lam-
berBen vorscreven jungest vor deme erscrevenen Rade vorwiseth syn
uppe hute dat richtebock, darinne des vorscreven mester Godert vulle-
macht umme dusser sake halven gegeven bescreven, unde ock wes se

1) S. Nr. 122.
2) S Nr. 148.
%) S. Nr. 122.

furder in stadt bokeren hebben to behaff eres rechten mede uptobrin-
gen unde denne de vorscrevene macht nicht wider inholt dan de sake
des vorscrevenen saffrans in rechte offte fruntscup up den vorscreven
Johan Lambersen to vorforderen, so is se dar to nicht genochsam deme
erbenomeden Johan na vormoge der stadt boke borgen offte vorwis-
singe to stellen, unde mach ok dar boven, so he beth herto darupp syn
recht hefft geslaten, anderst neyner macht gebruken.

Jussu consulatus. Actum ut supra [prima Decembris].

NStB 1503 Andree apostoli.

1503 Dez. 2
153. Entziechung der Maklerbefugnis wegen Unzuverlissigkeit.

De Ersame Rath to Lubeck hebben twisschen Bartelt Frederikes
unde itliken anderen gemenen herbergereren uppe dem Koberge unde
Klingenberge hirbynnen Lubeke wonende anclegere an de eyne unde
Tytken Groten, korne mekeler, an de anderen siden van wegen itliker
unschicklicken handelinge, dar myt de erbenomede Titke genanten her-
bergerern unde anderen borgeren so se seden im kornekope to vorfange
syn scholde etc., na clage . . . affseggen laten:

Na demme de clage so mannichfoldich vallet der borgere over Titken
Groten vorscreven synes handels, so secht eme de Radt de mekelye upp.
Jussu consulatus. Actum [Sabbato 2. Dezembris].

NStB 1503 Andree apostoli.

1508 Dez. 2

154. Biirgschaft. Zahlungspflicht, wenn keine Besate
nach liibischem Recht.

De Ersame Rath to Lubeck hebben twisschen hern Hinrike Warmboke
ancleger an de eyne unde Hanse Schutten eynem becker antwordesman
an de anderen siden van wegen achte marck lub., de desulve Hans
Schutte eme togesechtes geldes vor eynen anderen schuldich is, des he
bostunt, averst seggende dat it eme vorbaden were to betalen etc., na
clage . . . affseggen laten:

Na deme de vorscreven Hans Schutte der schult tosteit unde sodane
gelt mit lubischen rechte by eme nicht bosatet is, so mot he botalinge
don.

Jussu consulatus. Actum ut supra [2. Decembris].

NStB 1503 Andree apostoli.

1503 Dez. 13

155. Gerichtsstand der belegenen Sache. Rechtshiingigkeit.

De Ersame Rath to Lubeck hebben twisschen Johan Wolder to
Satendorpe im carspell tor Lantkerken uppe Vemeren belegen wonende
ancleger an de eyne und Jacob Wolder darsulvest uppe Vemeren im
vorscreven carspell to Grammendorpe wonende antwerdesman an de
anderen siden van wegen itliker liggender grunde unde stande erven
darsulvest uppe Vemeren belegen, ok itliker anderen gudere, dar van
de ergenante Jacob den vorscreven Johan scholde gedrenget hebben, des
eme doch desulve Jacop nicht bostunt, seggende, dat he alle dat yenne
wes he gedan mit rechte gedan hedde, so de sake vormals darsulvest
tho Vemeren vor den geswornen des landes hedde gehanget etc., na
clage . . . affseggen laten:

Na deme sodane erve offte gudere upp Vemeren syn gelegen unde der-
halven de sake darsulvest in gerichte hefft gehangen, so moten beide
erberorde parthe desulven dar uthdragen, id ga dar vurder umme als
recht is.

Jussu consulatus. Actum ut supra [Mercurii 13. Decembris].

NStB 1503 Lutie virginis.

1503 Dez. 14
156. Sequestration fiir Prozefidauer.

De Ersame Rath to Lubeck hebben twisschen Johan Lamberfen an-
clegere an de eyne unde mester Godert Howsteyn alse vulmechtigen
procurator Arndes van Emerick antwordesman an de anderen siden van
wegen des saffranes, derhalven de erberorden parthe noch hangen im
rechte unvorscheden, uppe der apoteken hirbynnen Lubeke stande, den
de erbenomede Johan vormende umbehindert wedderumme to entfan-
gen, dar tegen gedachte mester Godert vorhopede, na deme se syn im
rechte unvorscheden, dat desulve saffran beth tho uthdracht der sake
scholde stande bliven etc., na lengerem vorgevende, clage . . . affseggen
laten:

Na deme beide erberorde parthe ym rechte noch syn ungescheden, so
moth de saffran beth to ende der sake stande bliven, id ga dar furder
umme alse recht is.

Jussu consulatus. Actum ut supra [Jovis 14. Decembris].

NStB 1508 Lutie virginis.

1503 Dez. 16

157. Brautschatzfreiung und -festsetzung vor Gericht
und mit dem Notar.

De Ersame Rath to Lubeck hebben twisschen Adrian Vodkfelt ancle-
ger an de eyne unde Henningk unde Dethmar de Knyphove genomet
unde Corde Krull antwordeslude an de anderen siden van wegen seli-
gen Taleken Petershagen brutschatte, den de erbenomede Adrian sede
dorch de vorscreven Taleken uppe sosteynhundert marck lub. vor deme
richtescrivere mester Steffen Arndes darto van des rechtes wegen, alse
he vor deme erscrevenen Rade scholde bokant hebben, gefoget besworen
to wesen, welker bekantnisse he deme richtescryver darsulvest iegen-
wordich to edes hant was leggende etc., darto denne de erbenomede
mester Steffen sede, dat he by der frouwen alse eyn notarius unde nicht
alse eyn richtescriver edder van dem rechte darto gefoget gewesen were,
hedde sick ok anders nicht laten horen, dat he myt synem rechte woll
beholden wolde etc., na clage . . . affseggen laten:

Will mester Steffen by dem eyde, so he deme Rade gedan hefft, seggen,
dat he anderst nicht dan in vorscrevener wise by der frouwe gewesen
sy, so moth id dar by bliven. ..

Jussu consulatus. Actum ut supra [16. Decembris].

NStB 1503 Lutie virginis.

1503 Dez. 16

158. Besate beim Dritten. Verjihrung vorhergehender Besate.
Hinterlegung.

De Ersame Rath to Lubeck hebben twisschen Hinrick Peperlinck borger
darsulvest ancleger an de eyne unde Heyne Bremer copgesellen to Ber-
gen in Norwegen syne vorkeringe hebbende antwordesman an de anderen
siden van wegen 79 marck unde viff schill. lub., so gemelte Heyne by sick
hefft dorch den erbenomeden Hinrike bey dessulven Heynen broder
unde vullen masschuppe Hans Bremer unlanx hirbynnen Lubeke be-
satet unde myt rechte vorfolget, wo woll vormals dorch densulven Hin-
rike unde gemeyne schuldener, den selige Johan Kreyzinck schuldich
gebleven, uppe densulven Johan to Bergen in Norwegen ok bosatet
unde doch de besate, so de erbenomede Heyne tostunt, aver dremall
jar unde dach unde darbaven gestan unvorfolget, vormenende darumme
de ancleger, dat sodane gelt nicht wedderumme van hir gefort, dan an
sekeren orde gelecht schole werden to allemans rechte etc., na clage . . .
affseggen laten:

Na deme Heyne Bremer des geldes tosteyt by sick to hebben unde nicht
belofft is van synem wedderparte datsulve lenger by sick to beholden,
so mot he dat to allemans rechte bringen by de kemerye, id ga dar fur-
der umme alse recht is.

Jussu consulatus. Actum ut supra [Sabbato 16. Decembris].

NStB 1503 Lutie virginis.

1503 Dez. 18

159. Schiffspartenverpfindung. Aussegelung der verpféndeten
Schiffe ohne Willen des Pfandgliubigers. Zahlungspflicht
des Schuldners.

De Ersame Rath to Lubeck hebben twisschen Clawes Langen ancle-
ger an de eyne unde Hinrik Engelbrecht antwordesman an de anderen
siden, van wegen twehundert 43 marck lub., so gemelte Hinrick deme
vorscrevenen Clawese inholt eyner scriifft hir bevoren Palmarum lest-
leden gescreven, angande: Hinricke Engelbrecht etc., darsulvest gele-
sen schuldich is etc., dar vor he eme denne itlike schepes parthe vor-
pandet unde doch desulven schepe ane willen, weten offte vulbort des-
sulven Clawes van hir uth der haven hefft laten segelen etc., na clage ...
affseggen laten:

Nademe der stadt bock sodane schulde medebringet unde de termyn
vorlopen is, unde denne de erbenomede Hinrick sodane schepe, darynne
gemeltem Clawese de vorpandinge gescheen, ane willen dessulven Cla-
wes von hir hefft segelen laten, so mot he den vorscreven Clawes gelden
unde betalen.

Jussu consulatus. Actum [Lune 18. Decembris].

NStB 1503 Lutie virginis.
1504 Jan. 19
160. Gewalttat. Offnung von Weg und Steg zur Selbsthilfe.
Gefingnis.
(aus dem Niedergericht)

De Ersame Rath to Lubeck hebben twisschen Junge Hachsens, Clawes
und Peter Swyn uth dem Lande to Dithmarschen geboren ancleger an de
eine und Johan Thomassen ein kremergesellen in den sloten sittende
wuwol itzundes vor gerichte gebracht antwordesman an de anderen
siden van wegen itliker gefengknisse, beschattinge ofte totastes, so
desulve Johan bie den vorscreven anclegeren und eren frunden imme
stichte van Brehemen uppe der keyserfryen straten schulde gedan heb-

ben etc., dar tegen sich gemelter Johan Thomassen itliker averfaringe,
slachtinge und entfromdinge sines gudes eme imme vorscrevenen lande
to Dythmarschen to vorne gescheen leth horen, welke averfaringe, slach-
tinge unde entfromdinge sampt hon und schaden he vaken vorclaget
und doch neyn gelick vor ungelyck derhalven hadde mogen bekomen,
derwegen omhe wege und stege imme sticht van Brehmen vorgemelt
scholden vorlofft syn dat sine to bemanen etc., eyns ordels halven uth
dem neddersten rechte vor gemelten Radt geschulden, na clage . . .
affseggen laten:

Wuwol Johan Thomassen ein andtwerdesman is, jodoch kan he bewisen
alse recht is, dat he sodane vorscrevene sake hefft vorclaget unde ome
darupp imme stichte van Brehman dar he sodan anfangk wedderumb bie
den Dithmerschen gedan hefft wege und stege vorlofft sy dat sine to
bemanen, des mach he geneten unde moth dar upp widder umme ghan
in de slote, idt ga dar vorder wad also recht is.

Jussu consulatus. Actum [Veneris 19. Januarii].

NStB 1504 Anthonii.

1504 Jan. 20
161. Seefracht. Versegelung. Zwangsverkauf. Peinliche und
biirgerliche Sache.
(aus dem Niedergericht)

De Ersame Rath to Lubeck hebben twisschen Hanse Drogen, Clawes
van Borstelen, Hermen van Minden, Hans tor Molen, Brun Hoveman
und anderen bergerfarern so unlanges schipher Hinrick Fref3e to Bargen
to segelen vorfrachtet unde geladen hadden ancleger an de eine und
demsulven schiphern in der fronerie sittende wuwol itzundes vor ge-
richte gebracht andtwerdesman an de anderen siden, von wegen der
vorscreven guder, dar mit he nicht der reyse gefulget, dan de guth in
FreBlandt gesegelt unde desulven vorkofft unde dem copmanne von
affhenden gebracht schall hebben etc., dar tegen gemelte Hinrick ant-
wurdede dat he von noth wegen windes unde unsinn des waters so
it wintersdach gewesen in de vorscreven haven to segelen gedrungen
und genoteget sy umme schip, lyff unde guth sovele he konde to bargen,
unde hebbe deme kopmanne ore guth nicht vorbracht, dan sy ome unde
den schipkinderen to Emden in betalinge orer hure, fracht unde faringe
mit rechte erkandt worden desulven dar an to mogen soken etc., eyns
ordels halven uth deme Neddersten Rechte vor gerichtewart geschulden,
nach lengerm vorgevende, clage . . . affseggen laten:

Dat ein Ersam Radt to Lubedk na clage und andtworde irkent de sake
nicht pynliken, dan de erbenomede schipher mach ichtes vorspraken und
borgen geneten. unde wes de erbenomeden ancleger mit rechte upp en
mogen bringen, dar gha idt umme alse recht is.

Jussu consulatus. Actum ut supra [20. Januarii].

NStB 1504 Anthonii.

1504 Jan. 23
162. Drohworte vor Gericht. Broke.

De Ersame Rath to Lubeck hebben twischen Hermen Schepel an-
cleger an de eine und HanBe Sweder den marcketfaget andtwordes-
man an de anderen syden, van wegen negen und negentigeshalve
marck lub. so ome gemelte Hans Sweder bedegedingedes geldes na lude
eyner czerteren so desulve Hermen sede plichtich syn scholde etc., der-
halven sick gemelte Hans Sweder nach wo ock vormals geschen scholde
syn itliker drawworde leth horen etc., na lengerm vorgevende, rede . . .
affseggen laten:

Dat de erbenompten parte to anderen tyden scholden widderkomen und
ore clacht und antwurt vorbringen umme se dar aver to mogen scheden;
aver alse Hans Sweder vor deme Ersamen Raide sick unthemeliker
worde alse von slande, dar mit he gemelten Hermen bedrauwede, lethe
horen, des mochte he sunder broke nicht gedan hebben unde moet dat
affwedden, id ga dar vorder umme alse recht is.

Jussu consulatus. Actum ut supra [Martis 23. Januarii].

NStB 1504 Fabiani.

1504 Mirz 1

163. Schuldenwesen. Rangordnung der Glaubiger mit Besate.
(aus dem Niedergericht)

De Ersame Raidt to Lubeckh hebben twisken den schuldeneren bie
Peter Buck to achter sinde, der itlike vor unde itlike darna up des sulven
Peters guder besathe gedan, eynes ordels halven uth dem nedersten
Rechte vor den Ersamen Radt geschulden, nach beider parte clage . . .
affseggen laten:

Dat de schuldenere all, de na der wikinge Peters Buck bynnen vier
weken besathe gedan hebben, syn gelike na de besathe tho vorfolgen.
Screven jussu consulatus [prima Martis].

NStB 1504 Reminiscere.

1504 Mirz 5

164. Rente. Beweiskraft des Stadtbucheintrages und langjihrigen
Besitzes. Tilgung entgegenstehender offener Eintrige.

De Ersame Rath to Lubeck hebben twisschen den vormunderen zeli-
gen Cordt Scharnehagens nagelaten kindern nomptliken Clawes Thyes
und Marquart Boye und Gosschalck Persick anclegere an de eyne und
den vormunderen seligen Werner Knollemans nagelaten kindere alse
Jost Roleves und Hermen Lamberdes andtwurdesluden an de anderen
syden van wegen itliker rente, so beyde erberorde parthe in Herboldt
Bolten huse vormenden to hebben, derhalven eyn islick syn bewyB ut
dem aversten boke vorbrachten to vorhoren etc., na lengerem vorge-
vende, clage . . . affseggen laten:

Nademe Knollemans kinderen sodane renthe in der Stadt boke ungedel-
get stan togescreven und se desulven ock ere vorfaren na inholde der
Stadt bokes so lange tydt aver jar unde dach und beth herto rouwsam
und sunder alle weddersprake der vorscreven Scharnehagens kinder
vormundere offt orer wegen gebort hebben, so synt se neger dar by to
blyven dan se eyn ander dar afftodrengen, und de vormunder Scharne-
hages kinder sint schuldich one de apene scrifft, so se ock dar aff hebben,
in der Stadt boke delgen to laten.

Jussu consulatus. Actum [Veneris 15. Martii].

NStB 1504 Oculi.

1504 Mirz 6
165. Siumnis des vor Gericht Geladenen. Sachfilligkeit.

Johan LammerBlen hefft vor dem Ersamen Rade to Lubeckh dorch
sinen vorspraken laten vorgeven, dat he sinem wedderparte Johanfe
Barcken hebbe to mermalen laten toseggen umb sins rechten vor deme
Ersamen Rade to waren, und sy nichtesteweniger striks uthebleven unde
so he eme denne upt nige to dussen hutigen daghe mit beseten borgeren
up sin recht tho waren hebbe laten toseggen, und utheblivet, laten bid-
den en vellich to delen, darupp na widerm vorgevende de Ersame Raidt
na besprake und ripem rade vor recht hebben affseggen laten:

Kan Johan als recht is bewisen, dat he sinem wedderparte umme up
dat recht to waren na gebore hebbe laten toseggen, is he denne nicht

gekamen, so is he vellich'), ane he kan bewisen als recht is, dat em sodans
eaftige notsake benomen hebbe.
Screven jussu consulatus ut supra [Mercurii sexta mensis Martii].

NStB 1504 Reminiscere.

1504 Mirz 8
166. Verweisung des Gldaubigers auf die Pfinder anstelle des
Zahlungsbegehrens.
(aus dem Niedergericht.)

De Ersame Raidt to Lubeckh hebben twisschen dem Ersamen Heren
Hermen Dartzouwen Rathmanne darsulvest ancleger an de ene und
Hans van Lunden andtwordef3man an de anderen syden, van wegen hun-
dert margk lubesch, so gemelten Hern Hermens vadere ock Hermen
Dartzouw genompt, lofftes halven, darvor he und Hans Schunemans
Inholt einer scrifft hirbevorn Anno twe unde nygentich Cantate gescre-
ven und gelesen, anghande: Hans van Lunde etc., vor densulven Hans
van Lunde gedan, gegulden und betalt scholde hebben, dar tegen ge-
melte Hans van Lunde sede, soef3 unde twyntich Rynsche gulden vor-
noget und betalt to hebben etc., eyns ordels halven uth deme nedder-
sten Rechte vor gemelten Radt geschulden, na clage . . . affseggen laten:
Na deme gemelten zeligen Hermen Dartzouwen unde Hanf8e Schune-
man Inholt der upgenanten scrift des vorscreven Hans van Lunde Inge-
dompte, varende have und reschup syn vorpandet, so mach sick gemelte
her Hermen an desulven pande holden, jodoch wes de gemelte Hans van
Lunden alse recht is kan nabringen, uppe den vorscreven Summen be-
talt to syn, des mach he geneten und gha dar vorder umme alse recht is.
Jussu consulatus. Actum [veneris 8. Martii].

NStB 1504 Reminiscere.

1504 Mirz 8

167, Schuldenwesen. Entweichen des Schuldners. Beschlagnahme.
Beweis der Forderungen und des Entweichens.

De Ersame Rath to Lubeck hebben twisschen Reymer Tockel mit den
anderen schuldeneren de orer schult halven, so one Clawes Rik und sine
husfruwe in Godt vorstorven schuldich syn gebleven, uppe dessulven
Clawes hus in der Huxstrate belegen besate gedan hebben ancleger
an de eynen und den vorscreven Clawes andtwordesman an de anderen

1) Vorlage hat: willich.

syden, van wegen des vorscreven huses dorch gemelte schuldener mit
rechte na des gedachten Claweses wikinge vorfolget, dat wilke se beger-
den also vorscrevener mate one togescreven to mogen werden etc., dar
tegen sick gemelte Clawes vorhapede, se or schulde ame ersten alse
recht is nabringen und bewisen scholden etc., na lengeren vorgevende,
clage . .. affseggen laten:

Na deme de gedachten schuldener alse recht is bewiset hebben, den vor-
screven Clawes schuldehalven geweken gewesen und dar upp dat ge-
melte hus mit rechte vorfolget hebben, so muth idt dar by bliven, und
mogen sick dat sulve also mit rechte vorfolgen laten, idt gha dar vorder
umme alse recht is.

Jussu consulatus. Actum ut supra [Veneris 8. Martii].

NStB 1504 Reminiscere.

1504 Mirz 9

168. Unanfechtbarer Eigentumswert durch Rechtsverfolgung
des Hauses.

De Ersame Rath to Lubeck hebben twischen Herman Wynalt ancleger
an de eyne und Hanf3e Schinckel antwurdesman an de anderen syden von
wegen eines huses in der Holstenstraten belegen, dat des vorscreven
Hans Schinkels vader Arndt Schinckel in Got vorstorven mit Rechte vor
sine vorsetene renthe vorfolget hefft inhalt der Stadt aversten boke dar-
sulvest gelesen, deme erbenomeden Hermen Wynholt siner husfruwen
halven ankamende etc., na lengerem vorgevende . . . affseggen laten:

Na dem sodan vorgemelt hus mit allem Rechte vorfolget, so mot idt
darby bliven und Hans Schinckel is nicht schuldich darto to andtworden.

Jussu consulatus. Actum Sabbato [9. Martii anno ut supra].

NStB 1504 Reminiscere.

1504 Mirz 9

169. Einwand der Rechtshingigkeit am anderen Gericht.
Beweis.

De Ersame Raidt to Lubedkh hebben twischen Hermen Hantorp an-
cleger an de eyne und schipper Hinrick Smyt tor WyB3mer to hus beho-
rende andtwordesman an de anderen syden van wegen eynes achtepart
schepes, derhalven de erbenomede Hermen gemechtiget syn scholde
von den gemelten Hinrikke sampt der rekenschup von dem sulfften to
fordern, dar tegen gedachter schipper sede, dat de sake twischen ome und

gemelten sinem wedderparte tor WyBmer hangede im rechten unvor-
scheden, vorhopende ome vor deme erscreven Rade to Lubeckh nicht
schuldich to sinde to andtworden etc., na clage . . . affseggen laten:

Na dem gemelte schipher Hinrick hir to Lubeckh mit rechte beslagen is,
so muth he darsulvest to rechte andtworden, idt sy denne, dat he also
recht is kone bewysen dat de sake tor WyBmar hange im gerichte und
rechtes twange, des mach he geneten und gha dar vorder umme alse recht
is.

Jussu consulatus. Actum ut supra {Sabbato 9. Martii].

NStB 1504 Oculi.

1504 Mirz 12
120. Beweis der Testamentarieneigenschaft.

De Ersame Rath to Lubeck hebben twischen mester Peter Notken
alBe vulmedchtigen procuratoren hern Dirick Heymsath weltliken presters
de sick to seligen Cort Sanders nagelaten gudern de negeste getuget
hefft ancleger an de eyne und Hans tor Molen sick seggende des vor-
screven Cordt Sanders testamentarien de vortan Bartolde Holthusen
und Hermen Trechouwen inholt der Stadt boke to testamentarien to
sick hefft gekoren andtwurdesluden an de anderen syden, na beyder
parte clage . . . affseggen laten:

Nademe de erbenomede Hans tor Molen sick des vorscreven Cort San-
ders testamentarie to wesen [secht], kan he denne bewisen dat he als
recht is darby gekamen is, des mach he geneten, und ga dar vorder
umme alse recht is.

Jussu consulatus. Actum ut supra [12. Martii].

NStB 1504 Oculi.

1504 Mirz 20

171. Beweiskraft des Stadtbuchs fiir Eigentum und Zahlung.
(aus dem Niedergericht)

De Ersame Rath to Lubeckh hebben twisschen Titeke Dargasse an-
cleger eyns unde Clawes Rennevelde und Corde Koninghe vulmechti-
gen Marquart Krugers wanende to Alsborgk anders dels van wegen
eynes huses darsulvest, eyns ordels halven ut dem nedersten rechte ge-
schulden vor gemelten Ersamen Radt, na clage, andtwurde, rede, wed-
derrede, insage, ock na vorhoringe tweer scriffte in dut sulve bock ge-
screven, de erste Anno dre unde negentich Conceptionis Marie, an-

gande: Titeke Dargasze in der dwarsstraten twistken der Visker groven
und Engelschen groven wanende vor dem Ersamen Rade to Lubeck
vor sick und sine erven hefft vorlaten Hanze Bernde etc., de ander
negenundnegentich Letare Jherusalem, angande: Jacob Lauwe etc., na
besprake und ripem rade vor recht affseggen laten:

Na dem der Stadt boke den kop mit der betalinge inholdet und bewiset,
so muth idt dar by blyven.

Actum [Mercurii 20. Martii]. Jussu consulatus.

NStB 1504 Letare.
1504 Mirz 20

172. Schuldenwesen. Rang der Gldubiger. Vierwochenfrist.
(aus dem Niedergericht)

De Ersame Rath to Lubeck hebben twisken den schuldeneren, de up
Peter Buckes guder besate gedan hebben, eyns ordels halven uth dem
neddersten Rechte vor gemelten Ersamen Raith geschulden, na beider
parthe.. . . affseggen laten:

Dat de schuldener, de binnen veer weken (so ock de Rath vormals ge-
delet hefft) na der weykinge besathe gedan hebben, syn gelike na, or
besathe to vorfolgen.

Screven Jussu consulatus. Actum ut supra [20. Martii].

NStB 1504 Letare.

1504 April 24

173. Schuldenwesen. Vierwochenfrist. Beweis des Vorranges.
Gegenbeweis.
(aus dem Niedergericht)

De Ersame Rath to Lubeck hebben twischen Hermen Westeman an-
cleger an de eyne und Cordt von der Heye sampt den anderen schul-
deneren, so den Peter Bock schuldich is gebleven, antwordesluden an
de anderen siden, von wegen der besate, so se to beyden siden uppe
sine hindergelaten gudere gedan scholen hebben, derhalven de erbeno-
mede Hermen vormeynde, na deme he alleyne binnen den ver weken
na des upgenanten Peters wikinge sin besate gedan hedde, de anderen
siner wedderdele van orer besate to drengen und desulfften uppe de
vorscreven guder gedane van neyner werde to synde etc., eyns ordels
halven uth dem nydersten rechten vor gemelten Radt geschulden, na
clage . . . affseggen laten:

Na deme Hermen Westeman ein ancleger is, kan he denne alse recht
is bewisen, dat he de besate bynnen den veer weken na wikinge des
vorscreven Peters allene gedan hefft, des mach he geneten; kan he
aver des nicht bewisen, so sin se der besate like na, idt ga dar furder
umme alse recht is.

Jussu consulatus. Actum ut supra [24. Aprilis].

NStB 1504 Misericordia domini.

1504 um Mai 11
174. Kein Urteil itber Manngeld.

De Ersame Rath to Lubeck hebben twischen Katherinen zeligen Ber-
toldt Hamberges dochter im Lande to Holsten vam levende tom dode
gebracht eyns und Hanse Hamberge, genanten Bertoldes broder anders
dels, van wegen des geldes, so in der zone scholde uthgesecht wesen
andersdeles, na beider parte vorgevende, clage, andtworde und wedder-
rede laten affseggen:

By dem Ersamen Rade nicht wontlick tho syn up mangelt tho delen.
Screven van bevele des Rades.

NStB 1504 Cantate.

1504 Mai 21
175. Worttiihrer im Prozef. Fortdauer der Berechtigung.

De Ersame Rath to Lubeck hebben twischen Hinrick Vrezen und
Mathias Wegener eyns, welker Ertman Tzimessen wort foret, des em
Hans Caldeis nicht annamen wolde, und dem sulvigen Hanfle anders
dels, na beider parte vorgevende und ripem rade vor recht affseggen
laten:

Na dem Ertman vormals in der sake dat wort gefort, so mocht he vort
an dar inne spreken.
Screven van bevele des Rades. Actum ut supra [21. Mai].

NStB 1504 Exandi.

95



1504 Juni 12
176. Zeugen.

De Ersame Rath to Lubeck hebben twischen Ertman Simeszen van
wegen Hinrick Fresen unde Mathies Wegeners eyns unde Hans Koldeys
anders dels, itliker tuge unde tuchnisse halven, so gemelte Ertmann jegen
den vorscreven Hans anstalde in andacht unde menynge dar mede to
wynnen unde to vorlesen, na claghe . . . affseggen laten:

Na deme Ertman eyn clegher is unde myt itliken tugen benomet unde
bedachtinget anstellet to wynnen unde vorlesen, wes he denne myt so
velen van densulven em im rechte van noden wo recht is tugen kan, des
mach he geneten, id ga dar furder umme wo recht is.

Jussu consulatus. Actum ut supra [Juni 12].

NStB 1504 Trinitatis.

1504 Juli 13
177. Zeugen.

De Ersame Rath to Lubeke hefft twischen mester Evert Bispinck

begerende, na deme de schipper deme wilkor vor deme heren greve to
OsthfreBlande gedan nicht syn nagekamen, in deme se myt den tugen
dar se mede togestellet hebben to wynnen unde vorlesen nicht hebben
nagebracht, dat Hans Koldys up des gemelten heren greven breff uth
bevell unde vorhete der bargerfarer gespraken unde dat de bargerfarer
sulke sine worde, so he scholde up den gemelten hern greven gespraken
hebben, besath unde bevulbordet hadden, dan tugeborstich unde erer
sake nedderfellich geworden etc., eyns deles, dar tegen Ertman ant-
werde, wo he van ambeghynne der sake eyn cleger gewesen, so he dat
myt der stadt boke bewisen wolde unde vorhopede darumme ock furder
by der clacht to blyven, byddende dat des heren greven breff myt der
stadt boke unde sine tuge mochten tor sake komen etc., na widerem
vorgevende . . . affseggen laten:
Na deme de parte allenthalven sick up des hern greven van OstfreBlandt
breve ock Ertmann der stadt bock unde itliker tuge sick beropet, so
moten se wedderkomen unde laten sulken breff myt der stadt boke dar
mede bykamen; wes denne Ertman betugen kan myt den tugen de he
benomet unde bedachdinget, de noch nicht getuget, dar ga id furder
umme wo recht is.

Jussu consulatus. Actum ut supra [tricesima Julii].
Nachtrag: [Desse sententie is van deme Ersamen Rade to Lubeke dar
na upt nye confirmeret unde bevestiget.]

NStB 1504 Vincula Petri.

1504 August 2

178. Angebot an Zahlungsstatt. Pfandsetzung.
(aus dem Niedergericht)

De Ersame Rath to Lubeck hebben twischen Hermen Mauricius vul-
mechtiger Hinrick Barschampes eyns unde Hinrick Cornelius anderf3
dels van weghen itliker schulde, so em gemelte Hinrick schuldich to syn
bestan scholde, jodoch in de betalinge ware edder pande bedende etc.,
eyns ordelB halven uth deme neddersten rechte vor den gemelten Er-
samen Radt geschulden, na clage . . . affseggen laten:

Na deme Hinrick der schulde bestunde, so moste he betalen; wolde
he denne dar vor nogafftige pande setten, dar konde he mede bestan,
unde ga dar furder umme wo recht is.

Jussu consulatus. Actum ut supra [secunda Augusti].

NStB 1504 Vincula Petri.

1504 Sept. 10

179. Versessene Rente. Haftung des Pfandes. Borst und Brake.
Haftung.

De Ersame Rath to Lubeck hebben twischen mester Peter Lassur
ancleger eyns unde den olderluden der budelmaker darsulvest to Lu-
beke andersdels, van wegen der vorseten rente, so gemelte mester Peter
an dersulven budelmaker molen im carspell to Renzevelde belegen schal
vormals van den testamentarien zeligen Dirickes van der Beke myt deme
kope jarliken vorlaten unde upgedragen wesen unde so eme ock na deme
kope hinderstellich, na beyder parte . . . affseggen laten:

Is mester Peter Lasur der renthe inholt der stadt boke in der vorberor-
den molen em vorkofft to achter, so mach he sick an syn pant holden;
kan he aver bewisen, dat eme vor brake und borste gelavet, edder heb-
ben de budelmaker sunder des renteners weten de molen vorkofft, dar
ga idt furder umme wo recht is.

Jussu consulatus. Actum ut supra {decime Septembris].

NStB 1504 Egidii.

1504 August 3
180. Unbeerbte Ehe. Brautschatzfreiung.

De Ersame Rath to Lubeck hefft twischen den vormunderen Ghe-
schen zeligen Jachym Bylringes nagelaten wedewen anclegere an de
eyne unde den gemeynen schuldeneren, den desulve Jochim hir bynnen
Lubeke schuldich is gebleven, antwerdesluden an de anderen syden,
van wegen der vorscreven Gheschen brutschatte, nach menningerhande
reden . . . affseggen laten:

Na deme Ghesche vorscreven myt gemelten Jochim umbearvet is, so
mach se na lubeschem rechte eren bruthschat fryen, idt ga dar furder
umme alse recht is.

Jussu consulatus. Actum ut supra [Sabbato tertia Augusti].

NStB 1504 Vincula Petri.

1504 Aug. 6
181. Nicht schriftlich verzeichnete Zeugen. Zulissigkeit.

De Ersame Rath to Lubeck hebben twischen mester Everde Bisping
vor sick unde im namen der olderlude van den Bargerfarern hyr bynnen
Lubeke residerende anclegere an de eyne unde Ertman Symeflen unde
sine hovetlude alse schipper Hinrick Fresen unde schipper Mathies
Wegener in den sloten sittende, jodoch up datmal darsulvest jegenwar-
dich, antwerdeslude an de anderen syden van wegen itliker tugen
nomptlick Dirick Rof3tusscher unde Hans Gherdes, da gemelte Ertman
unde sine hovetlude vor den Ersamen hern Johan Meyger und hern
Frederick JoryB radtmannen, mester Hartwico Brekewoldt prothonota-
rius unde mester Johann Roden secretarius dusser Stadt Lubeke vam
Ersamen Rade dar to sunderlinx gefuget, vorhoren hadde laten, umme
in dusser sake im gerichte tegen des Eddelen und Wolgeboren Hern
Edzerdes greven to OstfreBlandt breve in vorachtunge siner gnade, ge-
limpes und ere so se seden vorspraken unde de erbenomeden Barger-
farer datsulve apembar beyahet unde bevulbordet scholden hebben to
tugen, des de erbenomede mester Everdt vormende, na deme Ertman
desulven myt den anderen tugen alse Gosschalk Horenzee, Cort Piper,
Hinrick Detleve8, Marten Owant, Hans Dethmers, Jochim Volckqwyn,
Cleys Vicken, Mathies Platen, Hinrick Noremberch, Hinrick Botfelt,
Hans Butzow unde Hans Howschilt unlangens van deme erbenomeden
Ertman in eyner cedelen avergegeven nicht benomet noch in de cedele
mede gescreven offt avergegeven hadde, dersulven nicht to scholen
bruken etc., dar doch de erbenomede Ertman de vorscreven beide mede-

benomet unde bedachdinget to hebben sede, wowoll myt den anderen
so se beyde up de tydt gegeven etc., na lengerem . . . affseggen laten:
Na deme Ertmanne vormals van weghen siner hovetlude alse anclegere
togedelet is, myt tugen, so vele he der benomet unde bedachdinget
hefft alse recht is to mogen tugen, kan he denne wo recht is nabringen,
dat he de under densulven Dirick Rostuscher unde HanfBBe Gherdes, wo-
wol de in der avergegevenen cedelen nicht gescreven, richtelick mede
benomet unde bedachdinget hefft, so mogen se tugen tor saken wesen,
unde wes se derhalven vor den heren, dar to geschicket, bekant unde
anscriven hebben laten, myt eren eden bevesten, idt ga dar furder
umme alse recht is, beholden doch deme wedderparte sine tugeschut-
tinge dar tegen unvorsumet.

Jussu consulatus. Actum ut supra [sexta Augusti].

NStB 1504 Sixti.

1504 Aug. 17

182. Rechtsgeschiifte der bevormundeten Witwe hinter dem
Riicken der Vormiinder.

De Ersame Rath to Lubeck hebben twischen Gretken Karves ancleger-
schen an de eyne unde eren vormunderen alse Hans van Borgelen unde
Hinrick Wiggers antwerdesluden an de anderen syden, van wegen eynes
huses, dat de erbenomede Gretken sunder eren wetent vorkofft hadde,
umme myt deme gelde unde eren anderen guderen alse des van orem
zeligen manne Cort Korffe in sineme testamente gemechtiget wesende,
beholden des Rades teynden uth der stadt to theende etc., de vormun-
dere ores bruthschattes halven dar mede unvorwaret, na lengerem vor-
gevende . . . affseggen laten:

Na deme de erbenomede Gretke vormundere hefft, wes se denne in
vorkopinge des huses hinder eme gedan hefft, is nicht van werden unde
mach ock eren negesten erven, de oren doth affleven, in deme bruth-
schatte to vorfange nichtes handelen.

Jussu consulatus. Actum ut supra [17. Augusti].

NStB 1504 Assumptionis Marie.

1504 Sept. 10

183. Remission aus dem Kammergericht. ErmiBigung des
Streitwertes. Auslagen, Kosten.

De Ersame Rath to Lubeck hebben twisschen Johan van Raymund
ancleger an de eyne unde HanBe Smyt uppe deme Kolmarkede wonende
van weghen itlikes flasses, darumme de erbenomede Johann gemelten
HanBe Smede inholt itliker sententien unde rechtsproke darup irgangen
beschuldet, ock itliker expenf3 dorch densulven Johan vormals scrijfftlick
to taxeren avergeven etc. andersdels, na beyder parte clage, antworde,
rede, wedderrede, insage, besprake unde ripem rade, ock na vorhoringe
gemelter sententien sampt itliker executoriall und ordell offte remisso-
rien des alderdurchluchtigesten unde grothmechtigesten heren heren
Maximilian Romischen Konynges etc. in vorscrevenen saken ock uth-
gegan vor recht affseggen laten:

Alse denne de Romische Konichlike Maiestat de sake des flasses halven
wedderumme vor den Ersamen Radt to Lubeke, gerichtlike metynge
unde dar up myt deme ede bewisynge to donde, wo sick nach ordeninge
rechtens gebort, remissert, so metiget unde taxeret de Radt vorscreven
sodane twe fate flass anfencklick dorch Johan van Reymunde in syner
clage unde tosprake myt der tuchnisse dar up tegen gedachten Hans
Smede gefort allene angetogen to verundevertich rinsche gulden, unde
wyl denne de gemelte Johan van Raymunde myt synem ede to Gade
und synen hilgen beholden, dat desulve twe fate vlasses to der tydt
alse Hans Smyt de hefft entfangen sodane vorgerorde verundevertich
rinsche gulden gewert syn gewesen, so mot Hans Smyt eme sodane vor-
benomet gelt entrichten unde betalen; umme de expenf3 dorch densulven
Johann angetogen unde offte he den vorscreven Hans Smyt up enige
sacke flasses vorder wolde beschuldigen, dar ga idt umme wo recht is.
Jussu consulatus. Actum martis [decima septembris].

NStB 1504 Egidii.

1504 Sept. 25
184. Bernt Notke. Kauf. Gottespfennig.

De Ersame Rath to Lubeck hebben twischen Bernde Notken unde
Hans Camp vormunder Katherinen zeligen Hans Schunemans nagelaten
wedewen ancleger an de eyne unde den vormunderen zeligen Werneken
Wilden antwerdesluden an de anderen syden, van wegen eyns huses
dat gemelte Hans Schunemann deme vorscreven Werneken unde ge-
dachter siner nagelaten wedewen by erer aller levende vorkofft scholde

hebben, den gadespennyngk dar up gegeven etc., so gemelte ancleger
dat vormenden to bewisen, welken kop de vorscrevene Wernekens hus-
frouwe myt eren vormunderen nicht holden wolde etc., na clage . . .
affseggen laten:

Na deme de vormundere Hans Schunemans wedewen ancleger syn, wes
se denne des copes halven wo vorscreven alse recht is bewisen konen,
des mogen se geneten, idt gha dar furder umme alse recht is.

Jussu consulatus. Actum Mercurii [vicesimaquinta Septembris].

NStB 1504 Lamberti.

1504 Sept. 26
185. Hauskauf. Riicktrittsrecht nach der Stadt Willkiir.

De Ersame Rath to Lubeck hebben twischen Clawes Dyckman ancle-
ger an de eyne unde Reymer Lemeken antwerdeBman an de anderen
syden van wegen des vorscrevenen Clawes huse, dat eme de erscrevene
Reymer, so he tostunt, affgekofft hefft, na clage . . . affseggen laten:

Na deme de erbenomede Reyner des kopes tosteyt, so moth he kop
holden edder dar umme der Stadt wilkor don.
Jusse consulatus. Actum ut supra [vicesimasexta Septembris].

NStB 1504 Lamberti.

1504 Okt. 12

186. Haftung des NachlaBbesitzers. NachlaBiibernahme aufier
Landes. Jahr und Tag.

De Ersame Rath to Lubeck hebben twischen den gemeynen schulde-
neren den Jochim Bilringk in Godt vorstorven hyr bynnen Lubeke
schuldich is gebleven ancleger an de eyne unde Cordt Brawer antwer-
deBman an de anderen syden van wegen des vorscreven Jochyms nage-
laten guderen, der sick gemelte Cordt in synen uthreisen myt vorgeror-
den Jochim nach Norembarge unde nach synem dode underwunden
scholde hebben etc., vormenende darumme, so se sodans vorhopeden to
bewisen, densulven Cordt vorplichtet to syn, one to sinen schulden to
antworden etc., dar up gemelte Cordt geantwerdet, dat sine wedder-
parte sodans in warheyt nicht scholden nabringen mogen, vormenende
darumme, desulven, dar se eme sodane clage nicht gedachten to vor-
lesen, schuldich to syn, er dat he tor saken antworden scholde, ere klage
tostellen unde sluten, dar se by bliven wolden etc., na lengerem . . .
affseggen laten:

Nademe de dinge, darumme gemelte schuldenere den vorscreven Corde
beschulden, buten landes geschen syn, unde bynnen jar und dage is, so
moth Cordt den vorscrevenen schuldeneren sinen wedderparten to erer
clage antworden, idt ga dar furder umme alse recht is.

Jussu consulatus actum [Sabbati duodecima Octobris].

NStB 1504 Dionisii.

1504 Okt. 13

187. Zulassung Blutsverwandter als Zeugen. Zeugeneid.
(aus Grabow)

De Ersame Rath to Lubeck hebben twischen Thewes Vischer borger
to Grabow eyns unde Tonnyes Radtken antwerdesman an de anderen
syden van wegen itliker miBhandelinge, so gemelte Tonnyes den vor-
screven Clawes in syn gelymp gespraken und avergesecht scholde heb-
ben, dat de erbenomede Thewes myt itliken tugen inholt des Ersamen
Rades breff darsulvest to Grabow vor deme ergemelten Rade to Lubeke
gelesen hefft bewiset, welke tugen de antwerdefSmann vormende nicht
to scholen tugen, angesehn se deme ancleger blodeshalven vorwant
unde tokomen scholden etc., eyns ordels halven van gedachtem Rade to
Grabow vor den ergemelten Radt to Lubeke geschulden, na clage . . .
affseggen laten:

Na deme de Radt to Grabow de vorgerorden tugen inholt eres breves
loffwerdich bekant, willen denne desulven tugen alse recht is beeden
dat se noch dorch gunst edder gave, ock mageschup edder fruntschup
dan umme rechtel rechten willen getuget hebben, so mogen se tugen
ton saken wesen, unde wes Be alBo alse recht is getuget, dar moth idt
by blyven, idt ga dar furder umme alse recht is.

Jussu consulatus. Actum ut supra [Mercuriii tricesima Octobris].

NStB 1504 Simonis et Jude.

1504 Okt. 30

188. Diebstahlsbeschuldigung. Reinigungseid des
Unberiichtigten. Recht und Vorsprake.
(aus dem Niedergericht)

De Ersame Rath to Lubeck hebben twisschen Jacop van Lewerdes
eynem kremer ancleger an de eyne unde Corde Fricken eynem rot-
lescher antwerdesman an de anderen syden van wegen itliker duffte,
dar umme gemelte Jacop den vorscreven Corde in de slote hadde setten

laten etc., eyns ordels halven uth dem neddersten rechte vor gemelten
Radt geschulden, na clage . . . affseggen laten:

Na deme Cordt vorbenomet eyn umberuchtet man is, so is he neger sick
siner ere by sinem ede tobeholden dan eme eyn ander afftoseggen,
unde mach dar up rechtes unde vorsprake geneten, idt ga darumme
vorder alse recht is.

Jussu consulatus. Actum Mercurii [penultima Octobris].

NStB 1504 Omnium Sanctorum.

1504 Nov. 16
189. Schedeslude. Verbindlichkeit ihres Spruchs.

De Ersame Rath to Lubeck hebben twischen Lutken Stapelmanne
ancleghere eyns unde Hanfle Buschman antwerdesman andersdels van
wegen eynes tarlingk laken, itlikes wasses unde rekenschup etc., na
clage . . . affseggen laten:

Wowol Hans Busman eyn antwerdesman is, jodoch kan he alse recht is
bewisen, dat se de sake gestalt unde by itliken schedesfrunden allent-
halven verbleven syn, wes denne de frunde affseggen, dar moth idt by
blyven.

Jussu consulatus. Actum ut supra [Sabato 16. Novembris].

NStB 1504 Brictii confessoris.

1504 Nov. 16
190. Ratsdeputierte. Verbindlichkeit ihrer Degedinge.

De Ersame Rath to Lubeck hebben twischen Hanse Sweder deme
marketsfogede und Hermen Wulff als vormunderen zeligen Brun Wege-
ners nagelaten kynde eyns unde Anneken, dessulven Bruns wandages
eliken fruwen andersdeles van wegen des jennen, so demesulven kynde
vormals uthgesecht, na clage . . . affseggen laten:

Na deme de parte allenthalven der sake by den heren van deme Rade
dar to gefuget syn vorbleven, so moth idt blyven alse de heren gede-
gedinget hebben.

Jussu consulatus. Actum ut supra [16. Novembris].

NStB 1504 Brictii confessoris.

1504 Nov. 22

19t. Hand muBl Hand wahren. Eigentumsklage.

De Ersame Rath to Lubeck hebben twischen Beken [. . .]!) ancleger-
schen eyns unde Hans tom Sunde antwerdesman anderfldels van wegen
dryer koye, so gemelte Beke by dem vorscreven HanfBe gefunden, de
welke he sede gekofft unde betalt to hebben etc., na clage . . . affseggen
laten:

Na deme de koye noch vor duffte noch roff werden angespraken, kan
denne Hans tom Sode, wowol he eyn antwerdesman is, wo recht bewi-
sen, dat he sulke koye gekofft, gegulden und betalt hefft, so is he neger
dar by to blyven dan eyn ander eme dar aff to bringen, unde de fruwe
mach eren loven soken dar se den gelaten hefft.

Jussu consulatus. Actum [Veneris vicesimasecunda Novembris].

NStB 1504 Clementis pape.

1504 Dez. 10

192. Gestellungsbiirgschaft. Enthaftung der Biirgen
bei Einhaftung des Schuldners.

De Ersame Rath to Lubeck hebben twischen schipper Hans Dethmers
unde schipper Cleys Vicken an de eyne unde Brun Hoveman deme Jun-
geren sampt anderen des copmans to Bergen hanterende deputerde
andersdels, van wegen der borgetucht, so gemelte schippers genanten
Bargerfarern vor schipper Hinrick FreBen gudtgesecht unde gelovet
scholden hebben levendich edder doth na inholde eyner schrifft im rich-
teboke darsulvest geleBen intobringen, na vorgevende beider parte . . .
affseggen laten:

Nademe de vorgerorde schipper Hinrick Frefle in dersulven sake, dar
ome de vorgenanten sine borgen vormals inne geborget hebben wed-
derumb levendich edder doth intobringen, uppet nye in de hechte unde
slote gekomen is, unde de borgen nu begheren lo83 to syn, so dorffen se
nicht lenger borgen wesen.

Jussu consulatus. Actum Martis [decima Decembris].

NStB 1504 Nicolai confessoris.

1) Liicke.

1504 Dez. 18
193. Kauf. Probe. Sachmangel. Pflichten des Verkiufers.

De Ersame Rath to Lubeck hebben twischen Hanse Platz ancleger
an de eyne unde Frederick Snebarch antwordesman an de anderen
syden, van wegen achtehundert unde achteundevertich punt salpeters,
so gemelte Hans Platz deme vorscreven Fredericke affgekofft scholde
hebben, dorch den erbenomeden Frederick dat he vor beyden boddemen
dar he besehn unde mydden gelike gudt syn scholde to waren, des he
doch ungelik unde vele flymmer dan he vorkofft, so de erbenomede
Frederick tostunt, befunden is etc., na lengerem . . . affseggen laten:
Nademe de erbenomede Frederick tosteyt den vorscreven salpeter uppe
de proven unde war dar aff to donde vorkofft to hebbende und alB3o
wo he vorkofft nicht befunden is, so muth he densulven gemelten Hanf3e
Platz so gudt maken al3e he em vorkofft hefft, idt ga dar furder umme
alse recht is.

Jussu consulatus. Actum ut supra [ Veneris tredecima Decembris].

NStB 1504 Lutie virginis.

1505 Febr. 18

194. Haftung des Vaters fiir die Schulden des unmiindigen
und ungehorsamen Sohnes.

Jacob van Hunten van Metz vor deme Ersamen Rade to Lubeck er-
schinende hefft tosprake ghedan teghen hern Hinrick Warmboke dar-
sulvest jegenwardich, van weghen itlikes geldes, so Hinrick Warmboke,
des vorscreven heren Hinricks sone eme schuldich syn scholde. vormende,
na demme de Bulve Hinrick myt deme vorgerorden synem vader im
samende syth unvorscheden, schole ome plichtich syn vor synem sone
sodane ghelt to entrichtende, mede anhangende, dat de Bulve her Hin-
rick ome darup itlike tosaghe ghedan schole hebben etc., dar teghen
her Hinrick gheantwerdet, dat de vorscreven syn sone syn ungehorsam
kynt sy unde noch in synen unmundighen jaren wesende, nicht tostande
eme ichte3 wes bevalen, ghelovet edder thogesecht to hebbende, vor-
mende eme dar umme nichtes plichtich tho syn; dar up de Ersame Radt
nach lengerem vorgevende . . . hebben affseggen laten:

Na deme de erbenomede Hinrick Warmboke syns vaders unhorsam
kint is unde noch in unmundighen jaren weflende, wes he denne hynder
synem vader gheborget, dar tho is syn vader tho antwerdende nicht

plichtich; aver Bo Jacop anthut ome von deme vorscreven heren Hin-
rike wes thogesecht, wes he des alse recht is kan bewiflen, des mach he
gheneten, idt ga dar furder umme alse recht is.

Jussu consulatus. Actum ut supra [Martis 18. Februarii].

NStB 1505 Valentini martiris.

1505 Febr. 21

195. Begrenzung der Anspriiche des Verkaufers gegen
den dritten Besitzer der Kaufsache.
(aus dem Niedergericht)

De Ersame Rath to Lubeck hebben twischen Hans Eberdinge anders
van Hasselt genompt ancleger an de eyne unde Lutken Stechmanne
an de anderen syden, van wegen eyner last ozemundes, de Hans Scroder
van deme erbenomeden Hanf3e van Hasselt ghekoft unde sulven Lutken
vort in betalinge gedan hadde, eynes ordels halven uth deme neddersten
rechte vor gemelten Radt ghesculden, nach lengerem . . . affseggen
laten:

Na deme Hans van Hasselt Lutken Stechmanne den ozemunth nycht
vorkofft edder ghelevert hefft, noch vor duffte edder rof edder enige
ander quade handelinge anghespraken wert, so is he eme dar to tho
antwerdende nicht schuldich, unde Hans van Hasselt mach sick der-
halven holden an den ghennen deme he vorkofft hefft, idt ga dar vurder
umme alse recht is.

Jussu consulatus. Actum ut supra [Veneris vicesimaprima Februarii].

1505 Invocavit.

1505 Mirz 1

196. ErlaB gegeniiber dem Schuldner und Inanspruchnahme
der Biirgen.

De Ersame Rath to Lubeck hebben twischen mester Hermen Martens
eyns unde Hinrick Brabander, van weghen tweundedruttich gulden, so
desulffte mester Hermen by deme vorscreven Hinrike scholde besatet
hebben, dar teghen defBulve Hinrick mester Hermen vorscreven tor edes
hant leggende was, dat he hadde vor den ersamen schedesheren, so
vam erscrevenen Rade tor sake ghefoget, ghesecht, dat he one vorlete
und hadde myt ome nichtes to donde, dan wolde sick an de borghen
der besate holden, welkes edes sick mester Hermen begheven etc., und
derhalven anderdels, na claghe . . . affseggen laten:

Na deme mester Hermen sick des edes beghifft unde derhalven gemel-
ten Hinrick vorleth, so mach Hinrick sulke vorlatinge in der Stadt bock
scriven laten; wil over mester Hermen de borghen, so de besate scholen
gheborghet hebben, belangen, dar gadt umme alse recht is.

Jussu consulatus. Actum ut supra [Sabato prima Martis].

NStB 1505 Oculi.

1505 Mirz 4
197. Anmafung der Vormundschaft. Broke.

De Ersame Rath to Lubeck hebben twischen Dethmer Kniphoff an-
clegher eyns und Ghert Luthmers und Clawes Krusen, de sick scholden
vor Wobbeken zeligen Karsten Dammen nagelaten wedewen vormun-
der sunder vorloff des Ersamen Rades upgewarpen hebben und also
und in deme namen eyn huf} in sulker unbestandigen vormunderscop
vorkoft und vorlaten hebben, deme sulven Dethmar unde sinen erven
also he sede to vorfange unde derhalven andersdels, na claghe . . .
affseggen laten:

Hebben sick Gert und Clawes sulvest vor vormundere upgeworpen
unde under deme namen eyn hus vorkofft, dat moghen se sunder broke
nicht gedan hebben; aver umme de scrifft derhalven in deme oversten
boke, dar ga idt umme wo recht is.

Jussu consulatus. Actum ut supra [Martis quarta Martii].

NStB 1505 Letare.

1505 Mirz 8
198. Erbrecht. Vollschwester und Halbbruder.

De Ersame Rath to Lubeck hebben twischen den vormunderen zeli-
ghen Jurgen Hemmelmans naghelaten dochter Anneken nomptliken
Tonnyges Frisscke, Hans vamme Loo unde Hans Schymmelow eyns
unde Hans Eppinghe alse vormunder Jurgen, ock des sulven zeligen
Jurgen Hemmelmans nalaten kynde anders dels, na clage . . . affseggen
laten:

Vulle suster is neger alse halffbroder.
Jussu consulatus. Actum ut supra [Sabbato octava Martis].

NStB 1505 Letare.

1505 Mirz 28

199. Erbstreitigkeit. Einstweilige Fortfiihrung streitiger
Gewandbude. Notwendige Eigenschaften der Biirgen.
(aus Reval)

Eyn ordell an den Raedt to Revell.

P.S. Ersamen vorsichtigen wyse hern unde besundern guden frunde.
So juwe Ersamheide uns gescreven hebben, dat vor juw im sittende
stole des Rades sint irschinen de ersame vorsichtige her Johan Roterd
juwer stadt borgermeistere vame eynen, und de vormundere zeligen An-
dreas Temlyns nagelatenen wedewen vame andern dele, van wegen
eyner wantboden, tokamende seligen Lamberd Tolner unlanges in God
vorstorven, umme welkes zeligen Lamberdes nalathe unde erve de erbe-
nomede beiden parthe vor juw to ordele unde to rechte vorhen gewe-
sen zin, darup denne van juw des erfftalshalven affsproke unde delinge
gescheen unde an uns geschulden sy, besunder nu averst dersulven vor-
berorden wantboden wegen buten deme erfftale in rechts dwange hen-
gende twistisch unde schelafftich zin geworden, nemptlicke so her Johan
Roterd deme gemelten seligen Lamberde syneme swagir somige laken
in de bestemmeden boden vorkofft unde vorlecht hebbe etc., des juwe
Ersamheide denne na beider parthe rede unde wedderrede eynen aff-
sproke gedan hebben, ludende so hyr nafolget:

Na deme her Johan Roterd sich vorbedende is personlik unde dar en-
baven noch myt den dren besitliken borgirs in juwem breve benomet
de boden mit den laken unde guderen hogir dan de werde is tovorbor-
gende, so dirkenne wy sodane borgetucht nogehafftich, unde he mach
de boden vort an apene holden.

Welke juwe gewisede unde affgesproken ordell de ergedachten beyde
parthe bygespraket unde vor uns geschulden hebben, wor von juwer
Ersamheide breff lengers begrepes medebringet, is van uns alles to
guder maten ingenamen, so gy denne int ende dessulven juwes breves
zin begernde, wy sodane ordell examineren unde entscheden willen,
juwer vorsichtigen leve unse schedinge unde delinge under unser stadt
secrete na older loveliker wise darup wedderumme to benalende; darup
begern wy juwen vorsichticheiden gutliken weten, dat wy sodane juwe
vorgescreven ordell unde delinge na rypen rade und lub. rechte hebben
confirmert unde bestediget, confirmeren unde bestedigen dat jegen-
wardigen in crafft dusses breves, uthgenamen dat wy sodane juwe
rechtsproke myt eynem worde hebben declarert unde vorlenget, be-
schedentliken mit dem worde: loffwerdigen, in der clausulen: unde dar
beneven mit dreen besitliken loffwerdigen borgers etc.

Dat wy juwe Ersamheiden na older wontliker wyse in dessem unseme
breve also gutlick vorwitliken; mochte wy densulven Gade etc. forder
worinne behegeliken willen unde annemen wolgefallen irtogen, sint
wy to donde willich.

Screven under unser stadt secrete ame vrygdage negest na Annuntia-
tionis Marie anno etc. V.

Borgermeistere unde Radtmanne der stadt Lubeck.

Cod. ord. Lub. Nr. 308.

1505 April 1

200. Auslegung eines Kaufvertrages. Beweis durch
Vertragszeugen.

De Ersame Rath to Lubeck hebben twischen Johan Buzel anclegher
eyns unde Johan van Aken antwerdesman anders dels van weghen der
varwerige, de gemelte Johan Buzel van gedachten Johan van Aken na
lude eyner certeren gekofft scholde hebben, vormenende dar umme den
ergemelten antwerdesman bynnen Lubeke up syne egene hant nicht
mer to scholen arbeyden, dar teghen gedachte Johan van Aken vormende
nicht de kunst des varwens dan allenen de retschopp tom varwende
behorende vorkofft to hebbende unde de czerteren nicht anderst dan
sodaner maner ghedudet noch vorstan to scholen werden etc., na len-
gerem . . . affseggen laten:

Wes de personen in de czerteren bestempt unde aver de deghedinge
ghewezen seggen und warmaken, wo id twischen den parten malkander
bespraken unde gedeghedinget is, dar moth id by bliven.
Jussu consulatus. Actum ut supra [Martis prima Aprilis].

NStB 1505 Quasimodogeniti.
1505 April 11

201. Zahlungspflicht des Biirgen. Beweis der Stundung.
(aus dem Niedergericht)

De Ersame Rath to Lubeck hebben twischen Jochim Gherkens alse
vulmechtigeren Anneken zeligen Lutken Gerkens nagelaten wedewen
siner moder ancleger an de eyne unde Eler Ingenberch andtwerdesman
an de anderen syden van weghen twelff tunnen Hamburger bers, so
Hans Sloys in der ebdye tom Reynefelde wonende van gemelter Anne-
ken ghekofft, dar vor de ghedachte Eler gutghesecht unde ghelovet
scholde hebben etc., eyns ordels halven uth deme neddersten rechte vor
gemelten Radt to Lubeke gheschulden, na clage . . . affseggen laten:

Na deme Jochim vorscreven eyn ancleger is, kan he denne alse recht
is bewisen dat de vorscrevene Eler vor dat ber gutghesecht hefft, so
moth he betalen, id sy denne dat he kone bewizen, alse he anthut, dat
myt ome na der tidt termyne gemaket syn; dessulven mach he geneten,
id ga dar furder umme alse recht is.

Jussu consulatus. Actum ut supra [Veneris 11. Aprilis].

NStB 1505 Misericordia domini.

1505 April 16

202. Leibrente aus der Rente, nicht aus dem Eigentum.
Haftung des Hauseigentiimers.
(aus dem Niedergericht.)

De Ersame Rath to Lubeck hebben twischen hern Nicolawese Boyen
wertliken prester eyns unde Hans Meldorp by sunte Jacope wanende
antwerdesman an de anderen syden, van wegen itliker vorseten lyffrente
beschedentliken des jars twyntich mark lubesch Bo gemelte her Nicolaus
van deme erbennomeden Hanse Meldorp to hebbende vormende, eyns
ordels halven uth deme neddersten rechte vor gemelten Radt gheschul-
den, na clage ... ripem rade, ock na vorhoringe eyner scrifft derhalven
in der Stadt Lubeke overste boke unde dergeliken itliker anderen scriffte
im neddersten boke gescreven darsulvest gelesen vam Rade affseggen
laten:

Na deme der Stadt overste boke medebringet dat hern Nicolawese vor-
benomet unde siner moder sodane twintich marck liffrente in den ver-
tich marken jarliker rente zeligen Hans Pawese in wandages Hans Be-
soppes huze nu tor tydt deme erbenomeden Hanf3e Meldorpe tokomende
uppe der Engelschengroven orde by sunte Jacobe belegen togescreven
und nicht in dem egendome dessulven huses to erer beyden lyve behol-
den syn, kan denne Hans Meldorp alse recht is bewisen, dat he Hanse
Pawese offte na sinem dode sinen erven van sodaner renthe gantz unde
all de lose ghekundet unde dat ghelt mit bedageder unde nastander
tor wessele gestelt hefft, so is he to der liffrente na der vorkundige Hans
Pawese offte na sinem dode sinen erven vansodaner renthe gantz undeall
de lose ghekundet unde dat ghelt mit bedageder unde nastanderrenthe
halven beschulden, dar ga idt umme alse recht is.

Jussu consulatus. Actum {Mercurii 16. Aprilis].

NStB 1505 Jubilate.

1505 April 19
203. Garkostklage. Eineid.

De Ersame Rath to Lubeck hebben twischen Johan van der Lucht
am eynen unde Jurgen Voth van wegen itliker garer kost unde achte
laken unde derhalven am anderen [dele], na lengerem ... affseggen
laten:

Dat Johan van der Lucht mach eyn jar garer kost myt syneme ede behol-
den, unde moth umme dat ander Jurgen Voth myt ener vullenkomen
clage tospreken, idt ga dar furder umme alse recht is.

Jussu consulatus. Actum ut supra [19. Aprilis].

NStB 1505 Jubilate.

1505 April 22

204. Verkauf einer Fiirberei. Unzulissigkeit weiterer Gewerbe-
ausiibung durch den Verkiufer.

De Ersame Rath to Lubedk hebben twischen Johan Buzel ancleger an
de eyne unde Johan van Aken antwerdesman an de anderen syden van
wegen der varwerige der laken, so gemelte Johan van Aken anstelde
tegen de eyndracht twyschen ome unde gemelten Johan Buzel lut twyer
certeren uth malkander gesneden unde to besserer tuchnisse am elfften
dage dusses iegenwardigen mantes in dyt bok gescreven, angande: De
ersamen heren Johan Meyger etc., gemaket, to bruken etc., nach lenge-
rem vorgevende beyder parte, clage, antworde, rede, wedderrede, insage,
besprake unde rypem rade, ock na vorhoringe gemelter tuchnisse unde
certeren vor recht affseggen laten:

Na deme de tuge in upgedachter certeren bestempt tostan unde beken-
nen, twischen erbenomeden parten in aller mate wo de certeren inholt
ghehandelt, bespraken unde bedeghedinget to syn, unde denne Johan
van Aken de varwerige avergegeven hefft, so mach he hyr bynnen
Lubeke nicht mer varwen.

Jussu consulatus. Actum ut supra [22. Aprilis].

NStB 1505 Cantate.

Das Zeugnis iiber den Vertrag und die Zerter lauteten:

De ersamen heren Johan Meyger unde her Frederick Jorys radt-
manne myt sampt Hinrick Rungen unde mester Johan Peterfen vor
deme Ersamen Rade to Lubeck in zaken Johan Buzels eyns
unde Johan van Aken der varwerige der laken halven anders deyls er-
schynende hebben vorghebracht eyne czerteren vormals twischen erber-

orden parten gemaket, unde dar neffen ghetuget, gesecht unde togestan,
dat idt twischen erberorden parten so ghehandelt, bespraken und tho gan
sy in aller mathe, so desulven inholden, welker certere ludet van worden
to worden so hyr na folget: In Gades namen Amen. Witlik unde kunt
sy alh den jennen de dusse czerteren zen edder horen lezen, dat Johan
Buzel, borgher to Lubeke, myt Johan van Aken sinen olden dener aver
eyn is ghekamen, dat he sine varwerige hefft aver ghegheven unde
hefft demesulven Johanne van Aken rechtes redelikes kopes aff ghe-
kofft sinen varwe ketel, twe ramen, dre kuven, eyne partze, eyne tafelen
und allent was to der varwerye unde toberedende der laken behort vor
viffundesostich marck lub., deme sulven Johan van Aken offte sinen
erven in twen terminen, alse de eynen helffte up Johannis middensomer
erstkomende unde de anderen helffte up Michael dar negest folgende
unbeworen to betalende, unde des hefft de genante Johan van Aken
vor sick und sine erven sick vorsecht unde vorredet, zyn hues, dar he nu
tor tydt inne wanet, uppe deme Koberge beleghen, nemende to vor-
kopende noch to vorhurende, de na desser tydt dar inne varwen schole;
ock sint se des undermalkander aver eyn gekamen unde vordraghen,
so dat de erbenomede Johan Buzel den genanten Johan van Aken wed-
derumme in denste hefft genomen, des erbenomeden Johan Buzels
varwerye mit allen vlite truwelike vortostande, syn beste to wetende
alse en sodans eneme framen ghesellen unde manne tobehort unde to
eren bekant wil wezen; dar vor schal unde wil de genante Johan Buzel
demesulven Johan van Aken gheven unde vornogen frije kost unde
kamer, bedde unde slaplaken unde darto jarlikes vor syn loen vyffunde-
seventich marck lubesch, unde wereth dat des genanten Johans van
Aken husfrouve hyr queme unde alsdenne syne eghene kost dachte to
holdende, schal unde wil de genante Johan Buzel stellen unde setten to
guder frunde erkentnisse, wes he ome alsdenne gheven schal; unde
wanner ene dusdane voreynynge unde denst up beyden syden under-
malkander nicht lenger belevet to hebbende, so schal de eyne deme
anderen ensodans eyn verndel jars tovoren toseggen unde vorwitliken,
so se des to beyden zyden eyndrechtighen hebben belevet unde bewillet;
unde hyr sint an unde aver ghewesen van Johan Buzels weghen de
ersame Hans Meyger in der Brunstrate, Frederick Jorys unde Hermen
Papenbrock, unde van Johans van Aken weghen mester Johan Petertzen,
des Ersamen Rades to Lubecke buwmester, unde Hinrick Runge. In tuch-
nisse unde mereren gheloven, dat dusse dinge bavenscreven so ghe-
schen, sint desser czerteren twe eynes ludes, de eyne uth deme anderen
durch ABCD ghesneden, de eyne by Hermen Papenbroke unde de ander

by Hinrike Rungen in vorwaringe synde, de geven unde ghescreven sint
na Christi gebort unses heren vefteynhundert jar unde dar na im ersten
jar am donredage neghest vor Gregorii.

Jussu consulatus. Actum ut supra [11. Aprilis].

NStB 1505 Misericordia domini.

1505 Mai 29

205. Verlorengegangener Dienstzeugnisbrief.

De Ersame Rath to Lubeck hebben twischen Hans Smede eynem
smedeknechte eyns unde den olderluden der smede darsulvest to Lubeke,
van wegen eynes breves, so desulve Hans scholde vormals by den older-
luden dessulven amptes gelaten hebben, des se bekanden, jodoch seg-
gende, dat se nicht wusten, wo de gebleven, unde derhalven anders
dels, na clage . . . affseggen laten:

Dat, na deme de olderlude des breves bestan, so moten ze densulven
vorbrengen edder Hanse arbeydes in deme ampte vorgunnen.
Jussu consulatus. Actum ut supra [Jovis 29. Maij].

NStB 1505 Corporis Christi.

1505 Mai 31
206. Ungewohnlicher Werkstattbau Bernt Notkes.

De Ersame Rath to Lubeck hebben twyschen den ersamen heren
Hinrick Witten radtmanne darsulvest eyns unde mester Bernt Notken
antwerdesmanne, van wegen eyner nigen unde unwontliken werckstede,
so desulve mester Bernt tor syden an sineme hule gebuwet schole heb-
ben, unde derhalven andersdels, na clage . . . affseggen laten:

Dat mester Bernt sulke nige und unwontlike buwete nicht hebben dan
upt olde maken laten moste.
Jussu consulatus. Actum ut supra [Sabbato ultima Maij].

NStB 1505 Urbani.

1505 Juni 10
207. Gewerbebefugnis.

De Ersame Rath to Lubeck hebben twischen den loreren hyr bynnen
Lubeke ancleger an de eyne unde mester Illyes mestbereder antwerdes-
man an de anderen syden, van wegen der beredinge offte ghervendes
van ledder, so gemelte Illies sick understeyt to scheden to maken gemel-
ten ampte to vorvange etc., na beyder parte clage . . . affseggen laten:

Na deme sodane beredinge offte ghervent des ledders andrept dat ampt
de lorer, Bo moth sick gemelte Illies dessulven entholden.
Jussu consulatus. Actum ut supra [Martis 10. Junii].

NStB 1505 Bonifatii.

1505 Juni 13
208. Begriindung der Kldgerstellung durch Vorladung.

De Ersame Rath to Lubeck hebben twischen Hermen Wynbholt alse
vulmechtigen procurator schipper Godert Summen ancleger an de eyne
unde Simon Ort antwerdesman an de anderen siden, van wegen der
anclage, de eyn islick tegen den anderen vormende to donde etc., na
beyder parte vorhorende, clage ... ripem rade, ock na vorhoringe der
huB3dener, de gemelten schiphern uth forderinge Symons vorscreven to
sof3 malen vorbadet to hebben seden etc., vor recht affseggen laten:

Na deme de huB3dener tostan den vorscrevenen schiphern uth forderinge
Simons vorbadet to hebben, so is Simon to der zake, dar inne de schipper
vorbodet, Bo vele ome to kumpt, en cleger, idt ga dar furder umme
alse recht is.

Jussu consulatus. Actum ut supra [ Veneris 13. Juni].

NStB 1505 Primi et Feliciani.

1505 Juni 13

209. Beschlagnahme des Nachlasses. Konkurrenz mit bekannter
und anerkannter Schuld. Ungiiltigkeit wegen unterlassener
Mitteilung.

De Ersame Rath to Lubeck hebben twischen Hans Houwer ancleger
an de eyne unde Hermen Priggenitze antwerdesman an de anderen siden,
van wegen zeligen Thomas Kuntzen nagelaten guder, de gemelte Her-
men myt rechte, so he sede, vorfolget scholde hebben, welker Thomas
gemelten HanfBBe Houwer na lude unde inholde eyner scrifft hyr benompt

anno sofBundenegentich lestleden Egidii abbatis gescreven, angande:
Thomas Kuntze etc., sovenhundert achte marck myn veer schillinge lub.
plichtich is ghebleven etc., nach lengerem . . . affseggen laten:

Na deme Hermen Prignitzen na lude gemelter scrifft dar mede an unde
aver gewellen, dat de vorscrevene Thomas deme gedachten Hanse
Houwer sodane ghelt wo vorscreven bekant hefft plichtich unde schul-
dich to syn, hefft he denne syne guder vorfolget unde de vorfolginge
Hanfle Houwer wo recht is nicht vorwitliket, Bo is de vorfolginge, so
vele den vorscreven Hans andrept, machtloB, idt ga dar furder umme
ale recht is.

Jussu consulatus. Actum ut supra [Veneris 13. Junii].

NStB 1505 Primiet Feliciani.

1505 Juni 14

210. Darlehn aus dem gemeinen Gute. Verpfindung. Haftung
der Erben. Borst und Brake.

De Ersame Rath to Lubeck hebben twischen Hanze Sweder orem
marketfagede, Hanze unde Hinrick Molre zeligen Johan Mollers nage-
laten sons van wegen veerhundert mark lubesch, so desulve zelige
Johan den ersamen heren kemerer dusser Stadt Lubeke rechter witliker
schult redes ghelendes gheldes plichtich unde schuldich na vormoge
eyner scrifft Anno veffteynhundert tertio Francisci confessoris in dith
bock gescreven, angande: Johan Moller in der Alffstraten wonende etc.,
dar vor he den egendom synes huzes in der vorgerorden straten, ock
den egendom syner molen to Gleschendorpe samt alle Binen anderen
guderen bewechlick unde umbewedhlick hefft vorpandet, unde derhalven
anders dels, na clage . . . affseggen laten:

Na deme sodane veer hundert marck deme gemenen gude tokamen,
o mothen HanfB3 unde Hinrick alse de erven dessulven betalen, edder de
heren kemerer mogen sick an ore pande holden, beholden densulven
borst unde broke, weret desulven nicht to langen wolden.

Jussu consulatus. Actum [Sabato 14. Junij].

NStB 1505 Viti martiris.

1505 Juni 20

211. Erofinung eines noch ungelesenen Testamentes.
(aus Rostock)

De Ersame Rath to Lubeck hebben twischen Hans Freflen borger to
Rostock ancleger an de eyne unde Alberde Broker borger darsulvest alse
vulmechtigen der anderen siner mede testamentarien offte vormun-
der zeligen wandages hern Johan Vresen des vorscreven Hans Fre-
sen vaders dar he levede Radtman darsulvest to Rostock nagelaten testa-
mentes wedewen unde ore kinder antwerdesman an de anderen syden,
van wegen dessulven hern Johans nagelaten guder, dar up de erbe-
nomede Hans Frese gemelte vormunder offte testamentarien vor deme
Ersamen Rade to Rostock angespraken unde ock itliker gewalt, so he in
den vorscreven guderen wedderumme ghedan scholde hebben etc.,
seggende beyde erberorden parte, dat desulve zelige her Johan eyn
testament by deme erscrevenen Rade to Rostock liggende hadde beth
her to noch ungeleBen unde dorch ze allenthalven to lezende beghert
etc., eyns ordels halven vam vorscrevenen Rade tho Rostock uthgegan
unde vor gemelten Radt to Lubeke gesculden, na clage ... affseggen
laten:

Na deme beyde erberorde parte im ordell tostan unde bekennen, dat
de vorscrevene zelige her Johan FreBe eyn testamente by deme Ersamen
Rade to Rostock liggende hefft, so mothmen datsulve horen lesen, id
ga denne furder umme dat sulve, ock dat geschulden ordel unde de ange-
tagen gewalt, so recht is.

Jussu consulatus. Actum [Veneris 20. Junij].

NStB 1505 Viti martiris.

1505 Juli 14
212, Unzulissigkeit der Teilklage.

De Ersame Rath to Lubeck hebben twischen HanfBe Steer van wegen
siner suster alse ancleger eyns unde Tilen Korner antwerdesman anders
dels van wegen itliker garer kost unde rekenschap etc., nach clage ...
affseggen laten:

Dat de ancleger sine clage moth anstellen ungedelet, alse he dar mede
gedenket to wynnen unde to vorlef3en.
Jussu consulatus. Actum ut supra [Lune 14. Julii].

NStB 1505 Kiliani martiris.

1505 Juli 18
213. Verjahrte Garkostforderung. Eid des Beklagten.

De Ersame Rath to Lubeck hebben twischen Hantze Steer alse vormun-
der siner suster zeligen Eggert van Kampen nagelaten wedewen ancleger
an de eyne unde Tyle Korner antwerdesman an de anderen syden van
wegen itliker jar garer kost, so gemelte Tile gedachtem sinem wedder-
dele vor veer offte viffundedruttich jaren schuldich scholde syn gheble-
ven, welker schult doch Tile nicht bestunt etc., na clage ... affseggen
laten:

Na deme de schulde vor so langer tydt vorjaret syn, wil denne Tile syn
recht dar to don, dat he dar aff nicht plichtich offte schuldich sy, des
mach he geneten.

Jussu consulatus. Actum ut supra [Veneris 14. Julii].

NSi3B 1505 Alexii confessoris.

1505 Juli 19
214. Brautschatz geht vor alle Schulden.

De Ersame Rath to Lubedk hebben twischen den vormunderen Tel-
schen vam Hagen ancleger an de eyne unde den nalaten kynderen
Titkens der vorscrevenen Telschen dor he levede eliken mannes antwer-
desluden an de anderen syden, van wegen dersulven Telschen brut-
schatte etc., nach clage . . . affseggen laten:

Dat brutschatt geyt vor alle schulde.
Jussu consulatus. Actum ut supra [Sabbato 19. Julii].

NStB 1505 Alexii confessoris.

1505 Juli 23
215. Besate nach geistlichen Recht. Ungiiltigkeit. Broke.

De Ersame Rath to Lubeck hebben twischen Tile Korner ancleger an
an de eyne unde Hans Steer antwerdesmann an de anderen syden, van
wegen itliker cleynode, de gemelte Hans Steer gedachteme Tilen myt
geystlikem rechte hyr bynnen Lubeke besatet scholde hebben etc., na
clage . . . affseggen laten:

Na deme de besate nicht myt lubeschen rechte geschen is, so derkent
se de Radt machtlof3, unde Hans Steer mach desulven sunder broke nicht

gedan hebben; wil aver Hans Steer Tilen beschulden, dat moth he don
vor deme Ersamen Rade unde Tile moth ome antwerden, id ga dar
furder umme alse recht is.

Jussu consulatus. Actum [Mercurii 18. Julii')].

NStB 1505 Alexii confessoris.

1505 Juli 23

216. Vererbung des Brautschatzes bei unbeerbtem
Tode der Frau.

De Ersame Rath to Lubeck hebben twischen HanBe Clawes ancleger
an de eyne unde Dirick Rostuscher antwerdesman an de anderen siden,
van wegen Metken, dessulven Hanses husfruwen do se levede nage-
laten guder etc., na clage, ripem rade, ock na vorhoringe eyner schrifft
in dussem boke anno 99 Conceptionis Marie .gescreven, angande: Sche-
linge unde twedracht is gewesen tuischen Metken Clawetzen etc., vor
recht affseggen laten:

Na deme des vorscreven Hanses husfruwe umbeervet in Godt vorstorven
is, so eghet he de helffte van dersulven bruthschatte, jodoch dar inne to
kortende na lude gemelter scrifft de achtundetwintich mark, so se
bedegedinget syn, id ga dar furder umme alse recht is.
Jussu consulatus. Actum ut supra [Merourii 23. Julii].

NStB 1505 Marie Magdalene.

1505 Juli 26
217. Rechtsstellung des Oldermannes.

De Ersame Rath to Lubeck hebben twischen Clawes Strus, Gherde
Kock unde anderen kopluden orer Stadt, der guder ummetrent veer jar
in schipher Hans van Eken schepe geschepet unde to Abow in Vynlant
gekamen etc., ancleger an de eyne unde Heysen Pathiner alse eyn older-
man des kopmannes to Revele antwerdesman an de anderen syden,
van wegen eyner rekenschop darsulvest to Revelle itliker unkost up
de vorscrevene gudere gelecht etc., na clage . . . affgesecht:

Na deme Heyse alse eyn olderman tor tydt der upgelechten unkost umme

1) 23, Julii.

de rekenschop angespraken wert, Bo moth he sick vorseggen de reken-
schop myt den ersten avertosenden, idt ga dar denne vorder umme alse
recht is.

Jussu consulatus. Actum ut supra [Sabato vicesima Julii].

NStB 1505 Jacobi apostoli.

1505 Juli 80

218. Garkost und Hausmiete. Beweis durch Kldgereid
fiir einen Jahresbetrag.

De Ersamc Rath to Lubeck hebben twischen Hanze Houwen ancleger
an de eyne unde Hermen Prignisse antwerdesman an de anderen siden,
van wegen zeligen Thomas Kuntzen nagelaten guder, dar to eyn islick
alBe schuldener gerechtiget to synde vormende etc., na clage . . . aff-
seggen laten:

Na dem Hermen Prignisse sick beclaget itlike ja: garer kost unde hus-
hure by gedachtem zeligen Thomas to achter to syn, wat he denne myt
syneme ede up eyn jar kost unde huer beholden will, des mach he ge-
neten, id ga dar vorder umme alse recht is.

Jussu consulatus. Actum ut supra [Mercurii 0. Julii].

NStB 1505 Panthaleonis.

1505 Juli 30

219. Bestimmung dreier Verwandter zu Vormiindern seitens
der Testamentarien.

De Ersame Rath to Lubeck hebben twischen hern Johan Meyger
radtmanne, Tonnies van Bouren, Godert Wiggerinck, Evert Wilmessen,
Borchart Kloeth unde Wilm Bodinck alse testamentarien zo se zeden
Peter Pynnen unlangens in Godt vorstorven nagelaten testamentes an
de eyne unde Gerde Genter, Hinrick unde Alff Greveraden, Hinrick
Trumen, Simon Millies unde Hinricke Zegebaden alse angebaren unde
beswegerde frunden de vorscreven zeligen Peters nagelaten wedewen
an de anderen siden, van wegen der vormunderschup der vorscrevenen
wedewen, de welke de testamentarii vormenden de vorscreven frunde
de fruwen to scholen annhemen, umme dat ze dar dorch destebeth to
uthrichtingen dessulven testamentes komen mochten etc., na clage . . .
affseggen laten:

119



Na deme de negesten frunde de vormunderschup gemelter fruwen vor-
leggen anthonhemen, so vorlofft de Radt, dat de testamentarien uth sick
dre dar to keezen mogen de fruwen vortostande, so ze des willen bekant
syn.

Jussu consulatus. Actum ut supra [Mercurii 30. Julii].

NStB 1505 Panthaleonis.

1505 Aug. 5
220. Beweis iiber See und Sand. Jahr und Tag.

De Ersame Rath to Lubeck hebben twischen MathieBe unde Hanze

Bonen ancleger an de eyne unde Hermen Ulrikes antwerdesman an de
anderen syden, van wegen hundert marck lubesch uthgesechtes geldes
etc., so gedachte Hermen deme vorscrevenen Hanze sinem steifsone
na lude eyner scrifft anno achteundeachtentich Viti martiris in dyt bok
gescreven schuldich syn scolde, dar aver de erscrevene Radt oren recht-
sproke gedan hebben na lude eyner anderen scrifft am achten dage
Martii lestleden in dyth bock ock gescreven, angande: De Ersame Rath
to Lubeck hebben twischen Hans Bonen etc., dar tegen van gedachtem
Hermen eyne scrifft im oversten boke upgebracht unde furder gesecht,
offt ome wider bewises offte tuchnisse, dat he sodane aver see unde
zant to beschende van noden, dat id jar unde dach stan scolle etc., na
clage ... affseggen laten:
Na deme de upgenante sententie Hermen Ulriken sine betalinge, wo
he sick irbuth to moten bewisen, togedelt unde datsulve aver see unde
sant to beschende van noden, so moth id stan jar unde dach, unde ga
vorder dar umme, ock de gedachte scrifft im oversten boke, wo recht is.
Jussu consulatus. Actum ut supra {Martis quinta Augusti].

NStB 1505 Ciriaci martiris.

1505 Aug. 13
221, Erbrecht. Vollgeschwister und Kindeskinder.

De Ersame Rath to Lubeck hebben twischen Hanze Netzeken an-
cleger an de eyne unde Simon Stollen vor sick unde sine suster Gretken
Gressouwen antwordefluden an de anderen syden, van wegen zeligen
Metken wandages Carsten Ketels eliken husfrouwen nagelaten guder,
der vorscreven Simons unde Gretken suster unde Hans Nezeken moder
etc., na beyder parte . . . affseggen laten:

120



Dat vulle suster unde broder sint na gelegenheit dusser zake neger
erve uptoboren dan kyndes kynt.
Jussu consulatus. Actum ut supra [Mercurii 13. Augusti].

NStB 1505 Laurentii martiris.

1505 Aug. 13

222, Grundstiickstreit. Stadtbuch. Erbrecht. Nachweis der
Uberlassung zum bloBen Besitz.
(aus Greifswald)

De Ersame Rath to Lubeck hebben twischen Marquardt Haveman
borger tom Grypeswolde ancleger an de eyne unde Arnde vam Rade
antwerdefmanne an de anderen syden, van wegen eyns huzes unde
haves myt orer tobehoringe bynnen deme Grypeswolde belegen, dat
wandages Helmich Volrath darsulvest tom Gripeswolde des vorscreve-
nen Arndes steffvader plach to bewanen etc., eyns ordels halven vam
Ersamen Rade tom Gripeswolde uthgegan unde vor gemelten Radt to
Lubeke geschulden, nach beyder parte vorgevende, clage, antwerde,
rede, wedderrede, insage, besprake unde ripem rade, ock na vorhoringe
eyns ordelbreves vam gedachten Rade tom Gripeswolde vorsegelt unde
vor gemeltem Rade to Lubeke gelezen, vor recht affseggen laten:

Na deme de ancleger bewiset hefft myt der stadt boke tom Gripes-
walde inholt des vorscrevenen breves, dat sodane hus offte erve myt
siner tobehoringe zeligen Hinricke Hoveman, syns vader broder, vor-
laten unde noch gescreven steyt unde sick to demsulven den negesten
tugen will, kan he denne bewisen alse recht is, dat de antwordesman
offt sin steffvader Helmich Volrath vorscreven dat gedachte hus offte
erve myt willen unde fruntschup des vorscrevenen Hinrikes bewant
hefft, des mach he geneten unde is neger dar by to bliven dan eyn
ander one dar afftobringen.

Jussu consulatus. Actum [Mercurii 13. Augusti].

NStB 1505 Laurentii martiris.

1505 Aug. 13
223. Zeugen. Unbessessene gegen Angesessene.

De Ersame Rath to Lubeck hebben twischen Luteken Meyger ancle-
ger an de eyne unde Lambert vam Loe myt Thewes Haken antwerdef3-
luden, van wegen itliker tuge dorch gedachte Lambert unde Thewes
vorgebracht unde derhalven andersdels nach beyder parthe . . . aff-
seggen lathen:

Dat unbeseten tegen beseten nicht mach tugen.
Actum ut supra [Mercurii 13. Augusti].

NStB 1505 Laurentii martiris.

1505 Sept. 3

224. Nachvernehmung von Zeugen.
(aus Rostock)

De Ersame Rath to Lubeck hebben twischen Vicken van Hervorde
denn jungeren eyns unde deme erafftigen mester Hinrick van Hervorde
alse vulmechtigen syner moder unde orer vormunder, van wegen itliker
tuge dorch densulven mester Hinrick vor deme Ersamen Rade to Ro-
stock benompt unde bedachdinget, wowol bynnen behorliker unde uth-
gestickeder tydt nicht gebruket unde vorgebracht, dar up denne desulve
Ersame Rath to Rostock na beyder parte vorgevende gedelet schall
hebben:

Na deme by gemeltes mester Hinrikes sculden nicht vorbleven, dat de
tuge ungehort unde den parten dat recht to itliken tyden gestundet ge-
wesen, 3o mochten de benomeden tuge noch spreken, unde derhalven
anders dels, eyns ordels halven van ghedachtem Ersamen Rade to Ro-
stock vor den erberorden Rath to Lubeke gheschulden, na clage . . .
affseggen laten:

Dat eyn Ersam Radt gedachter Stadt Lubeke de delinge eyns Ersamen
Rades to Rostock confirmeren unde bestedigen.

Jussu consulatus. Actum [Mercurii tertia Septembris].

NStB 1505 Egidii abbatis.



1505 Sept. 11

225, Rente. Angreifen der Hauptsumme zur Bestreitung

der Notdurft.

De Ersame Rath to Lubeck hebben twischen Cillyen van Mynden
anoleger an de eyne unde Hanfle Tymmerman antwerdesman an de
anderen syden, van wegen hundert mark hovetstols dersulven Czilligen
tokamende unlangens up renthe belecht, de welcke de vorscreven Hans
Tymmerman alse negeste erve gemelter Czilligen nicht gestaden wolde
to orer nottorft to mogen antasten unde vortheren etc., na clage . . .
affseggen laten:

Will de gemelte Czillige myt oreme ede beholden, dat ze anderst nicht
tovortheren hebbe, so mach ze de hundert mark antasten unde dar aff
leven.

Jussu consulatus. Actum ut supra [Jovis undecima Septembris].

NStB 1505 Nativitatis Marie.

1505 Sept. 10

226. Besate. Konkurrenz. Vorrang. Zulassung der
nachfolgenden. Gleicher Rang.
(aus dem Niedergericht)

De Ersame Rath to Lubeck hebben twischen Johan Cleytzen ancleger
an de eyne unde Berndt Wulffert antwerdesmanne an de anderen siden,
van wegen der besate, so gemelte parte up Jacop Beyers guder gedan
hebben, derhalven de genante Johan vormende, na deme he de ersten
besate in jegenwardicheit des gedachten Jacoppes edder ock dar he
wickhafftich geholden avermals de ersten nha den ersten ver weken
siner wikinge gedan hefft, dat he de ersten beredinge hebben scholde
etc., dar tegen de antwerdesman sede, dat de ancleger syne besate mede
ingestadet hadde, vormenende dar umme myt ome gelike nha to syn
etc., eyns ordels halven uth deme neddersten rechte vor gemelten Radt
geschulden, nach clage . . . affseggen laten:

Wowol Bernt Wulffert eyn antwerdesman is, jodoch kan he alse recht
is bewisen dat one de gemelte ancleger myt syner besate mede ingesta-
det, so mothen se de guder samptliken na avenante orer schulde delen,
id ga dar vorder umme alse recht is.

Jussu consulatus. Actum [Mercurii decima Septembris].

NStB 1505 Nativitatis Marie.

1505 Okt. 15

227. Besate. Rangordnung. Vierwochenfrist. Beweis
und Gegenbeweis.
(aus dem Niedergericht)

De Ersame Rath to Lubeck hebben twischen Johan Cleytzen ancleger
an de eyne unde Bernde Wulfert alB8e vulmechtigen procurator Carsten
Northaves antwerdesman an de anderen siden van wegen der besate-
den guder Jacob Beyers, dar van in eyner scrifft offte sententien hir be-
nomet Nativitatis Marie lestleden gescreven, angande: De Ersame Rath
to Lubeck hebben twischen Johan CleyBen etc.?), berort, eyns ordels
halven uth deme neddersten rechte vor gemelten Radt geschulden,
na clage . . . ripem rade, ock na vorhoringe des richtebokes, dar in de
besate beyder parte gescreven, unde gemelter sententien vor recht aff-
seggen laten:

Nademe Johan Cleytze de erste besate in upgenanten guder gedaen
hefft na den ersten ver weken des vorscreven Jacopes wikinge, so mach
he de ersten betalinge nemen, idt sy denne dat Bernt der vorscreven
sententien so vele ome togedelet kone genoch don, des mach he ge-
neten, id ga dar vurder umme alse recht is.

Jussu consulatus. Actum ut supra [Mercurii quintadecima Octobris].

NStB 1505 Calixti pape.

1505 Okt. 17

228. ProzeBgegner als Biirgen einer Besate.
(aus dem Niedergericht)

De Ersame Rath to Lubeck hebben twischen hern Hermen van der
Hoye wertliken prester ancleger eyns unde Hinrick Kleinroggen ant-
werdesman an de anderen syden van wegen eyner besate, so gemelte
her Hermen up zeligen Gertrudt van der Hoye, siner moder, guder, so
he zede by gemeltem Hinrike synde, gedan unde desulven itliken bor-
gen nicht to borge hefft willen don, seggende, dat ze alse schuldener
zeligen Carsten Eggerdes sine wedderparte syn etc., eyns ordels halven
uth deme neddersten rechte vor gemelten Radt geschulden, nach
clage ... affseggen laten:

Wowoll de borgen to zeligen Carsten Eggerdes nagelaten gude etc.
schuldener syn mogen, dennoch ze der besateden guder seligen Gertrudt

1) S. Nr. 226.

van der Hoye nogafftich syn, Bo mogen ze de besathe woll borgen, idt
ga dar vorder umme alse recht is.
Jussu consulatus. Actum ut supra [Veneris septimadecima Octobris].

NStB 1505 Galli confessoris.

1505 Okt. 17

229, Erbrecht. Vaters Schwester und Vaters Geschwisterkinder.
(aus Greifswald)

De Ersame Rath to Lubeck hebben twischen Gotken Strus alse vul-
mechtigen procurator Katherinen zeligen Drewes Weydemans dar he
levede borgers tom Gripeswalde nagelaten wedewen an de eyne unde
Bartelde Stukeman ock borger tom Gripeswalde alse vulmechtigen pro-
curator Carsten Turouwe unde Michel Holsten an de anderen siden,
van wegen der guder dorch zeligen Annen wandages Hans Darguntzen
eliken husfruwen nagelaten, dar tho de beyde erberorde parte de nege-
sten vormenden to synde unde de erbenomede Katerine also genanter
Annen vader suster unde Carsten unde Michel alse myt dersulven Annen
vulle broder unde susterkinder sodane nalaten erve unde guder to boren
etc., eyns ordels halven vam Ersamen Rade to Gripeswolde uthgegan
unde vor gemelten Radt to Lubeke geschulden, na clage . . . affseggen
laten.

Dat na lubeschen rechte vader vulle suster echt unde recht geboren is
neger erve to boren dan vader suster kint.
Jussu consulatus. Actum Veneris ut supra [septimadecima Octobris].

NStB 1505 Calixti pape.

1505 Nov. 14

230. Riickschaffung weggebrachter Nachlafigegenstinde
durch nicht eingezeugte Erben.
(aus Wismar)

De Ersame Rath to Lubeck hebben twischen den ersamen heren
Dirike to Rostock unde hern Jaspar tor Wismar radtmannen beyde bro-
deren de Wilden genomet ancleger an de eyne unde den vormunderen
Gertrudt zeligen heren Marquardt Lange Dederikes nagelaten wede-
wen van orer unde itliken anderen orer mede sakewolden weghen
in eynem ordelbreve vam Ersamen Rade tor Wismar uthgegan und
darsulvest gelezen bestemmet andersdels, itliks gudes halven dorch
desulven Gertrudt unde ore medebenomede uth deme huze zeligen

hern Ghert Losten do he levede borgermeister darsulvest tor Wismer
unde nha sinem dode by nacht gehalt unde wechgedragen, jodoch dar
to alBe Lubesch recht is nicht getuget, eyns ordels halven vam ergemel-
ten Rade tor Wismar vor den upghedachten Radt to Lubeke gheschul-
den, na clage . . . affseggen laten:

Dat eyn Ersame Radt to Lubeke den affsprake eyns Ersamen Rades
tor WiBBmer luth gemeltes breves affgesecht confirmeret unde bevestet,
alBe: Na deme gemelte antwerdespart by upgenanten guder wo lubesch
recht is nicht gekamen noch getuget, so mothen se myt oren mede be-
nomeden desulven wes ze der Bo wech gedragen, by eden wedderumme
in de were bringen, dar de uthgekamen, idt ga dar vurder umme alfe
recht is.

Jussu consulatus. Actum [Veneris decimaquarta Novembris].

NStB 1505 Martini episcopi.

1505 Nov. 28

231. Verkauf eines Hauses durch die unbeerbte Ehefrau.
Vorbehalt des Riicktritts.

(aus Stralsund)

De Ersame Rath to Lubeck hebben twischen Gherde Schulten borger
tom Stralessunde ancleger an de eyne unde Barbaren eliken husfruwen
des werdighen mester Wilhelmes van Angeren doctoris in der medicin
nu tor tydt to Dantzike wonende antwerdespart an de anderen siden
van wegen eyns hufles, so gemelte Ghert van deme vorscrevenen hern
doctor wo woll myt gemelter Barbaran dar van dat hus hergekamen
umbeervet unde ock gemelten hern doctor in der Stadt boke nicht to-
gescreven gekofft scholde hebben bynnen deme Sunde belegen, welken
kop de ancleger na nottorfft vormende to bewisen etc., dar tegen ge-
melte antwerdespart seggen leth, dat sodane kop nicht bynnen deme
Sunde, dan in orem affweBen to Dantzik geschen were, unde dar umme
de ancleger or togesecht unde gelavet hedde, so Be ock vormende to
bewisen, offt or de kop nicht en behagede, dat ze in veer weken vor
edder na Pinxten lestleden offt in myddelen tyden wedderumme tom
Sunde komen unde in ore huf3 gan mochte gelick ze dar uth gegan
were, vorhapede dar umme, de kop nicht van werden sin scholde etc.,
eyns ordels halven vam Ersamen Rade tom Sunde vorgerort uthgegan
unde vor gemelten Radt to Lubeke geschulden, na clage . . . affseggen
laten:

Wowol gemelten doctoris husfruwe eyn antwerdespart is, jodoch kan
Be alse recht is bewisen dat or de ancleger den wilkor gegont unde ge-
geven hefft, offt or de kop nicht behagede, dat Be denne bynnen up-

genanter tydt wedderumme in or hus gan mochte, wo Be tovoren dar
uth gegan, des mach Be geneten, idt ga sustz umme den kop, na deme
Be umbeervet, alse lubesch recht is.

Jussu consulatus. Actum [Veneris vicesimaoctava Novembris].

NStB 1505 Katherine virginis.

1505 Nov. 29
232. Auftrag, Nichtausfiihrung, Riickzahlung des Vorschusses.

De Ersame Rath to Lubeck hebben twischen HanBe Scomaker an-

cleger an de eyne unde Hinrike Wolder in der Beckergroven wonende
antwerdesman an de anderen syden van wegen dortich rinsche gulden,
de gemelte Hans Schomaker gedachtem Hinricke Michaelis lestleden
eyn jar vorgangen gelent scholde hebben bynnen verteyn daghen to
betalen, welkes geldes ome desulve Hinrick bestunt, jodoch seggende,
dat he ome datsulve nicht gelenth, dan dat he ome korne dar vor kopen
scholde gedan hedde etc., nach clage . . . affseggen laten:
Na deme Hinrick Wolder gemelten Hans Schomaker des geldes besteyt,
unde de tydt so lange vorschenen unde ome neyn korne dar vor gekofft
hefft, Bo moth he ome syn gelt weddergheven, idt ga dar vorder umme
alBe recht is.

Jussu consulatus. Actum ut supra [Vicesima nona Novembris].

NStB 1505 Katherine virginis.

1505 Nov. 29

233. Frachtvertrag, Nichtausfiihrung der Reise wegen Leck
und Jahreszeit.

De Ersame Rath to Lubeck hebben twischen schipher Pawell Verwer
ancleger an de eyne unde deme gemeynen copman de ore guder in des-
sulven schiphern schip unlangens gheschepet hebben, umme dar myt
to Barghen in Norwegen to segelen unde gebrekes halven van storme
unde wynde wedderumme vor de Traven gekamen antwerdesluden an
de anderen syden, van wegen dersulven zegelatie derwegen de kopman
vormende gemelte schipher syn schip to scholen betteren unde der reyBe
to folgen, dat de schipher sick gebrekes halven des schepes unde ock
so idt spade im jar is ome to donde nicht mogelick to synde sede etc.,
na clage . . . affseggen laten:

Na deme de schipher gebrekes halven des schepes dat men so he secht
fliten moth in watersnoden van storme unde winde vor de Traven ge-
kamen unde ock dar idt so spade im jar is der reyBe nicht volgen mach,

so moth he syn schip in de have leggen unde de kopman syn gudt ent-
fangen unde sulvest waren, idt ga umme de zegelatie alse recht is.
Jussu consulatus. Actum ut supra {Vicesima nona Novembris].

NStB 1505 Katherine virginis.

1505 Dez. 4
234. Erbschichtung. Hinzuziehung der niichsten Freunde.

De Ersame Rath to Lubeck hebben twischen den vormunderen zeli-
gen Arnt Bermans nagelaten wedewen unde kyndes eyns unde deme
vulmechtiger des werdigen hern Johan Bermans des vorscreven Arndes
broder andersdels, van wegen eyns egendoms eyns huses, so gemelte
vormunder der fruwen deme gedachten kynde to redeliker erffschich-
tinge myt anderem gelde uthseggen wolden etc., nach besprake affseg-
gen laten:

Na deme her Johan Berman des vorscreven egendomes halven myt den
vormundern im rechte noch hanget unvorscheden, o mogen de vor-
munder deme kynde sodane egendom, de wile se dar aver unghescheden
syn, nicht uthseggen, unde umme dat ghelt deme kynde uth to seggen
mothen ze hern Johan alse negesten angeborn frunt van des vader
wegen dar laten mede bykamen.

Jussu consulatus. Actum ut supra [Jovis quarta Decembris].

NStB 1505 Nicolai episcopi.

1505 Dez. 9

235. Auslieferung von NachlaBgiitern an den Erben
gegen Biirgschaft. Zehnter Pfennig.

De Ersame Rath to Lubeck hebben twischen Tonnie3 van der Lanke
ancleger an de eyne unde Corde Konyngk antwerdesman an de anderen
syden van wegen itliker guder, so zelige Hans Bole by ome hefft nage-
laten, dar tho gemelte Tonnyes sick de negeste getuget hefft, na clage ...
affseggen laten:

Na deme Tonnies van der Lanke sick den negesten to Hans Bolen nage-
laten guderen tugen hefft laten, so moth ome Cordt Koning sodane gu-
der, alBe by ome syn, up nogafftige borgen vor namanent volgen lathen,
beholden doch deme Rade den teynden dar inne unvorgeven.

Jussu consulatus. Actum [Martis nona Decembris].

NStB 1505 Conceptionis Marie.

1505 Dez. 12
236. Besate auBer Landes.

De Ersame Rath to Lubedk hebben twischen den vormunderen Czil-
gen, zeligen Hans van Mynden negelaten wedewen alse Hans van Lunden
unde Jacop van Tzutelen unde Carsten Wandelman ancleger an de
eyne unde den testamentarien zeligen Hermen Buckes nagelaten testa-
mentes nomptliken Hermen van Mynden unde Corde Klenewinkell
antwordesluden an de anderen syden, van wegen itliker guder dorch
gemelte testamentarien buten landes myt rechte besatet, de gemelte an-
cleger vormenden vor bruthschatt to vordeghedingen unde frij to heb-
ben etc., na clage. . . affseggen laten:

Na deme de guder buten landes myt rechte besatet syn, so moten de
parte de besate darsulvest myt rechte entsetten unde vorfolgen.

Screven van bovele des Rades. Actum ut supra [Veneris duodecima
Decembris].

NStB 1505 Conceptionis Marie.

1505 Dez. 14
237, Stadtluft macht frei.

De Ersame Rath to Lubeck hebben twischen Hanfle Wedekinde alse
van wegen unde im nhamen des eddelen unde wolgeboren hern Antho-
nies graven to Hollsten unde Schouwenborch etc., last unde bevell heb-
bende inholt siner gnaden breves an gemelten Radt geschicket ancleger
an de eyne unde den testamentarien zeligen Deleff Meygers nagelaten
testamentes antwordesluden an de anderen syden, van wegen des derde
part gudes gemeltem Detleve na lude eyner scrifft hyr bevorn Assump-
tionis Marie lestleden in dyth bock gescreven, angande: De ersame her
Hinrick Witte etc., van den nagelaten guderen zeligen Tilen Tilynges
etc. togedelet, welke gemelte ancleger van wegen des vorscreven hern
greven, also dat de vorscrevene Detleff syn egen gebaren man scholde
syn gewesen, gedachte to bekrefftigen etc., dar tegen de testamentarien
seden, dat he nicht egen, dan frye geborn gewefBen, unde dar idt alrede
contrarie, so hedde he doch baven vele malen jar unde dach to Lubeke
derhalven sunder ansprake geseten, vorhapende na lude des Keyserliken
privilegii unlangens twischen ergerorden parten gelesen dar to to ant-
wordende nicht schuldich to syn etc., na clage . . . affseggen laten:

Na vormoge des privilegii unde der scriffte vorgerort so moth idt dar
by bliven alse de heren dar inne bestemmet hebben gedeghedinget?).
Screven van bevele des Rades. Actum ut supra [Sabbato quarta decima
Decembris].

NStB 1505 Lutie virginis.

1505 Dez. 15

238, Schuld in fremder Wiahrung. Wertverhiltnis verschiedener
Geldsorten.

De Ersame Rath to Lubeck hebben twischen Jasper Parchman an-
cleger an de eyne unde HanfBe Papenbrock myt sampt den anderen
vormunderen zeligen Hermen Papenbrockes nagelaten wedewen unde
kynder antwerdesluden an de anderen syden van wegen der soven-
undefefftich punt starlinges deme vorscrevenen ancleger hyr bevoren
luth itliker sententien togedelet etc., nach clage . . . affseggen laten:

Na deme dem ancleger sodane sovenundevefftich punt starlinges toge-
delet syn, so mothen one de antwerdeslude sodan gelt edder de werde
van twen golden reall eyn punt starlinges geldende vor eyn islick punt
entrichten.

Jussu consulatus. Actumn [Lune quartadecima Decembris].

NStB 1505 Lutie virginis.

1505 Dez. 23

239, Schuld in fremder Wahrung. Gutachten iiber das Wert-
verhiltnis verschiedener Geldsorten.

De Ersame Rath to Lubeck hebben twischen Jaspar Parchman an-
cleger an de eyne unde den vulmechtigern Hermen Papenbrokes nage-
laten wedewen unde kindern antwerdesluden an de anderen syden van
wegen der betalinge sodaner sovenundevefftich punt starlinges gemelten
ancleger na lude eyner anderen sententien hyr bevorn am veffteynden
dage Decembris lestleden togedelet?) etc., nach clage, antworde, rede,
wedderrede, insage, besprake unde ripem rade, ock na vorhoringe eyner
cedelen Sander Oldendorpes alse erscrevenen Rades geswarnen war-

1) In der angezogenen schiedsrichterlichen Entscheidung hatten Heinrich
Witte und andere Degedingesleute dem genannten Detlef Meyer ein Drittel
des Nachlasses Tile Tilinges zugesprochen.

1) S. Nr. 238.

deinen egene hantscrifft inholdende, dat sof8 Chorforsten rinsche gulden
van der margk tweundesoventich gescrodet edder ander van geliker
werde, unde twe schillinge unde ver penninge lubesch so gud syn van
werde alse twen gulden reall offte twe rosen nobelen etc., darsulvest
gelesen vor recht affseggen laten:

Will de wardeine by sinem ede deme Rade gedan beholden, dat sof3
Chorfasten rinsche gulden myt twen schillingen unde veer penningen
lubesch so gudt syn in gewerde alse eyn punt starlinges offte twe reall
wo vorscreven is, dar mogen de antwordeslude mede entstan, id ga dar
vurder umme alse recht is.

Jussu consulatus. Actum ut supra [ Martis vicesimatertia Decembris].

NStB 1505 Thome apostoli.

1507.

240. Klage aus Handschrift. Beweis der Zahlung.
(aus Reval.)

Ersamenn hernn, dath geschuldene ordell vonn iw twuschenn Johann
thom Haene vulmechtigen der ervenn zelige Andreas Elverinck eins
unnd Hinrich vonn Essen anders deils, vonn wegenn ij unnd xxx marck
rigisch affgesprakenn, hebben wy enthfangenn Alsus ludende: Hinrich
vonn Esseenn, Na deme iw Johann thom Haene ansprecketh unnd be-
schuldigt meth iuwer eigenen handtschrifft, in des doedenn mannes
were gefunden, der gy tostaenn, Bo mote gy iuwe handt schrifft vrygenn
edder biewiesenn Bo recht is, — Dar up wy vor recht erkant: Will Hin-
rick vonn Essenn meth sienem ehede beholdenn, dath hie up sulche siene
handtschrifft nichts plege is, des mach hie genetenn.

Datum Lub[eck] Anno etc. xv¢ Septimo
Senatus Lubicen[sis]

Cod. ord. Rev. Nr. 62.

1509 Jan. 12
241. Testament und gesetzliche Erbanspriiche. AusschlieBlichkeit.

De Ersame Radt der Stadt Lubeck hebben twischen dem Erbaren
Hartich Breyden eyns und dem fulmechtigerem des Werden Capitels
darsulvest sampt itliken testamentarien des Werden wandages mester
Johan Breyden vormals dekens anders dels, na clage ... affseggen
lathen:

9 131



Is zelighen mester Breyden testament in borliken enden by werde
irkannth, so konen dessulven negesten erven bovent jhenne, wel3 one
im sulven testament gegheven, nichtes forderen unde inmanen.

Jussu consulatus. Actum Veneris 12. Januarii.

NStB 1509 Trium regum.

1509 Jan. 19
242, Kommission. Verlust des Gutes.

De Ersame Radt tho Lubeck hebben twischen Gesken zeligen Everth
Woestmans nagelaten wedewen eyns, und Thomas Bullke, van wegen
twyer laste osemundes, so de sulve Thomas van wegen des berurden
zeligen Everdes scholde entfangen hebben, dar van eyn halve last vor-
bysterth is, und derhalven anderf3dels, na anklage . . . affseggen lathen:
Nademe Thomas Busck sodan osemunt entfangen, so moth he van dem
sulven wor de gebleven is bescheth don.

Actum ut supra [Veneris 19. Januarij]. Screven iussu consulatus.

NStB 1509 Fabiani et Sebastiani.

1509 Jan. 20
243. Verwillkiirung des Gerichtsweges und der Haftung.

De Ersame Rath to Lubeck hebben twyBcken Jaspar Marggraven eyns
und Hinricke Kleynroggen mith Hanse Sweder, so gemelten Jasper vor-
menden tho antworden nicht plichtich tho weBen, dartegen he denne
eyne schrifft leth leBen, am nu jungestvergangen jare Bartholomei apo-
stoli in duth bodk geschreven, angande: Schelinge is gewesen etc., und
derhalven andersdels, na klage . . . affseggen laten:

Nadem Hinrick und Hans na vormoge des handels in der Stadt boek
geschreven sick vorplichtet, Jaspar tho antworden, so mothen Be dem
genoch don.

Actum ut supra [Sabbato 20. Januarij]. Jussu consulatus.

NStB 1509 Fabiani et Sebastiani.

1509 25. Jan.

244, Kauf. Verwirkung von Einreden.
(aus dem Niedergericht)

De ErBame Radt to Lubeck hebben twysken Hermen Schwartekop
ankleger eyns, und Marten Winterberge antwordeBmanne, van weghen
eynes ablathen iseren, so gemelte Hermen van dem vorschreven Marten
scholde gekofft, und ome up dem kop na teyn weken negen mark gege-
ven und dar na to twen jaren by sick sunder klacht toholden hebben
etc., unde derhalven anderf3dels, eynes ordels halven uth dem neddersten
richte vor gemelte Ersame Radt geschulden, na klage ... vor recht aff-
seggen lathen:

Na dem Hermen sulck iseren van Merten gekofft, und up den kop beta-
linge gedan hefft, und dar na dat iseren to twen jaren sunder klacht by
sick beholden, Bo moth he id furder betalen.

Actum Veneris 25. Januarij. Screven van bevele des Rades.

NStB 1509 Fabiani et Sebastiani.

1509 Jan. 25.

245. Frachtvertrag. Zeugnis des Schiffsvolks.
(aus Travemiinde)

De Ersame Radt to Lubeck hebben eynes ordels halven van Trave-
munde vor se geschulden, twysken Andreas Slor eyns, und schipper Bene-
dictus Deckell antwordesmanne, van wegen itlicher guder, so de sulve
Benedictus dem gemelten Andreas gelovet scholde hebben, vor Lubeck
to willen bringhen, etc., darup den bynnen Travemunde gedelt: Na
dem dat schipfolk im hegeden rechte overbodich gewesen, mith orem
rechte to beholden, dat si sulck gudt van Andrese geeschet hadden, und
nicht gekregen, so were de schipper tor sake to antworden nicht plichtich
etc., und derhalven andersdels, na klage, antworde, reden, wedderrede,
insagen, besprake und rypem rade sulk ordell der van Travemunde
confirmerth.

Actum ut supra [Veneris 25. Januarij]. Jussu consulatus.

NStB 1509 Fabiani et Sebastiani.

1509 Jan. 26.
246. Haftung des Stiefvaters fiir zugesagten Brautschatz.

De Ersame Rath to Lubeck hebben twysken den vormunderen zeligen
Millies Krekenbomes nagelaten dochter, Anneke nomet, eyns, unde
Hanse Knakesterte, van wegen sostich marken und junckfruweliken
ingedomethe dersulven Anneken, van Kathrynen orer moder, so gemelte
Hans na des vorschreven Millies dode tor ee gehat hefft, uthgesecht
etc., unde derhalven andersdels, na klage usw. affseggen laten:

Konnen de vormundere wo recht es bewysen, dath deme kynde sostich
mark und jungfrowelich ingedometh uthgesecht is, und dat sodans Hanse
tor tyt als ome de moder gelovet worth verwitlicket is, des mogen se
geneten.

Actum Sabbato 26. Januarij. Screven van bevele des Rades.

NStB 1509 Conversionis Pauli.

1509 Mirz 2.

247. Mehrheit von Erben. Sicherstellung der unauffindbaren
Erben.

(aus Stralsund)

De Ersame Radt to Lubeck hebben twischen Hans Kloytzken vormen-
ten procurators der negesten erven seligen Hermen Suleken ancleger an
de eyne, und HanBe Holtinck borger tom Stralsunde vormente testamen-
tarius unde procurator dessulven seligen Hermens antwordesman an de
andern syden, van wegen dessulven Hermens nagelaten testamentes,
dar tegen gemelte Hans Kloytzke sulff achte vormende forderunge to
donde, dar up gemelte Hans Holtinck sede, dat der upgenannten nege-
sten erven twelve weren, de mosten der samentliken mede bykamen
unde endrechtigen manen, dar tegen genante Hans Kloytzken geantwor-
det, dat he unde de anderen mede erven by eren eyden beholden wolden,
dat se de anderen veer dar nicht mede bybringen konden etc., eyns ordels
halven vam Ersamen Rade tom Stralsunde uthgegan unde vor gemelten
Ersamen Rade to Lubeke geschulden, na wyderem beyder parte vor-
gevende . . . affseggen lathen:

Nach deme sick twalff de negesten erven vormenden to wesen, willen
denne de achte myt oren eyden beholden, dat se nicht vormogen de

anderen veer dar to dat se willen mede manen unde forderen, so mothen
de achte verborgen wes se entfangen vor namanynghe, unde oren andeel
manen, id ga dar furder umme als recht es.

Van bevele des Rades actum Veneris 2 Martii.

NStB 1509 Invocavit.

1509 Mirz 3

248, Verpilichtung der Frau ohne Vollbort der Vormiinder.
Machtlosigkeit.

De Ersame Rath der Stadt Lubeck hebben tusschen Hermen Tilman
ancleger an de eyne unde Hans Remstede antwordesman an de anderen
syden, van lofftes wegen etlikes geldes nomptliken dre unde achtentich
marck lubesch, dar vor dessulven Hans Remsteden husfrowe Anneke na
dode eres ersten mannes Hermen Mollers zeligen Hans Erickenf3wyke,
dessulven Hermen Tilmans husfrowen ersten mannes, gelavet scholde
hebben, herkamende, dar tegen Hans Remstede Bede, dat syn husfrowe
sodan loffte to den tyden, do se id dede, ane weten unde vulbort orer
vormundere gedan hedde, vorhapende darumme, dat sulve van nener
werde to synde etc., na wyderem beyder parte vorgevende, clage . . . aff-
seggen laten:

Nadem gemelte frowe sunder vorloff orer vormundere dat loffte gedan,
so is datsulve van nener werde.
Schreven van bevele des Rades. Actum ut supra [3. Martij].

NStB 1509 Invocavit.

1509 Mirz 5
249, Kauf. Zahlung durch Anweisung auf die Wechselbank.

De Ersame Rath to Lubeck hebben tusschen Hans Buschman ancleger
an de eyne unde Hans Salighen antwordeBman an de anderen syden,
van wegen twyer tarlynghe popperyngesker laken; so desulve Hans
Buschman genantem Hans Saligen vorkofft unde derhalven syns geldes
noch to achter were, dar tegen Hans Salige geantwurdet, dat he ome des
kopes bostunde unde dath Hinrick Segebaden to tugende sick borep unde
dar neffen van Hans Buschman, do se den kopp makeden, bogert, ome
6 weken tydt to gevende, denne scholde he syn gelth vor de laken tor
wessel stande fynden etc., na wyderem beyder parte vorgevende, clage
... affseggen laten:

Wo woll Hans Salige eyn antwordesman ys, jedoch kan he nabrynghen,
dath Hans Buschman syn gelth up der wessel tor noge geseen hefft,
so moth idt dar bly blyven.

Schreven van bovele des Rades. Actum ut supra [5. Martij].

NStB 1509 Invocavit.

1509 Mirz 3.
250. Vollmacht. Zahlungspflicht des Bevollmichtigten.

De Ersame Radt to Lubeck hebben twischen Hanse Starken ancle-
ger eyns unde Hinrik vam Dike fulmechtigen procurator Wessel genomet
antwerdesman andersdels, van wegen eyns perdes so gemelte Hans
Starke als eyn swarne mekeler genannten Wessel vorkofft scholde heb-
ben unde derhalven van Hinrike, angeseen syn hovetman nicht tor stede
were, betalinge vormende to hebben etc., na wyderen ... affseggen
lathen:

Na deme Hinrick vam Dyke allene eyn vulmechtiger der sake is, so were
he Hanse Starken to sodanen schulden nicht plichtich to antworden,
dan moste synen hovetman soken, id ga dar furder umme als recht is.
Uth bovele des Rades gescreven actum ut supra. [Sabbato 3. Martii].

NStB 1509 Invocavit.

1509 Mirz 13.

251. Besate auf auswiirtiges Geld.
(aus dem Niedergericht)

De Ersame Rat to Lubeke hebben eyns ordels halven uth dem nedder-
sten rechte vor se geschulden twyschen mester Godert Meyger ancleger
an de eyne unde Wyckbolth van Gronyngen antwerdeBman an de ande-
ren syden, van wegen eyner summe geldes so gemelte mester Godert by
Widkbolde besatet hadde etc., na wyderen . . . affseggen laten:

Na deme dat de schulth tho Franckfort gemaket unde gemelte Wyckbolth
desulve to betalende sick vorsecht, unde genante mester Godert dar
enbaven up de berorden schulde (wowoll dat gelt hyr tor stede nicht
jegenwordich gewest is) eyne besate gedan, so hefft de besate neyne
macht.

Schreven uth bovell des Rades actum ut supra. [Mercurii 13. Martij].

NStB 1509 Ocli.

1509 Mirz 17
252. Pacht. Unkiindbarkeit nach Gewohnheit iiber 6 Jahre.

De Ersame Rath to Lubeck hebben tusschen Clawes Schulten an de
eyne unde Metken Dusterholt an de anderen syden, van wegen eynes
hoppen landes, Bo gemelte Metke eynem Hinrick Gronow genomet sof3
jarlanck afgehuret schole hebben, dar se gemelte Clawes vormeynt afto-
settende, seggende, id were syn koffte kop gewesen, dar tegen de older-
lude der hoppener nomptliken Hinrick Kulman, Jacob Thyes, Carsten
Henniges unde Hermen Bilvelt darsulvest ock jegenwordich wesende up
forderynge der genanten Metken gesecht, dat id baven vertich edder
vifftich jaren unde lenck eyne wontlike wyse manck ene were gewesen,
dat eyn yeder, den eyn hoppenlanth vorhuret wurde, syne jar schar als
soB jar lanck moste utholden, etc., na wyderem . . . affseggen laten:

Na deme gemelte frowe dath hoppenlanth 6 jarlanck gehureth hadde,
so mach Be id de tyd aver gebruken unde holden or jarschar alB3 de eyne
wontlike wyse is.

Schreven van bovele des Rades. Actum ut supra. [Sabbato 17. Martij].

NStB 1509 Oculi.

1509 Mirz 17
253. Gastrecht. Rechtshingigkeit.

De Ersame Rath to Lubeck hebben tusschen Hinrick Azell ancleger
an de eyne unde Hinrick Bulte borger to Rostockh antwordesman an
de anderen syden, van wegen itliker schulde nemptliken dorteyn rynsche
gulden myn achte schillinge lubesch, alse ome gemelte Hinrick Azell van
itlikem mele unde bere herkamende schuldich scholde syn, dar tegen
desulve Hinrick Bulte eyn gast recht geheget unde eyne stundynge
dessulven gebeden hadde, des doch genante Hinrick Assell nicht vorbey-
det, dan gemelten Hinrick Bulten dar enbaven vor gemelten Ersamen
Ratt to Lubeke vorbadeth laten schole hebben etc., na wyderm . .. aff-
seggen laten:

Kan gedachte Hinrick Bulte bewysen, dat de sake im gast rechte geheget
hadde, so moth id dar by blyven.
Schreven uth bovele des Rades. Actum ut supra. [Sabbato 17. Martij].

NStB 1509 Oculi.

1509 Mirz 26
254. Gerichtszwang fiir Biirger. Strafdrohung.

De Ersame Rath to Lubeck hebben in saken unde tospraken, so Hin-
rick Comnelius borger darsulvest tegen Hans Bolthen ock borger tho
Lubeck to hebbende vormende, nach beyder parte clage ... affseggen
laten:

Na deme beyde de erbororden parthe borger syn, Bo moten Be dem
Ersamen Rade rechtes horen, 8o verne se borger weflen wyllen.
Schreven uth bovele des Rades. Actum Lune vicesimasexta Martij.

NStB 1509 Letare.

1509 Mirz 26
255. Erbrecht. Forderungen zum Brautschatz gehorig.

De Ersame Rath to Lubeck hebben twisschen Wyllem Brandes bor-

ger to Hamborch ancleger an de eyne und den vormunderen zeligen
hern Johan Testeden wandages Ratmans darsulvest to Lubeck nagelaten
kynder by nhamen Bernde BaBedowen unde Lutken Mantell als vul-
mechtigen procuratores Hans Cordes antwordesluden an de anderen
syden, van wegen Bodans geldes alBe de ersame her Hermen Rodenborch
rathman to Hamborch dem vorscreven wandages hern Johan Testeden
schuldich schole syn gebleven unde nu dorch de vormunder van deme-
sulven bomanet, dar aff he van rechtes unde ock der tosage halven, so
ome desulven vormunder myt syner husfrowen Ermegart des vorschreven
Johans nagelaten wedewen togesecht unde mede gelovet hebben, so Be
ome bestunden, de helffte to hebbende vormende, na clage . . . affseggen
laten:
Na deme her Johan myt syner nagelaten wedewen bearvet unde sunder
testament vorstorven is, ock de vormunder gemeldten Wyllem myt der
vorschreven Ermegart syner husfrowen de helffte Bodans geldes mede
gelavet; so moeth ohme de helffte volgen, idt gha furder darumme alB3e
recht is.

Schreven van bovele des Rades. Actum ut supra [vicesimasexta Martij].

NStB 1509 Judica.

1509 April 21

256. Verpfiindung. Kaufminnisches Zuriickbehaltungsrecht.
Sequestration.

De Ersame Rath to Lubeck hebben twisken Hans Zelgen, anders van
Strafleberch genomet, Frederick Heystes borgers darsulvest dener,
clagende, dat wowol desulve Frederick syn here van Hermen Huls-
broke itliken bergerfisk upp termine gekofft und by Dirick Hulsker,
(dessulven) dessulven Hermens frunde, parlen to eynem underpande ge-
laten, umme de Fredericke, wen sulk visk botalet, wedderumme to geven,
unde he van Frederickes wegen averbodich were botalinge des viskes
tho donde, so wolde ome nochtans Dirick de parlen nicht volgen laten
etc., eyns unde Dirick Hulscher dar upp seggende, dat, wowol he de
parlen van Fredericke up den kop myt Hermen HulB3broke gemaketh
hadde entfangen, so were nochtans Frederick ome sulvest vor sof3 last
heringes, de he Fredericke vorkofft, drehundert seven unde twyntich
marck schuldich, dar he de parlen vor beholden wolde, so lange ome
sulck herinck botalt, angesen dat he Fredericke buten landes nicht to
manen wuste, de ome ock vormals hemelicken scholde entweken wesen,
slutende, nadem he Fredericke Bodan hering vorkofft unde levert unde
Frederick syn termyn nicht geholden unde densulven unwysse vormar-
kede, he mochte de parlen so lange an sick holden dath ome syn herinck
botalt offt nochafftigen vorwysset were etc., unde derhalven anderBdels,
na clage . . . affseggen laten:

Na deme Frederickes termyn myt Hermen HulBBbroke vorschenen, so
moste he den holden nach betalen; aver als Dirick sick boclagede by Fre-
dericke to achter to wesen, so mochte he de parlen int recht leggen, umme
darumme to gande wo recht is.

Actum sabato vicesimaprima Aprilis. Schreven van bovele de Rades.

NStB 1509 Quasimodogeniti.

1509 April 21
257. Auseinandersetzung. Wiederverheiratung. Beilager.

De Ersame Rath to Lubeck hebben twisken Thomas Pors bogerende
dat Lutken Bonhave synem stefvader nicht mochte vorgunt werden
bytoliggen sunder he were van eme ersten gescheden etc., eyns unde
demsulven Lutcken dar jegen biddende, dat, nademe he sick tom by-
lager na older herkumpst myt aller nottrofft unde gebeden frunden be-
redeth unde schicket hadde, dat id mochte vor sick ghan, des wolde he
wedderumme na als vor demsulven Thomas don, sovele lubesch recht

is unde gemelte Rad erkennen worde, he ome to donde schuldich were
etc., unde derhalven anderdels, na clage . . . affseggen laten:

Na deme Lutckens handel so gelegen, dat he morgen byliggen schal,
wyl he sick des vorseggen, dat he Thomafle na der wartschop bynnen
achtedagen wyl antwerden unde to rechte stan, so mach he syn byleger
holden.

Actum ut supra [vicesimaprima Aprilis]. Schreven van bovele des Rades.

NStB 1509 Quasimodogeniti.

1509 April 28
258. Sode. Offenhaltung. Verbot des Zudeckens. Baurecht.

De Ersame Rath to Lubeck hebben twisken Hanse Spangenberge an-
cleger eyns unde Gerde Wandermanne van wegen des Bodes vor des-
sulven Gerdes hufle, den he schall deme vorschreven Hanse ock anderen
to verfange togebredeth unde slaten hebben, dergeliken van wegen
eyner trummen, so genante Hans vor synen huBe sunder des nabers
wyllen schall gestellet hebben etc. unde derhalven andersdels, na
clage ... affseggen laten:

Nademe de soeth tor stratewart is unde van den naberen mede gehol-
den unde wen des to donde is gebuwet wert, so moeth Ghert de decken
wedder afbreken unde den soeth frij laten; aver nademe Hans eyne
trumme, dar se vormals nicht gewesen, schall gebuwet hebben, so scho-
len de hern dar vormals bygewesen wedder by ghan umme de sake
tovordragen.

Actum ut supra 28. Aprilis. Schreven van bovele des Rades.

NStB 1509 Misericordia domini.

1509 Mai 12

259, Rechtsgeschiift des Unmiindigen ochne Wissen der
Vormiinder. Machtlosigkeit.

De Ersame Rath to Lubeck hebben twilken Hanf3e Techen ancleger
eyns unde Hanse Below myt synen vormunderen nemptlick HanBe
Mewes, Lutke Schoetman unde Ambrosius Below, van wegen eynes
huBes, so de vorschrevene Hans Below bynnen Boytzenborch vor hun-
dert unde vertich marck negen schillinge lubesch scholde gekofft unde
gemelte ancleger vor den kop gelavet hebben, welken kop de berorden
vormundere vorhopeden van nenen werde to wef3en, darumme dat de
van eynen unmundigen knechte, ock yn affwesende syner vormunder

unde sunder oren wyllen, consent unde vulbort geschen were etc. unde
derhalven anderf3dels, na clage . . . affseggen laten:

Na deme sulck kop van eynem unmundigen jungen in affwesen syner
vormunder unde sunder or wetent unde vulbort is geschen, so is de van
nener werde.

Actum ut supra [Sabbato 12. Maij]. Jussu consulatus.

NStB 1509 Cantcte.

1509 Mai 12

260. Abreden des gemeinen Kaufmanns. Verbindlichkeit.
Abgaben.

De Ersame Rath to Lubeck hebben twyBken den olderluden de Now-
garderfarers eyns unde schipper Jurgen Discher Bo itzundes myt synen
kreyger van Revel vor de Traven gekomen nicht gewillet schal weBen,
van den guderen in maten wo twil3ken den olderluden hyr bynnen Lu-
beck unde darsulvest to Revell schall avereyngedragen weBen to ge-
meyner uncost tho geven, unde derhalven antwordesluden anderfBdels,
na clage . . . affseggen laten:

Nademe Bodans vam gemenen copmanne bolevet, dat alle sulke guder
jegenwordige uncost scholen helpen dragen, so moeth de schipper myt
dem copmanne, wo vorlaten unde bespraken is, van eren guderen dar
ock toleggen.

Actum ut supra [Sabbato 12. Maij]. Jussu consulatus.

NStB 1509 Cantate.

1509 Mai 23

261. Willkiiren des gemeinen Kaufmanns. Unpflicht.
Verbindlichkeit.

De Ersame Rath to Lubeck hebben twisken HanBe HeyBerlinge unde
itliken anderen unlanges van Revel affgelopen or harneBk unde were
up den schepen sick seden gehat to hebben, in tovorsicht, Be scholden
dar dorch de werde van dren hundert marck gudes na older herkumpst
mogen fryen, eyns, unde den olderluden der Nowgarderfarers, dar tegen
seggende, dat de gemene copman bynnen Lubeke unde Revel vor-
kerende weren des fruntlick avereyngekamen, dat al unde iBlick, dut-
mal segelende, scholde van allen unde if8liken guderen, nichtes buten-
slaten, de bewyllede unde angesatte umplicht togeven etc., unde der-
halven andersdels, na clage . . . affseggen laten:

Nademe de gemene copman sulck ungelt angesat unde bewylt hefft, so
moste Hans HeyBerlynck myt syner selschop dath duthmal ock geven.
Actum ut supra [Mercurij 23. Maij]. Jussu consulatus.

NStB 1509 Ascensionis domini.

1509 Juni 1

262. Verpfindung. Erstreckung des Pfandrechts
auf andere Forderungen.

De Ersame Rath to Lubeck hebben twysken Frederick Heysth ancle-
ger eyns unde Dirick Hulscher antwordesman andersdels van wegen
itliker parlen, so desulve Frederick gemelten Diricke vor eyn underpant
scholde gedan hebben tor tydt alBe he van Hermen Hul3broke itliken
vysk koffte, umme de wedder to entfangen, wan sulk vysk betalt were,
inholt Dirickes hantschrifft dar up gegeven unde geleBen, dar up Dirick
geantwordet, wowol dath he berorder wyBe by de parlen gekamen, so
were he nochtans by Fredericke drehundert seven unde twyntich marck
vor sof3 last heringes eme vorkofft to achter, slutende, na deme Frede-
rick eme nicht betalt, ock vormals entreyset unde darumme nicht wysse
helde, he mochte, so lange he betalt worde, by den parlen blyven, na
clage . .. affseggen laten:

Nadem Frederick der botalinge, dar he Dirick Hulsker itlike parlen
vor gesettet hefft, averbodich is, so mot Dirick ome, wen he sulcke bota-
linge entfanget, de parlen volgen laten; aver als Dirick vorment by dem-
Bulven Frederick to achter to weBen, so mot ome Frederick nochafftige
borgen stellen, vort denne wes he to ome to seggen hefft.

Actum Veneris prima Junij. Jussu consulatus.

NStB 1509 Ascensionis domini.

1509 Juni 16
263. Verpflichtende Wirkung der Anzahlung.

De Ersame Rath to Lubeck hebben tusschen Bartelt Holthuf3en, Hans
Platen, Pawel Bruns, testamentarien zeligen Hans tor Molen nagelaten
testamentes ancleger eyns unde Lutken Bonhoff antwordesman anderf3-
dels, van wegen twehundert unde vofteyn marck lubesch, so desulve
Lutke den genanten testamentarien itlikes viskes halven, so se ohme
vorkofft, schuldich sy, dar tegen gemelte Lutke gesecht, dat he up sodane
vorscreven schulde voftich marck lubesch botalt hedde, des ome desul-

ven testamentarien bostunden etc.,, na wyderem beyder parte vor-
gevende, clagen . . . affseggen laten:

Nademe Lutke Bonhoff bokent unde secht, up sodane vorgerorde twe-
hundert unde voffteyn marck vofftich marck lub. botalth to hebben, so
moth he den genanten testamentarien de nastanden 215 marck ock
vortan botalen.

Screven jussu consulatus. Actum ut supra [Veneris 16. Junij].

NStB 1509 Corporis Christi.

1509 Juni 25
264. Erbrecht. Geschwisterkinder und Muttervaterbruderskind.

De ErBame Rath to Lubeck hebben horen leBen dre breve vorgebracht
dorch dre parte, welckerer eyn iBlick to zeligen Margreten Northaves
nagelaten guderen de rechten unde negesten erven vormenen to weflen,
vorsegelt eyne van dem Durchluchtigesten Hochgeboren fursten unde
hern hern Hinrick unde hern Erick gebroder hertogen to Mekelenborch
etc., dar inne de werdige her Nicolaus Bade de negeste, de ander vam
ErBamen Rade to Rostock, dar inne Clawes Manes de negeste, unde
de drudde vam Erflamen Rade tor WyBmar, dar inne Marquart unde
Hinrick gebroder Hermens genomet de negesten getuget etc., unde na
flytiger vorhoringe derBBulven, ock besprake unde rypem rade vor recht
affseggen laten:

Dath vullerbroder edder suster unde broder kynder syn neger in lube-
schen rechte dan moder vaders broders kint.
Actum ut supra [25. Junij]. Schreven van bovele des Rades.

NStB 1509 Viti.

1509 Juni 25

265. Beweiskraft des stiidtischen Wiesenbuches.
Unzulidssigkeit des Gegenbeweises.

De ErBame Rath to Lubeck hebben twiken Hanfle Sweder orem
marketvogede clagende dat he eyne wyBk tor Stadt fryheyt inholt der
Stadt Lubeck wyBboke horende bolegen baven der lantwere int osten
twisken den wyBken, so de ErBamen heren Hinrick Wytte unde Er
Bartelt Kerckrinck rathmanne darsulvest itzundes hebben by Gerde
Scroder synde, welcker de ErBamen wandages unde loffliker dechtnisse
Er Johan Westphal, Er Hinrick Constin, Er Brun BruBkow unde her
Hermen van Wyckten vam ErBamen Rade gehat, eyns, dartegen

deBulve Gert gesecht, dat he de wyBke myt syner Beligen frowen ge-
kregen hebbe unde wyl bewyBen, dath syn vorfarn vorhen, unde he na,
desulve tho velen jaren rowsam boseten hebben, andersdels, na clage . . .
affseggen laten:

Dath baven der Stadt boke keine tugen togelaten werden.

Jussu consulatus. Actum ut supra [25. Junii].

NStB 1509 Viti.

1509 Juni 25
266. Nachtrigliche Zuordnung eines Worthalters. Unzulassigkeit.

De Er8ame Rath to Lubeck hebben twisschen Hinrick Bisschuppinge
eyns unde Vritzen Grawert unde Hermen Messman sampt itliken andern
by Peter Bucke to achter gebleven, eynen man bogerende, Bo or worth
foren scholde, anderf3dels, na clage . . . affseggen laten:

Nadem dath yd verne int recht gekamen, dat Be to Hinrickes clage ge-
anthwordeth, so moten se or worth sulven foren unde am negesten
rechtdage myth orem bewyfle vorkomen unde Hinricke tho syner clacht
antworden.

Actum Lune vicesimaquinta Junij. Schreven van bovele eynes ErfBamen
Rades.

NStB 1509 Viti.

1509 Juni 27
267. Besate. FristméBigkeit. Rangstellung mit anderen.

De ErBame Rat hebben twiken Hinrick Bisschopinges eyns unde
Vritze Grawert myt Hermen MeBmanne anderBdels, van wegen der
beBate, so deBulve Hinrick up elven hunderth marck lubesk etc. Peter
Bucke tostande neven den vorschreven Vritzen unde Hermen gedan
hefft, na beyder parte vorgevende, clage . . . affseggen laten:

Na deme Hinrick Bisschopinck bynnen jar unde dage uppe syne schult
bosate gedan unde de ock bowyseth unde wo recht is vorfordert hefft,
so is he myt den anderen gelike na.

Actum ut supra [27. Junij]. Jussu consulatus.

NStB 1509 Johannis et Pauli.

1509 Juni 27

268. Verfiigungen iiber angestorbenes Gut. Voraussetzungen.
Testamentsrecht.
(aus Stralsund)

De Ersame Rath to Lubeck hebben twilken Hennynck Pynnekrull
vor sick unde syner frowen wegen vulmechtiger des ErfBamen hern
Lutke Langen Rathmans tom StralBunde, Taleken Hans Ehreholtes,
Anneken Hinrick Grellen, Katherynen Clawes Cellyns eliken husfrowen,
Gerdrudt zeligen Thomas Tzuleken nagelaten wedewen, ABmus Tzule-
ken des olderen unde ABmus Tzuleken des jungeren up de eyne unde
HanBe Holtinge, vulmechtigeren des ErBamen hern Gert Schulten, Rath-
mans darsulvest tome Sunde, unde Jochym Bremer als testamentarien
zeligen Hermen Tzuleken, van wegen dessulven Hermens testamentes,
dat de vorschreven Hennynck Pynnenkrull vormhenden van nener
werde to wellen darumme dat he dar itlike guder schall vorgeven heb-
ben, der he by synem levende nicht entfangen hadde, dergeliken dat
sulck testament nicht were wo recht is by den Ersamen Ratt tom
Szunde gekamen etc. und derwegen anderBdels, eyns ordels halven
vam ErfBamen Rade darsulvest vor den ErfBamen Ratt to Lubeck ge-
schulden, na clage . . . affseggen laten:

Wes zeligen Hermen Tzuleken by synen levende is angestorven, des
is he mechtich gewesen to vorgeven; ock hadde he dat nicht entfangen,
is den syn testament, wo lubesk recht is, in den Rat gekamen, so kennet
idt de Rat by werde.

Actum ut supra [27. Junij]. Schreven van bovele des Rades.

NStB 1509 Decollationis Johannis.

1509 Juni 27

269. Schuldenhaftung der Ehefrau und ihrer Kinder.
(aus dem Niedergericht)

De Ersame Rath der Stadt Lubeck hebben twyBken Bartolde Frede-
rickes, vermenten testamentarien zeligen Hermen Roden eyns unde
HanBe Avenstro unde Wylken Reymers vormunderen zeligen Hans
Mulles nagelaten kynderen unde wedeweken Metken genometh, welker
Meteke na des vorschreven seligen HanBes dode eynen Hinrick Muls
genomet tor ee gehatt, de van den vorschrevenen Hermen Roden myt
der vorschreven Metken hunderth marck scholde entfangen hebben,
so gemelte Bartolth vor er vorhapede tho manen, wo wol Be sulcke
schuldt uppe eres erschreven mannes guder vorwysen wolde etc. unde

derwegen, eyns ordelB halven uth dem neddersten rechte vor gemelten
ErBBamen Rat geschulden anderBdels, na clage . . . affseggen laten:
Nademe zeligen HanfBBe Muls de egendom des huBes togeschreven steyt
unde kynder noch im levende nagelaten hefft, so moth de frowe unde
nicht de kyndere to Bulken hunder marken antworden.

Actum ut supra [Mercurij 27. Junij]. Jussu consulatus.

NStB 1509 Decollationis Johannis.

1509 Juni 29

270. Haftung des Nachlasses der Kauffrau fiir die ehelichen
Schulden.

De Ersame Rath der Stadt Lubeck hebben twilken den vormenten
testamentarien zeligen Tomas Ponnyck eyns, unde den vormunderen
Anneken zeligen Jacob Surberch nagelaten wedewen als der negesten
erven des vorschreven Thomas ock in Got vorstorven frouwen anderf3-
dels, van wegen des testamentes, weldker de berorden vormundere vor-
menden van nener werde to weBen, ock dat der vorschreven frouwen
gut nicht scholde ton nagelaten schulden geholden weBen etc., na
clage ... affseggen laten:

Nadem zelige Thomas Ponnyck frowe eyn copfrouwe geweBen, so moth
de schult van orer beider nagelatene gudt botalt werden.

Actum ut supra [Sabato penultima Junij]. Schreven van bovele des
Rades.

NStB 1509 Petri et Pauli.

1509 Juli 11
271. Sodgeld. Zahlungspflicht des Mieters und Hauseigentiimers.

De Erflame Rat to Lubeck hebben twisschen Peter Vosse ancleger
eyns unde Bernde Hanen, van wegen itlikes soetgeldes, so de vorscre-
ven Bernt Hane vormende nicht plichtich were uthtogeven, dan scholde
van dem hovetmanne des hufBles, dar he inne wonet, gefordert werden,
unde derhalven anderBdels, na clage . . . affseggen laten:

Nademe Bernt Hane des waters uth deme sode bruket, so moth he dat
sotgelt sulves uthgeven.
Actum ut supra [Mercurii undecima Julij]. Jussu consulatus.

NStB 1509 Visitationis Marie.

1509 Juli 14

272. NachlaBBschulden. Sequestration. Vorabberichtigung
der beweislichen Schulden.

De Erflame Rath to Lubeck hebben der guder halven, so selige Hans
Vedeler unlanx in der BergerreyBe myt schipper Tomas Hexter in der
zee vordruncken nagelaten hefft, nach itliker vormenten erven an-
sprake, rede, wedderrede vor recht affseggen laten:

Nademe sick noch itlike mher, dan darsulvest vor deme ErB8amen Rade
jegenwordich, to upgenanten guderen de negesten tugen wyllen unde
dar to jar unde dach to gebruken gedencken, so moth men de guder,
wanner bewyBlicke schulde tovorn dar aff betalt syn, in vorwaringe
leggen, Bo lange jar unde dach umme is, to behoff der jennen, de dar
to am besten gerechtiget; id gha dar furder umme alB recht is.

Jussu consulatus. Actum Sabato decima quarta Julij.

NStB 1509 Visitationis Marie.

1509 Juli 20

273. Versessene Rente. Haftungsobjekte. Haus und sonstiges
Vermogen.

De ErBame Rath to Lubecke hebben twisken dem vulmechtigher der
testamentarien zeligen Marten Ferstes nagelaten testamentes, by namen
Hanse Meyger, Hanse Eppinge, Hermen Hantorpe unde Reymer
Boyen, anclegere an de eyne unde Carsten Strugk antwordeBman an
de anderen Byden, van wegen dre jar vorseten rente, eyns isliken jars
viff unde sostich marck lubesch in unde uth deme huBle tor groten
Heyde in der Huxstraten belegen to betalen etc., na clage . . . affseggen
laten:

Nademe zelige Marten Ferst Bodan jarlike rente steyt togeschreven,
so moten de vormunder eyn jar up dat huB3 unde dat ander alse schulde
up des vorschreven Carstens guder vorfolgen, id ga furder darumme alse
recht is.

Jussu consulatus. Actum Veneris 20. Juljj.

NStB 1509 Alexii confessoris.

1509 Aug. 8

274. Testament. Giiltigkeitsvoraussetzung.
Einbringen in den Rat.
(aus Stralsund)

De ErBame Rath to Lubecke hebben twillken den erfBamen Ern
Lutken Langen Ratmanne tome Sunde myt Hanfle Kleyschen vor sick
unde van wegen itliker anderen, de ze orer persone halven gemechtiget,
ancleger an de eyne unde deme Erfamen hern Gert Schulten Rath-
manne darsulvest tome Sunde mit HanBe Holtinge vor sick unde in
vullermacht Jochym Bremers, welkerer macht se sick allenthalven bo-
stunden, als testamentarien zeligen Hermen Czuleken antwordesluden
an de anderen syden, van wegen deBulven zeligen Hermen Czuleken,
do he levede borgers darsulvest tom Sunde, vormenten nagelaten
testamentes, dat de vorscrevene Er Lutke sede allene dorch eynen per-
Bonen des Rades van deme vorschrevenen zeligen Hermen by synem
levende entfangen unde also in den ErBamen Rat tom Sunde unde nicht
wo lubesch recht is, Bo he hapede, gekamen to weflen unde dar umme
van nener werde syn scholde etc., eyns ordels halven vam Erf8amen
Rade tom Sunde vor gemelten Erflamen Rat to Lubeck geschulden,
nach lengerem . . . affseggen laten:

Nadem Er Lutke Lange mit berorden Hanfle ancleger syn, konen f3e
den alze recht is bowyBen, dat Bodan testament allene dorch eynen per-
sonen des Rades by levende des upgemelten Hermens van ome entfan-
gen unde alBo in den Rat gebracht is, so is datsulve nicht, wo lubesch
recht is, in den Rat gekamen.

Jussu consulatus. Actum Mercurij octava Augusti.

NStB 1509 Marie Magdalene.

1509 Aug. 11

275. Hausmiete. Haftung des Vermogensnachfolgers
bei Vorflucht.

De Erfame Rat to Lubecke hebben twillken Gotken Stolten ancleger
an de eyne unde Cordt Reflen antwerdeBman an de anderen syden van
wegen sosteyn marck hure, so ome Hans Bodeker eynes huses halven
in der Molenstraten bolegen plichtich gebleven unde also hemelick ent-
weken unde de erbenomede Cort ReBe syn nagelaten gudere angeta-
stet scholde hebben etc., na clage . . . affseggen laten:

Nademe Hans Bodeker is wygkafftich gewurden unde Cordt Refle syn
gudt angetastet hefft, so moth he to der hure antworden.
Jussu consulatus. Actum ut supra [Sabbato undecima Augusti].

NStB 1509 Laurentij martiris.

1509 Aug. 20

276. Besitz und Eigentum. Wirkung des Besitzes. Gegenbeweis.

De Ersame Ratt to Lubecke hebben twisschen dem Erflamen hern
Hermen MeBmann Ratman darsulvest ancleger an de eyne unde Hinrick
Scroder antwerdeBman an de anderen syden, van wegen eyns spykers
offt holthufles hinder des vorscreven hern Hermens huse in der Engel-
schen groven by dessulven Hinrick Scroders huse bolegen, stande etc.,
nach lengerm . . . affseggen laten:

Nademe Hinrick Scroder Bodan spyker offt holthuf in besittinge heffth,
wyl ome denne Er Hermen Bodan besittinge breken, so moth he dat
don myth Stadt boken edder anderen loffwerdigen bewyBe edder
levendigen tugen, idt ga furder darumme wo recht is.

Jussu consulatus. Actum Lune 20. Augusti.

NStB 1509 Laurentij martiris.

1509 Aug. 20

277. Verweisung in die Freundschaft. Rechtsfolgen
der Weigerung.

De Erame Ratt to Lubeck hebben twisken Hermen Wynkelman an-
cleger an de eyne unde Hermen Wrede antwerdesBman an de anderen
syden, van wegen itlikes geldes, dar myt gemelte Hermen Wynkelman
densulven Hermen Wreden vorlecht, derhalven he van ome reken-
schupp begerde, ock van wegen veerhundert marck lubesch dorch den-
sulven Hermen Wynkelman dem gedachten Hermen Wreden dar baven
gelent etc., derwegen Be de ergemelte Rath vormals tome fruntliken
handell vorwyset, unde doch de gedachte Hermen Wreden nicht irsche-
nen scholde syn etc., nach lengerm . . . affseggen laten:

Nademe beyde parte to fruntlikem handell gewyset, unde Hermen
Wrede dar to nicht gekamen, so moeth he noch gan tome handell unde
der vorwysinge genoch don, edder de Ratt wyll Hermen Wynkelman
vorghunnen wat recht is.

Jussu consulatus. Actum ut supra [Lune 20. Augusti].

NStB 1509 Laurentij martiris.

1509 Sept. 22

278. Erbgang aulerhalb der Stadt. Sicherstellung
gegen Nachmahnung.

De Erflame Rath to Lubecke hebben twisken HanBe Werdenberghe
borger to Buxtehude an de eyne unde deme vulmechtigen Hans Cordes
tosampt anderen vormunderen zeligen hern Johan Testeden, do he
levede Rathmans darsulvest nagelaten kynder an de anderen syden,
van weghen dusent marck lubesch, so gemelte Hans Cordes in synem
unde der anderen vormunderen namen by sick in vorwarynge gehatt,
des vorschreven hern Johans nagelaten dochter Wobbeken tobehorende
etc., nach lengerm . . . affseggen laten:

Na deme Hans Cordes mit sampt den anderen vormunderen Bodan
gelt vor nochafftige borgen unde vorwissinge vor namanent overbodich
is unde dat sulve uth der Stadt gemanet wert, wol denne Bodan gelt
entfangen wyll, de is one Bodan vorwissinge unde borgetucht vor nama-
nent to donde vorplichtet.

Jussu consulatus. Actum ut supra [Sabbato 22. Septembris].

NStB 1509 Mauritii et sociorum eius.

1509 Sept. 24
279. Ungiiltigkeit geistlicher Besate.

De Erf3ame Rath to Lubeck hebben twisken den vormunderen Anneken
zeligen Hans Louwenkoppes nagelaten wedewen ancleger an de eyne
unde Jurgen Louwen antwerdeBman an de anderen syden, van wegen ver-
hundert unde viff marck lubesch, so gemelte Jurgen by sick stande hefft,
van zeligen Hans Paweses wegen herkamende, der gedachten Anneken
offt zeligen Hans Louwenkoppe tobehorende und by deme sulven Jur-
gen so he Bede myt geistlikem rechte befatet etc., nach lengerm vor-
gevende . . . affseggen laten:

Nademe Jurgen Louwen Bodan gelt tosteyt unde myt lubeschem rechte
nicht besatet is, so moth he den vormunderen Bodan gelt folgen laten.
Jussu consulatus. Actum ut supra [Lune 24. Septembris].

NStB 1509 Mauritii et sociorum eius.

1509 Oktober 17

280. Unanfechtbarkeit des Kornkaufs, wenn ,,der Scheffel
dariiber gegangen*,

De ErBame Rath to Lubecke hebben twiflken Hermen LubbeBman
unde Steffen Grave ancleger an de eyne unde Johan van der Beke ant-
werdeBman an de anderen syden, van wegen itlikes unduchtigen gar-
stens, Bo gemelte Johan den gedachten Hermen unde Steffen vorkofft
scholde hebben, den denne desulven Steffen unde Hermen tor noge,
wowol de schepell dar aver gegan, nicht hebben wyllen annemen, dan
vormenden densulven gemelten Johan wedderumme to leverende etc.,
na wyderem beyder parte . . . affseggen laten:

Nademe de schepell aver Bodan korme gegan is, so moten de yennen,
de Bodan korne entfangen, dessulven botalynge don.

Schreven van bovele des Rades. Actum ut supra. [Merourii decima
septima Octobris].

NStB 1509 Michaelis.

1509 Okt. 17
281. Besate. Zusage des besateten Geldes an einen Andern.
Vorrang.
(aus Rostock)

De Erf3ame Rath to Lubecke hebben twisschen Hermen Wynholt alse
fulmechtigen procurator Tyle Luders borgers to Luneborch anclegere an
de eyne unde Bernde BaBdouwen borger to Lubecke antwerdefSman
an de anderen syden, van wegen eyn unde negentich marck lubesch,
so eyn islick vorberorder parte van Clawes Bandouwen borger to Ro-
stocke to hebbende vormende, dorch ergemelte parte darsulvest besatet,
dar up Bernt BaBdow sede, Bodan vorberorde 91 mr. syn togesecht
gelt to wesen, er desulve dorch synen wedderpart besatet, so he sick dat-
sulve berepp to bewysen, eyns ordels halven vame Er8amen Rade to
Rostock uthgegan unde vor den ergemelten Rat to Lubeck geschulden.
na clage . . . affseggen laten:

Wowol Bernt Baflidow eyn antwerdefman is, jedoch kan he alBe recht
is bewyBen, dat Bodan vorberorde gelt vor der besate syns wedderpartes
eme togesecht sy, des mach he geneten, id ga dar furder umme alB8e recht
is.

Jussu consulatus. [Actum Mercurij 17. Octobris].

NStB 1509 Calixti pape.

1509 Nov. 6

282. Willkiir des gemeinen Kaufmannes. Verbindlichkeit.
Ungeld.

De ErB8ame Rat to Lubecke hebben twisschen den olderluden der
Revelfarer bynnen or Stadt residerende, alB8e by namen Hermen Velt,
Hartich Hogevelt, Bernt Wulfferdes unde Berndt Rungen an de eyne
unde Jasper Bomhouwer tosampt itliken anderen copgesellen, de itzun-
des or guder in schipper Hinrick Borne unde Hinrick Gruben schepe
van Revel gekregen antwerdeBluden an de anderen Byden, van wegen
des ungeldes unlanx by den Revelschen schepen gedan unde dorch de
olderlude vorlecht van den guderen namals van Revel komende bet-
solange datsulve entrichtet is, nach belevinge gemeyns copmans wedder-
umme to entfangen, na beider parte vorgevende . . . affseggen laten:
Konen gemelte olderlude als recht is bewysen, dat de gemene copman
belevet hefft sodan nastande ungelt van den gudern van Reval kamende
beth so lange datsulve entrichtet is tho entfangen, des mogen e geneten.
Schreven van bovele des Rades. [Actum Martis 6. Novembris].

NStB 1509 Omnium sanctorum.

1509 Nov. 16
283, Gerichtszustindigkeit eines Laiendieners der Kirche.

De Erflame Rat to Lubecke hebben twisken Hinricke unde Bernde
Rungen ancleger an de eyne unde Jurgen [...]') antwerdesman an de
anderen syden, van wegen twe unde twintich marck lubesch, so ome
gemelte Jurgen van hushure plichtich syn scholde, dar tegen desulve
Jurgen vormende wu eyn dener der kercken to Lubecke vor deme hern
Deken darsulvest alse synem geborligen richter to antwerden etc., na
clage . . . affseggen laten:

Nademe de ergemelte Jurgen myt syner frouwen unde kynderen vor
eynen leyen hussittende is, so moth he vor deme ergemelten Rade ant-
worden, id gha furder darumme al3e recht is.

Jussu consulatus. [Actum Veneris 16. Novembris].

NStB 1509 Omnium sanctorum.

1y Liicke.

1509 Nov. 19

284. Vormiinder als notwendige Worthalter einer Frau.
Unzuldssigkeit einer anderen Vertretung.

De Erfame Rat to Lubecke hebben twisschen Anneken, Hennynck
Knyphaves eliken husfrowen, myt sampt Jurgen Munter ancleger an de
eyne unde demesulven Hennynge Knyphoff antwerdeBman an de ande-
ren syden, van wegen der borgetucht gemelten Hennynges uth des Ersa-
men Rades to Lubecke hechten, dar van gemelte Jurgen dat wordt van
gedachter Anneken wegen tegen oren man Hennynge vormende to
voren, dat denne gemelte Hennynck nicht tolaten wolde, seggende, Be
vormunder hedde etc., na wyderm . . . affseggen laten:

Nademe gemelte Anneke vormunder hadde, so moten deBsulven vormun-
der van orentwegen unde nicht Jurgen tegen oren man or wort foren.
Jussu consulatus. Actum ut supra [Lune 19. Novembris].

NStB Elisabeth vidue.

1509 Nov. 28
285. Losgebung und Tilgung der Besate.

De Erfame Rath to Lubeck hebben twysschen deme Erhafftigen hern
Jochym Schure wertliken prester alBe vulmechtigen procurator Gertrudt
zeligen Baltzars Stenes nagelaten wedewen ancleger an de eyne unde
Hinricke Greveraden borger to Lubeke antwordeBman an de anderen
syden, van wegen eyner bosate, so gemelte Hinrick up twehunder mark
lubesch der erbenomeden Gertrudt tokamende by Wulbrant DirixBen
gedan unde dar na dorch de ErBamen hern Borgermester dusser Stadt
up forderinge eyns ErBamen Rades tome StraleBunde loBgeslagen unde
vorlaten etc., na lengerem vorgeven . . . affseggen laten:

Nademe de bosate up forderynge eynes Erfamen Rades tome Sunde
loBBgegeven, so moth idt dar by bliven, unde Hinrick Greveraden moth
deBulven im neddersten rechtboke delghen laten unde gemelte frouwen
vor deme Rade tome Sunde alse oren ordentliken richteren belangen;
offt ome denne darsulvest rechtes geweygert edder vorgewelBen, so
wyl ome eyn Erf8ame Rath to Lubeck dessulven vorhelpen, unde gha fur-
der darumme alB3e recht is.

Jussu consulatus. Actum ut supra [Mercurij 28. Novembris].

NStB 1509 Katherine virginis.

1509 Dez. 3
286. Hauskauf. Verlust der Anfechtbarkeit durch Befahrung.

De Erflame Rath to Lubeck hebben twisschen Lubbert Herden an-
cleger an de eyne unde Matheus HinrixBen antwerdefSman an de ande-
ren syden, van wegen eyns hufles, so gemelte Matheus van deme vor-
schrevenen Lubbert gekofft unde befaren scholde hebben nedden in der
Brunstraten bolegen, nach lengerm vorgevende . . . affseggen laten:

Na deme Lubbert Herde eyn ancleger is, kan he denne alse recht is
bewysen, dat gemelte Matheus Bodan vorscreven hul3 gekofft unde be-
faren hefft, so moth he den kop holden.

Jussu consulatus. Actum ut supra [Lune tertia Decembris].

NStB 1509 Andree apostoli.

1509

287. Klage ans Leben. Einlassungspflicht.
(aus Reval)

Ersamenn hernn, dath geschuldene ordell von iw twuschenn Hans
Templiene eines, Rothger Voermanne anders deils affgesecht heb-
ben wy enthfangenn alsus ludende: Rothger, Na deme Hans Templien
iw beschuldiget vor iuwe hoveth, Bo schole gy recht doen, dar up gy
unnf3e deylunge bogerth, Szo bestedige hier medth iuwe ordell in krafft
unnd macht dusses unnsers breffs.

Datum Lub[eck] Anno ete. xvtix
Senatus Lub[icensis]

Cod. ord. Rev. Nr. 65.

1510 Jan. 9
288, Schuldschein. Verbindlichkeit fiir die Erben.

De Ersame Rath to Lubeck hebben twisschen Dirick Bremer ancleger
an de eyne unde Werner Kedingk antwerdesman an de anderen syden,
van wegen dreundvertich marck lubesch, so zelige Peter Almestede
wandages Bertelde Bremer, des vorschreven Dirickes vader, inholt eyner
schrifft anno 93 lestleden Mathei apostoli geschreven, angande: Peter
Almestede etc., plichtich gewesen unde derhalven sine erven vorstricket
unde vorplichtet, vormenende darumme gedachte Dirick, dat de vor-
schrevene Werner als dessulven Peters dochter tor ehe hebbende eme

dar to scholde antworden etc., nach lengerm vorghevende . .. affseggen
laten:

Nademe Peter Almestede sick inholt gedachter schrifft vor sick unde sine
erven vorplichtet, kan denne Dirick Bremer alse recht is bewisen, dat des
vorschreven Werners husfruwe Peter Almsteden erve is unde van ome
ervegudt entfangen hefft, so moth se offt gemelte Werner dar to ant-
worden.

Scriptum Jussu consulatus. Actum ut supra [Mercurij 9. Januarij].

NStB 1510 Epiphanie.

1510 Jan. 12

289. Prisenrecht. Zugehorigkeit von Ladung und Leuten zu
einem unbeteiligten Lande.

De Ersame Rath to Lubeck hebben twisschen den bosluden van schip-
per Hans Moren schepe, de unlangens eyne schute myt itliken guderen
unde lude to Arrhe, so se sulvest tostunden, to hus behorende in der ze
genomen, ancleghere an de eyne unde densulven gefangen luden ant-
werdespart an de anderen syden, van wegen dersulven lude ock schuten
unde guder der gemelten boslude alse densche lude unde guder vor-
meynde tho schatten unde to beholden etc., nach lengerm vorghevende
... affseggen laten:

Nadem de boslude ancleger syn, konen se denne alse recht is bewisen,
dat sodane gefangen lude unde guder, so se genomen, deme Ryke
Dennemarcken unde nicht deme Hartichrike Sleswick tokamen, des
moghen se geneten, idt ga furder dar umme alse recht is.

Jussu consulatus. Actum Sabati 12. Januarij.

NStB 1510 Epiphanie domini.

1510 Jan. 14

290. Einwilldigung. Vorrang des Brautschatzes vor
anderen Schulden.

De Ersame Rath to Lubeck hebben twisschen den vormunderen Met-
ken, zeligen Hinrick Bruggemans nagelaten wedewen, by namen
Gert Stubben, Hans Maltzouwen unde Hans Tomassen ancleger an de
eyne unde Mauritius Loff antwerdeBman an de anderen syden, van
wegen twyerleye inweldinge, so beyde erberorde parte, alse Mauritius
itliker schulde halven, so eme Hans Bruggeman, dessulven Hinrickes
sone, schuldich syn scholde, unde de vormundere vor twehundert margk

lubesch bruthschattes, dar vor gemelte Hans syn hus unde ander guder
inholt eyner schrifft hyr bevoren Anno octavo Visitationis Marie geschre-
ven, angande: Hans Bruggeman etc., vorpandet, up dat gemelte Hans
Bruggemans hus to donde vormenden etc., nach lengerem vorgevende,
clage . . ., ock na flitiger vorhoringe gemelter unde noch eyner anderen
schrifft im sulven jar Dorothee virginis dar tovorn ock geschreven, an-
gande Hans Sloys etc., vor recht affseggen laten:

Nademe de erbenomede Metke inholt gemelter schrifft Dorothee ge-
schreven oren brutschatt bewiset unde sick derhalven myt deme vor-
schreven Hanse Bruggeman orem steffsone nach lude der anderen schrifft
vordragen unde or derhalven sodane hus unde guder vorpandet syn
unde de rentener dessulven to freden is, so is se to der inweldinge de
negeste, idt ga furder darumme alse recht is.

Schreven van bovele des Rades. Actum ut supra [L.une 14. Januarij].

NStB 1510 Epiphanie domini.

1510 Jan. 23

291. Zuriickbehaltungsrecht.
(aus dem Niedergericht)

De Ersame Rath to Lubeck hebben twisschen HanBBe van Alen ancle-
ger an de eyne unde Hanf3e Harder antwerdeman an de anderen syden,
van wegen eyn unde dortich marck lubesch, so gemelte Hans Harder
deme vorschreven Hanf3e van Alen myt syner husfrowen Lutien vor brut-
schatt mede gelovet scholde hebben, des he eme bestunt, seggende
averst, dat van des vorschreven Hans van Alen wegen up itliken vlas
demesulven Hans Harder tobehorende bynnen Hamborch eyne beflate
gescheen were; wanner de beBate affgedan, so wolde he ome synen
brutschatt entrichten etc., eyns ordels halven uth deme neddersten rechte
vor gemelten Rat geschulden, nach lengerm vorgevende ... affseggen
laten:

Nademe Hans Harder deme vorschreven Hans van Alen des lofftes
besteyt, so moth he one vornogen; hefft he aver eyne wedderclage, dar
ga id umme alB3e recht is.

Jussu consulatus. Actum ut supra [Mercurij 23. Januarij].

NStB 1510 Agnetis virginis.

1510 Jan. 27

292, Brautschatz. Recht der Witwe nach einer Ehe von Jahr
und Tag.

De Ersame Rath to Lubeck hebben twysschen den vormunderen

Guden, zeligen Hinrick Peperlinges nagelaten wedewen, by namen
mester Peter Lassur, Hinrick van Lenneppen unde Amt van Dysem
ancleger an de eyne unde Hermen Lamberdes antwerdeBman an de
anderen syden, van wegen der vorschreven Guden brutschatte, den Be
inholt eyner schrifft hyr bevorn am 18. dage desses mantes jeghenwor-
dighen [jars] geschreven, angande: Tonnyes Engelbrecht etc., betuget,
nach lengerm vorgevende . . . affseggen laten:
Nademe Hinrick Peperling de vorschreven syne husfrouwen over jar
unde dach tor ehe gehatt unde Be dat jenne, wes or tho brutschatt mede
gelavet, getuget hefft, Bo moth Bodan brutschatt or uth des vorschreven
zeligen Hinrickes nagelaten gudern folgen, id ga furder dar umme alf3e
recht is.

Jussu consulatus. Actum ut supra [Dominica 27. Januarij].

NStB 1510 Conversionis Pauli.

1510 Mirz 6
293, Wirkung des Urteils im geistlichen Gericht.

De Ersame Rath to Lubeck hebben tusschen Hans Jurgens ancleger an
de eyne unde den ErBamen Jochym Brunf3 unde Clawes Budeler, rath-
mannen tho Grabow, an de anderen syden, van wegen etliker guder,
5o deBulven van Grabow gemelten Hans Jurgens scholen vorentholden,
nicht jegenstande, se doch malkander im geistlichen rechten weren ge-
sleten, des se doch dem erbenomeden Hanse Jurgens alBo nicht en be-
stunden etc., na wyderm beyder parte vorgevende ... affseggen laten:
Nademe Hans Jurgens eyn ancleger is, kan he denne bewyBen, dat de
3ake tome fullenkamer ende im geistliken rechte vordragen sy, so moth
ydt dar by blyven.

Jussu consulatus. Actum Mercurij sexta Martij.

NStB 1510 Reminiscere.

1510 Mirz 18
294. Brautschatz, Vollkommene Klage. Beweislast.

De Ersame Rath to Lubeck hebben twysschen Carsten Hostelant
ancleger an de eyne unde den vormunderen wandages Gretken zeligen
Hans Wulffes unde nu tor tydt des gedachten Carstens eliken hus-
frouwen, als Hans van der Beke, Claes Schulte unde Hinrick Cleytzen
an de anderen syden, van wegen des brutschattes, so he van densulven
vormunderen van Gretken wegen noch vormende tho hebben, dar tegen
gemelte vormunder gesecht, dat se ome den gulden unde betalt hadden
etc., na wyderm beyder parte vorgevende . . . affseggen laten:

Wowol gemelte Carsten eyn ancleger is, wyl he denne brutschatt manen,
so moth he gemelte vormunder anspreken myt eyner vullenkamen clage,
als myt tugen edder edes hanth, id ga dar denne furder umme alB3 recht
is.

Jussu consulatus. Actum Mercurij 18. Martij.

NStB 1510 Letare.

1510 Mirz 15

295, Verpfindung einer Gesellschaft und des Vermégens
von Todes wegen.
(aus dem Niedergericht)

De Ersame Rath to Lubeck hebben twisschen Heyne Holthusen
ancleger an de eyne unde Hinrick Asell antwerdeBman an de anderen
syden, van wegen Bodaner schulde, alB3e gemelte Heyne by zeligen Pawel
Westphall to achtern gebleven, de welche he vam genanten Hinrick
Asell, deme desulve Pawel ock merglick schuldich gebleven unde ome dar
vor syne selschop unde alle syne nalaten guder na inholde eyner schrifft
in dutsulve bock anno septimo Visitationis Marie gescreven, angande:
Pawel Westphael etc., ock na vorlesinge eyns open breves vame sulven
Pawel unde itliken anderen vorsegelt wytliken hefft vorpandet, vor-
meynde tho hebben etc., eyns ordels halven uth dem neddersten rechte
vor gemelten Rath to Lubeck geschulden, na lengerm beyder parte
vorgevende . . . affseggen laten:

Nademe gemelten Hinrick Asell inholt eyns Ersamen Rades bock sodane
selschup unde nalaten guder van zeligen Pawel vorpandet weren, so
mach sick desulve Hinrick an syn panth holden, id ga dar denne furder
umme alBe recht is.

Jussu consulatus. Actum ut supra [Veneris 15. Martij].

NStB 1510 Letare.

1510 Juni 26
296. Erbschaftsklage.

De Ersame Rath to Lubeck hebben twiBken dem Erhafftigen hern
Clawes Ydinck vulmechtigerem procurator der negesten erven to seligen
Hinrick Ydinges nagelaten guderen eyns unde mester Peter Lassur vul-
mechtigem procurator HanBes Brandes fruwen, er he de tor ehe gena-
men, de vorschreven zelige Hinrick scholde hebben nagelaten, der
de gemelte mester Peter overbodich gewesen van wegen der fruwen,
welker desulven guder eme in maten vor se de entfangen scholde vor-
stellen, na clage . . . affgesecht:

Nademe Hans Brandes elike fruwe overbodich is, wes se van zeligen
Hinrick Ydinge entfangen, vortoleggen, so moth he Bodans annemen
edder derhalven de fruwen myt eyner vullen clage als myt tugen edder
edeshant anspreken.

Jussu consulatus. Actum ut supra [Mercurij 26. Junij].

NStB 1510 Johannis et Pauli.

1510 Mai 4

297. Erbschaftsanspruch und Schuldklage. Sicherung von
Brautschatz und Schulden.

De Ersame Rath [to Lubeck hebben] twysschen Hinrick Lowenkoppe
ancleger an de eyne unde Magnus Bruns, Hermen Kortzack unde Hin-
rick Provestinck vormunderen Anneken zeligen Hans Lowenkoppes
nagelaten wedewen antwerdeBluden an de anderen syden, van wegen
der erffschichtinge syns upgemelten zeligen broder HanBes unde wes
he derhalven dar by susts to achtern gegan wer unde furder alle dat jenne,
wes eme van dessulven syns Beligen broders wegen na utwysinge syner
nalaten rekensboke enigermaten geboren mochte, dath welke ock genante
vormunder ingemant unde entfangen scholden hebben, dar van he
rekenschup unde beschet van en vorment to hebben, dar tegen doch ge-
melte vormunder Hinricke gefrageth, offt he 8e umme schulth edder
alBe eyn erve anspreke; hefft he gesecht, alse eyn erve etc., dar up gemel-
te vormunder geantwordet, angesehen dat he Be als eyn erve anspreke,
so vorhopen Be, he schole de guder syns zeligen broders antasten unde
ene ersten nogeafftigen borgen vor der frowen brutschatt, dat def3sulve
vor uth vor allen schulden entrichtet, ock alle schulde ingemant unde de
schuldener botalt werden scholen moten, unde wenn deme so geschen,
denne wolden se sick tegen Hinricke vorgerorth na erkantenisse eyns

ErfBamen Rades wedderumme richtich fynden laten etc., na lengerm
beyder parte vorgevende. . . affseggen laten:

Nademe Hinrick Lowenkopp de upgenanten vormunder als eyn erve
syns zeligen broder HanBes nagelaten guder to entfangen angespraken
hefft, so moth he sick sodaner ansprake der erffguder, ock der reken-
schup, so lange der frowen bruthschat unde de schulde uth den gudemn
voraff erst entrichtet syn, entholden; wer denne he deme Bo to donde
nicht gesynnet, so moth he der frowen brutschatt voruth de anderen
schulde to betalende nogeafftigen vorborgen, idt ga denne furder umme
dat overige als recht is.

Jussu consulatus. Actum ut supra [Sabato quarta Maij].

NStB 1510 Cantate.

1510 Juni 26
298. Rente. Bedeutung des Stadtbucheintrags.

De Ersame Rath to Lubeck hebben twiken deme Erhafftigen hern
Peter Redyck eyns unde Hanse Barse, van wegen der rente, Bo desulve
Hans uth deme huse, dar he inne wonet, Hermen Huntenberges kyn-
dern, den id toschreven steyt, weygerende, darumme dat eme Peter
Berchman datsulve als syn egen scholde vorhuret hebben unde derhal-
ven andersdels, na clage . . . affseggen laten:

Dat de rente moth entrichtet unde betalt werden, dem dat hus toge-
schreven is.
Actum ut supra [Mercurij 26. Junij]. Jussu consulatus.

NStB 1510 Johannis et Pauli.

1510 Aug. 11
299, Frachtrecht. Sonderabreden mit dem Schiffer.

De Ersame Rath to Lubeck hebben twisken schipper Hinrick Borne
ancleger eyns unde Clawes Langen antwerdesman andersdels, van
wegen der fracht, so berorde schipper van deme vorschreven Clawese
vordent hebbe up de vordracht, so twischen den frachtheren unde ome,
alBe he datmal segeln wolde, gemaket, dar tegen sick Clawes itlike
vorrede berep, so twilken ome unde dem schipper scholden irgangen
weBen etc., na beyder parte vorgevende . . . affseggen laten:

Wowol Clawes eyn antwerdesman is, dennoch kan he bewyfBen, dath
he uth vorreden twisken ome unde deme schipper irgangen de fracht to
geven nicht plichtich is, des mach he geneten edder moth na inholde

der schriffte twisken dem schipper unde deme frachtheren gemaket van
ome scheden.
Actum ut supra [Mercurij 11. Augusti]. Jussu consulatus.

NStB 1510 Nativitatis Marie.

1510 Okt. 5

300. Haftung des Pfandgldubigers fiir Verlust der Pfdnder.
Voraussetzungen.

De Ersame Rath to Lubeck hebben twisken Talcken Sluters ancleger
eyns unde Cleys Schulten borger to Lubeck antwerdesman andersdels,
van wegen itliker pande, so gemelte Talcke deme upgedachten Cleyes
vor sof3 marck lubesch gelendes geldes hadde vormals vorsettet, dar
tegen gedachte Cleys gesecht sick beclagende, wo ome syn guth myt
den panden gestalen etc. unde darumme sick vorhapende, he to den
panden nicht plichtich to antwordende etc., na lengerm beyder parte
vorgevende . . . affseggen laten:

Nademe mennichlich bewust, dat Clawes vormals bestalen, wyl he
denne myt synem ede beholden, dat ome de pande myt synen guderen
gestalen, des mach he geneten.

Jussu consulatus. Actum ut supra [Sabato quinta Octobris].

NStB 1510 Francisci confessoris.

1510 Okt. 9
301. Erbrecht. Halbschwester und Vollschwesterkind.

De Erf8ame Rath to Lubeck hebben twyBken Leneken Symens, Hans
Symens borger to Lubeke elike husfrowe in bywesende dessulven, an-
clegersken eyns unde den vormunderen, nomptliken Hans Walen unde
Jacob Jackensticker, Tybbeken zeligen Hinrick Beckers nagelaten we-
dewe antwordesluden andersdels, van wegen der erffborynge der guder,
der zelige Cathrynen van Nortem eyner begeven junckfrowen in Sunte
Illien convente hyr bynnen Lubeke nagelaten, tho welckern Be sick
allenthalven inholde twyer schriffte in duth bock, de eyne anno etc.
9 Conceptionis Marie geschreven, angande: Taleke Grote etc., unde
de ander in dussem jar Michaelis unlanges vorschenen geschreven, an-
gande: Peter Becker etc., de rechten unde negesten erven getuget etc.,
na lengerm beyder parte vorgevende . . . affseggen laten:

1 161



Dat halff suster is neger (na lubeschem rechte) erve uptoboren wan vul-
lersuster kynt.
Jussu consulatus. Actum ut supra [Mercurij 9. Octobris].

NStB 1510 Francisci confessoris.

1510 Okt. 16

302. Erbrecht der Stadt, Verfahren. Marktvogt als Kliiger.
(aus dem Niedergericht)

De Ersame Rath to Lubeck hebben in der saken eyns ordels halven
vor B3e geschulden twiBken Hans Sweder marketfagede eyns unde An-
neken Illequate anderBdels, van wegen der guder dorch Wylhelm Con-
ner eynen schotten hyr bynnen Lubeck unlanges vorstorven, de welcke
an eynen ErBamen Rat scholden gefallen syn, unde gedachte Hans hefft
furder eyne cedell, dar inne etlike gudere, de gedachte Wylhelm scholde
nagelaten hebben, beschreven, vorgebracht, der ome doch gedachte
Anneke nicht bestunde etc., na beyder parte vorgevende . . . affseggen
laten:

Nademe de frowe de cedele nicht besteyt, kan denne gemelte Hans
Sweder bewysen, dat sodane guder in dersulven cedell beschreven in
gedachter frowen jegenwardicheyt syn beschreven, dar moth fe tho
antworden, unde gemelte Hans moth furder de guder beschryven unde
jar unde dach to allemans rechte stille liggen laten, id ga dar denne
furder umme alse recht is.

Jussu consulatus. Actum ut supra [Mercurij 16. Octobris].

NStB 1510 Luce evangeliste.

1510 Okt. 18
303. Treue Hand. Haftung.

De Erf8ame Rath to Lubeck hebben twilken Gerth Betken borger
to Collen ancleger eyns unde Hinricke vam Loo borger to Lubeck ant-
werdeBman anderf3dels, van wegen itliker bussen, so gedachte Gerth
by gemelten Hinricke vormals hadde gelecht, de denne desulve Hinrick
buten unde hynder gedachten anclegers bovell scholde hebben vorkofft
etc., na lengerm beyder parte vorgeven . . . affseggen laten:

Nademe gemelte Gert Betken gedachtem Hinricke de bussen hefft to-

getruwet, unde he desulven hefft vorkofft, so moth he Gerde dar to
antworden.

Jussu consulatus. Actum ut supra [Veneris 18. Octobris].

NStB 1510 Luce evangeliste.
1510 Okt. 18

304. Aufrechnung und Widerklage. Rechnungsbuch.

De ErBBame Rath to Lubeck hebben twilken Hans Mattes borger dar-
sulvest unde zeligen Hermen Ruckerdinges vormunderen, nomptliken
Hinrick Rungen, Hanf3e Dreger unde Hanf3e Schyndkell antwerdesluden
anderBBdels, van wegen itliker giffte, Bo zelighe Hermen gedachtem
HanfBe Mattes gegeven unde in synem rekensboke togetekent schall
hebben, dar tegen gemelte vormunder gesecht, dat gedachte ancleger
zeligen Hermen inholt dessulven rekenBboke itlike schulth plichtich
unde schuldich schal gebleven syn, sick darumme vorhopende, he to
densulven to antworden plichtich etc., na lengerm beyder parte vor-
gevende . . ., ock na tugende der Ersamen Ermn Fritzen Grawerde unde
Ern Hartich Stangen rathmannen to Lubeck, van deme Ersamen Rade
sunderlix dar to gefogeth, dat Be eyne schrifft in zeligen Hermen re-
kensboke gefunden geseen und geleen hebben, darinne gedachten
ancleger itlike giffte w